
АВЫЛ  
җирлекләре 
икътисады:  

үсеш форматы

УҢЫШ-2017

46 БИТ

20 БИТ

16, 34, 44 БИТ

36 БИТ

50 БИТ

28 БИТ

18 БИТ

60 БИТ

40 БИТ

22 БИТ

АВЫЛ  
үзгәреш кичерә

РЕСПУБЛИКА 
саннарда

ТУГАН җир 
хуҗалары

ИКМӘК чоры

КАНУН 
яңалыклары

МӘДӘНИ  
трендлар

БАЛЫК  
Бистәсе районы: 
үзгәрешләр 
чагылышында

ҖИРЛЕКЛӘР  
яңарышы

ЧУЛМАН-СУДА  
чылат 

учларыңны…

КИЛӘЧӘК 
эскизлары 

24 бит

54 БИТ

ВАКЫЙГАЛАР ҺӘМ ФАКТЛАР

Октябрь уртасында Казан-
да ТР Президенты каршында-
гы Эшкуарлык советының тра-
дицион, исәп буенча алтын-
чы киңәйтелгән утырышы узды. 
Очрашуда катнашучыларга ре-
спублика муниципаль районна-
ры территорияләрендә эшлек­
лелек климатын яхшырту бу-
енча программалар тәкъдир 
иттеләр, Татарстан районна-
рында эшлеклелек климатын 
һәм эшкуарларның активлыгын 
тикшерүнең нәтиҗәләре игълан 
ителде.

Эшкуарлар алдында чыгыш 
ясаганда, Рөстәм Миңнеханов 
кече һәм урта бизнесның үсеше 
 эшнең җитди юнәлеше булуын 
билгеләп үтте. «Әлеге тема – 
ил җитәкчелеге, Президент 
һәм Премьер­министр, парла-
мент һәм министрлар өчен генә 
түгел, бу, беренче чиратта, му-
ниципалитетлар эше дә, – диде 
ТР Президенты. – Кызганычка, 
муниципаль дәрәҗәдә бу эш бар 
җирдә дә тиешенчә куелмаган. 
Монда безнең дә гаеп бар, чөнки 
республика җитәкчелеге эре 

проектларга юнәлеш тоткан иде 
– бу махсус икътисадый зона, 
сәнәгать парклары һәм техно-
парклар. Ә муниципаль дәрәҗә 
күпмедер вакыт үз карамагын-
да яшәде». Утырышта Татар-
стан муниципаль районнарын-
дагы эшлеклелек климаты һәм 
кече һәм урта бизнесның эш-
леклелек активлыгы рейтингы 
нәтиҗәләрен игълан иттеләр. 
Һәр район буенча ике бәйләнеш 
индексы – эшлеклелек климаты 
рейтингы һәм эшлеклелек ак-
тивлыгы рейтингы исәпләнде.

Рейтингның иң югары баскы-
чында республиканың Биектау, 
Теләче, Кукмара муниципаль 
районнары тора. Түбәнге рей-
тингта – Кама Тамагы, Мамадыш, 
Лениногорск, Аксубай, Яшел 
Үзән муниципаль районнары.

Президент республиканың 
бик зур потенциалы булуын ас-
сызыклады – республиканың 
ТТПында кече һәм урта биз-
нес өлеше 25% тәшкил итә. 
Әмма үсеш алган илләр икъ-
тисадында бу сан бөтенләй 
башка. «Илнең, төбәкнең, 
муниципалитетларның тот­
рыклылыгы өчен ныклы һәм 
мөстәкыйль урта сыйныф 
кирәк», – дип төгәлләде сүзен 
Рөстәм Миңнеханов.

МУНИЦИПАЛИТЕТЛАР АЛДЫНДАГЫ БУРЫЧЛАР

Татарстан октябрь ахырында республи-
ка Конституциясенең 25 еллыгын бәйрәм итте. 
Әлеге вакыйгага багышланган тантанада ТР Пре-
зиденты Рөстәм Миңнеханов чыгыш ясады. Кон-
ституцияне эшләү тарихы турында сөйләгәндә, 
ул документның фундаменталь нигезе булып 
Конституциянең Татарстан Республикасының 
күпмилләтле халкы һәм татар халкының ихтыярын 
белдерүе турындагы тезис торуын белдерде. «Ре-
спубликада яшәгән барлык халык вәкилләрен кай-
гырту, ватандашларыбызга ярдәм итү чаралары – 

бүгенге көндә дәүләт милли сәясәтенең әйдәп ба-
ручы юнәлешләре», – дип өстәде ТР Президенты.

Татарстанлыларның күпчелеге сөйләшә торган 
татар һәм рус телләренә дәүләт статусы бирү ту-
рындагы Конституция нигезләмәсе җәмәгатьчелек 
консенсусының чагылышы булды. «Бүген алып ба-
рыла торган дискуссияләр кабат әлеге теманың 
бик нечкә һәм четерекле булуын күрсәтә. Соңгы 
дистә елларда уңышлар белән беррәттән, милли 
мәгарифтә аерым проблемалар туплануын таныр-
га кирәк. Дәүләт һәм туган телләрне Конститу-
ция нормалары белән ярашлы рәвештә өйрәнү һәм 
файдалану турындагы мәсьәләләрне оптималь 
хәл итә алырбыз дип ышанам», – дип ассызыклады 
Рөстәм Миңнеханов.

КОНСТИТУЦИЯ ЮБИЛЕЕ 

Октябрь аенда ТР Муниципаль берәмлекләре Сове-
ты рәисе Минсәгыйть Шакиров җитәкчелегендә ре-
спублика муниципаллары делегациясе Испаниягә эш-
лекле сәфәр кылды. Чит илгә чыгуның төп максаты 
– Испания муниципаль җәмәгатьчелеге эшчәнлеге, 
дәүләт хакимияте белән җирле үзидарә органнары-
ның үзара бәйләнеше тәҗрибәсен өйрәнү иде.

Татарстан делегациясенең Испаниянең Мадрид 
шәһәре муниципалитетлары һәм провинцияләре фе-
дерациясе җитәкчелеге белән очрашуы дәвамында 
муниципалитетларның проблемалары, төрле 
дәрәҗәдәге муниципаль берәмлекләрдә аеру-
ча актуаль мәсьәләләрне хәл итү юллары турында 
эчтәлекле сөйләшү булды. Толедо шәһәрендә Кастиля-
Ла-Манча муниципалитетлары һәм провинцияләре 
федерациясенең генераль секретаре белән очрашу 
булып узды. Шунысы кызык: мондый федерацияләр 
Испаниянең барлык автономияле өлкәләрендә бул-
дырылган. Шулай ук провинция хөкүмәтләрендә һәм 
шәһәр мэрияләрендә, төрле дәрәҗәдәге муниципали-
тетларда да очрашулар булды.

Татарстан вәкилләре берничә лекция, аерым ал-
ганда, «Испаниянең дәүләт һәм муниципаль хакими-
ят структурасы. Вәкаләтләрне бүлешү» дигән темага 
лекция тыңлады, төбәк автономияләре, автономияле 
өлкәләр эшчәнлеге, аларның төзелеше һәм админи-
стратив ысуллары белән танышты.

Күпсанлы очрашулар барышында Испаниянең 
дәүләт корылышы, конституция нигезләре, халык ха-

кимияте структурасы, күп партиялелек, администра-
тив округлар эшчәнлеге, шәһәр белән идарә итү, ком-
муналь хуҗалык һ.б. мәсьәләләр тикшерелде. Үз 
чиратларында, испан коллегалар да Татарстан турын-
дагы, республиканың дәүләт хакимияте һәм муници-
палитетлары органнарының эшчәнлеге хакындагы 
мәгълүматны зур кызыксыну белән тыңладылар.

Әлбәттә, чит илләрнең муниципалитет вәкилләре 
белән мондый аралашулар эш тәҗрибәсе белән бае-
та, урыннарда җирле үзидарәне тормышка ашыруга 
яңача мөнәсәбәт формалаштырырга һәм аны гамәлгә 
ашырырга булыша.

ИСПАНЧА ҮЗИДАРӘ

ВАКЫЙГАЛАР ҺӘМ ФАКТЛАР

Тукай районының Яр Чаллы янында гына ур-
нашкан Новотроицкое авылында меңгә якын 
кеше яши. Соңгы елларда биредә күп яңа йорт-
лар салына. Әле сентябрь ахырында гына да 
Новотроицкое авыл җирлеге башкарма коми-
теты хезмәткәрләре яңа хезмәт апартамент-
ларына күчте. Объектны тантаналы ачу вакы-
тында символик кызыл тасманы ТР Муниципаль 
берәмлекләре Советы рәисе Минсәгыйть Шаки-
ров һәм Тукай районы башлыгы Васил Хаҗиев 
кис те. Кунаклар янәшәдә төзелә торган «Сол-
нечный» паркындагы эш барышы белән таныш-
ты. Әлеге зур һәм күпфункцияле ял почмагының 
гомуми мәйданы 12,5 мең квадрат метр тәшкил 
итә, аның 850 квадрат метры велосипед юлла-
ры өчен билгеләнгән. Парк ике зонага бүленгән, 
анда күңел ачу мөмкинлегеннән Новотроиц-
кое авылы кешеләре генә түгел, күрше авыллар-
дан килүчеләр дә файдалана алачак. Минсәгыйть 
Шакиров һәм башка кунаклар шулай ук җирлек 
үзәгендәге балалар бакчасының өстәмә корпу-
сы белән дә таныштылар. Ул быелгы җәйдә ре-
монтланган «Балкыш» лагере бинасында урнаш-
кан. Шушы корпус ярдәмендә мәктәпкәчә белем 
бирү учреждениесендә тагын 120 бала өчен урын 

табылган. Әмма балалар бакчасына чират про-
блемасы әле һаман да кала – күңелле балалар-
бакчасы тормышына юлламаларны тагын әле 70 
меңгә якын бала көтеп тора. Новотроицкое урта 
мәктәбе дә тулы. Яңа уку елында гына да ул бе-
ренче класска утыз бала кабул итте.

АВЫЛЛАРНЫҢ КИЛӘЧӘГЕ

27 октябрьдә Яр Чаллы-
да яңартылган Мәскәү про-
спекты буенча хәрәкәт ачыл-
ды. Тантанада ТР Президенты 
Рөстәм Миңнеханов, РФ Пре-
зиденты ярдәмчесе Игорь Ле-
витин, Федераль юл агентлы-
гы җитәкчесе урынбасары Ан-
дрей Костюк, шәһәр мэры Наил 
Мәһдиев катнашты.

Яр Чаллыдагы Мәскәү про-
спекты әһәмияте буенча дүрт 
мөһим автомагистральнең бер-
се булып тора. Реконструкция 

«Куркынычсыз һәм сыйфатлы 
юллар» федераль программа-
сы кысаларында үткәрелгән. 
2017 елда аны финанслау 
өчен федераль бюджеттан 36 
млрд сумга якын акча бүлеп 
бирелгән. Программа халык 
саны 500 меңнән артыграк бул-
ган шәһәрләрдә тормышка 
ашырыла. 

ТР Президенты Рөстәм 
Миңнеханов, Чаллы халкына 
мөрәҗәгать итеп, болай диде: 
«Без бүген яңа төс алган про-

спектны ачабыз. Проектны 
тормышка ашыруда катнаш-
кан барлык юл хезмәтләренә 
рәхмәт әйтәсем килә. 
Реконструкциягә 800 млн сум-
нан артыграк акча тотылды. Бу 
программаны без киләсе елда 
да дәвам итәчәкбез».

Шәһәр мэры Наил Мәһдиев 
РФ Президентына һәм ре-
спублика җитәкчелегенә 
рәхмәт белдерде. «Ярдәм 
шәһәрне булдыручы «КА-
МАЗ» предприятиесенә генә 
түгел, шәһәрнең социаль-
мәдәни өлкәсенә дә күрсәтелә. 
Ел саен берәр гомумбе-
лем бирү мәктәбе төзелә. Ел 
саен бер зур проспектны һәм 
сәнәгать зонасындагы юлны 
идеаль хәлгә китерәбез. Яр 
Чаллы һәрвакыт Татарстан 
Президентының аерым игъти-
барындагы зона булып тора. 
Федераль акчаларга җир асты 
аша чыгу юлларын һәм дублёр 
юлларны ремонтлау өчен ак-
чалар өстәлде. Акрынлап бар-
лык проспектларны тәртипкә 
китерергә тырышачакбыз», – 
дип өстәде шәһәр башлыгы.

ДӘВАМЫ БАР

31 октябрь – 1 ноябрь көннәрендә Мәскәүдә 
Муниципаль берәмлекләрнең Бөтенроссия 
конгрессының гомуми җыелышы булып узды. Ча-
рага Россиянең бөтен төбәкләреннән муници-
паллар делегацияләре җыелды. Моннан тыш, 
утырышта РФ Дәүләт Думасы депутатлары һәм 
РФ Федерация Советы әгъзалары, федераль 
министрларның урынбасарлары, галимнәр һәм 
экспертлар катнашты. Ике көндә Конгресс чара-

сында 600дән артык кеше булды, тагын 200 кеше 
анда видеоконференция элемтәсе режимында 
катнашты. Татарстан Республикасыннан МББК 
җыелышы эшендә ТР Муниципаль берәмлекләре 
Советы рәисе Минсәгыйть Шакиров, Советның 
башкаручы секретаре Александр Барышев, ТР 
Дәүләт Советының Дәүләт корылышы һәм җирле 
үзидарә комитеты рәисе Альберт Хәбибуллин, 
Лаеш муниципаль районы башлыгы Михаил Афа-
насьев һәм Мөслим муниципаль районы башлыгы 
Рамил Муллин катнашты.

Җыелыш делегатлары пленар утырыш һәм 
тематик секцияләр барышында Россиядә 
җирле үзидарә үсеше мәсьәләләрен хокук кы-
рын камилләштерү, дәүләт хакимияте ор-
ганнары белән үзара бәйләнеш, муниципаль 
хезмәттәшлек һәм муниципаль-шәхси партнёр-
лык ягыннан карап тикшерделәр.

Конгресс чаралары кысаларында «Иң яхшы 
муниципаль тәҗрибә» дигән Бөтенроссия кон-
курсында җиңүчеләр бүләкләнде. Конкурсның 
ике номинациясендә Татарстанның ике муни-
ципалитеты җиңүче булды. Республиканың 
Мөслим районы Мөслим авыл җирлеге «Шәһәр 
төзү сәясәте, халыкның тормыш эшчәнлегендә 
уңайлы мохит тәэмин итү һәм торак-комму-
наль хуҗалыкны үстерү» номинациясендә иң ях-
шысы булып чыкты. Ә Лаеш шәһәре «Муници-
паль берәмлекләрдәге халык белән нәтиҗәле 
«кара-каршы элемтә» булдыру, территориаль 
җәмәгатьчелек үзидарәсен үстерү һәм граждан-
нарны җирле үзидарәне башка формаларда тор-
мышка ашыруга җәлеп итү» номинациясендә 
өченче итеп танылды. Җиңүчеләр Россия 
Хөкүмәте дипломнарын һәм акчалата бүләкләр 
алды. ТР Муниципаль берәмлекләре Советы кол-
легаларын дәрәҗәле федераль конкурста лаек-
лы җиңүләре белән ихлас котлый!

ФЕДЕРАЛЬ КОНКУРС ҖИҢҮЧЕЛӘРЕ

КОЛЛЕГИАЛЬКӨН ҮЗӘГЕНДӘ

ТИҮ юнәлешендә
КИЛӘСЕ ЕЛДАН «ТРНДА ЕЛНЫҢ ИҢ ЯХШЫ ТЕРРИТОРИАЛЬ ИҖТИМАГЫЙ 
ҮЗИДАРӘСЕ» РЕСПУБЛИКА КОНКУРСЫН УЗДЫРУ ГРАФИГЫНА ҮЗГӘРЕШЛӘР 
КЕРТЕЛӘЧӘК. КОНКУРСКА ЙОМГАК ЯСАУ ВАКЫТЫ ҖӘЙ УРТАСЫННАН БЕРЕНЧЕ 
КВАРТАЛГА КҮЧЕРЕЛӘЧӘК. ТРНДА ТЕРРИТОРИАЛЬ ИҖТИМАГЫЙ ҮЗИДАРӘНЕҢ 
КООРДИНАЦИОН СОВЕТЫ УТЫРЫШЫНДА ШУНДЫЙ КАРАР КАБУЛ ИТЕЛДЕ.

ТР Дәүләт Советының Дәүләт корылышы һәм җирле 
үзидарә комитеты рәисе Альберт Хәбибуллин, 
ТР Президентының Территорияләр белән эшләү 

идарәсе башлыгы урынбасары Андрей Нефедов, кайбер 
республика министрлыкларының җаваплы хезмәткәрләре, 
һәм шулай ук 28 муниципалитеттан килгән ТИҮ рәисләре 
катнашлыгында узган әлеге чараны ТР Муниципаль 
берәмлекләре Советы рәисе, ТИҮ Координацион советы 
башлыгы Минсәгыйть Шакиров үткәрде.

Утырышны ачканда ул 2017 елның 5 августында Киров 
шәһәрендә Җирле үзидарәне үстерү буенча РФ Президен-
ты каршындагы советның Владимир Путин рәислегендәге 
утырышы уздырылуын искә төшерде. Әлеге утырышта ил 
күләмендә ТИҮләрне үстерүгә караган сораулар да тикше-
релде.

– Әлеге тема буенча доклад белән Муниципаль берәм­
лекләрнең гомумроссия конгрессы президенты Виктор 
Кидяев чыгыш ясады, – дип хәбәр итте Минсәгыйть Ша-
киров. – Ул ТИҮләр үзләрен муниципаль идарә эшләренә 
гражданнарны тартуның нәтиҗәле механизмы була-
рак күрсәттеләр, өстәвенә территорияләрне үстерүгә 
үзләреннән саллы өлеш кертәләр, дип билгеләп үтте. 

Ләкин әлеге механизм тагын да нәтиҗәлерәк эшләсен 
өчен, аның эшен тоткарлаучы проблемаларны хәл итәргә 
кирәк. Аерым алганда, Виктор Кидяев, алар исәбенә 
законнар тарафыннан ТИҮнең үзенчәлеген күрергә 
теләмәүне, дәүләт ягыннан ТИҮләргә ярдәм чарала-
рын көчәйтүнең кирәклеген, һәм шулай ук исәп­хисап 
системасының бик авыр булуын кертте.

ТР Муниципаль берәмлекләре Советы рәисе фике-
ре буенча, әлеге проблемалар бер­бер артлы чишелергә 
тиеш. Кировта узган утырыш йомгаклары буенча Рос-
сия Хөкүмәтенә законнарга ТИҮләр эшчәнлеген коммер-
циячел булмаган оешма буларак җайлау үзенчәлекләрен 
исәпкә алучы, һәм шулай ук ТИҮләргә социаль юнәлешле 
коммерциячел булмаган оешмалар – иҗтимагый файда-
лы хезмәт башкаручылар өчен каралган ярдәм чараларын 
билгеләүче үзгәртмәләр эшләргә кушылды. 

Шунысын әйтергә кирәк: бүген Татарстанда территори-
аль иҗтимагый үзидарәгә ярдәм итүнең үз механизмна-
ры эшләнгән һәм гамәлгә кертелгән. Әйтик, 2014 елдан 
шәһәр, авыл җирлекләре һәм шәһәр округлары ТИҮләре 
җитәкчеләре ай саен 10 һәм 15 мең сум күләмендә ком-
пенсация түләмнәре ала. Агымдагы елда әлеге максатлар-

га республика бюджетыннан 70 миллион сумга якын акча 
бүленгән. 

2015 елдан ТР Муниципаль берәмлекләре Советы 
башлангычы белән гамәлгә куелган һәм үткәрелә тор-
ган «ТРнда елның иң яхшы территориаль иҗтимагый 
үзидарәсе» республика конкурсы да ТИҮләр хәрәкәтен 
ныгытуга үзенең саллы өлешен кертә. Иң югары 
эш нәтиҗәсе күрсәткән ТИҮләр өчен бирелә торган 
акчаларның суммасы 160 мең сумнан 665 меңгә кадәр 
җитә. Шушы еллар эчендә 360 ТИҮ шундый бүләккә ия 
булган. 

– Ел саен Татарстан бюджетында безнең конкурс өчен 
50 миллион сум карала, – дип төгәллек кертте республика 
муниципаль бергәлеге башлыгы. – Без конкурсны беренче 
кварталда үткәрә алабыз һәм үткәрергә тиешбез, чөнки 
җиңүчеләргә акчаларны апрель аеннан бирә башларга 
кирәк. Шул чакта бөтен планлаштырган эшләрне башка-
рып чыгар өчен реаль мөмкинлек туачак.

ТР Муниципаль берәмлекләре Советының Юридик 
идарәсе башлыгы Сергей Столяров сүзләренә караган-
да, Россиянең бөтен почмакларында да ТИҮләр дәүләтнең 
мондый ярдәменә тиенми. Моны РФндә территориаль 
иҗтимагый үзидарәне үстерү сорауларына багышла-
нып Воронеж өлкәсенең Россошь шәһәрендә сентябрь 
ае ахырында үткәрелгән төбәкара форум да раслады. 
Конференциягә йөздән артык катнашучы җыелды, алар 
арасында илнең 21 субъектыннан килгән вәкилләр бар 
иде. 

Воронеж өлкәсендә җирле инициативаларга ярдәм 
күрсәтүнең нәтиҗәле моделе гамәлгә куелган, шуңа күрә 
дә ул төбәкара форумны үткәрү мәйданчыгы итеп сайлан-
ган. Хәзерге вакытта биредә 1700 ТИҮ теркәлгән. Аларның 
составына 470 меңнән артык кеше керә. 2015 елдан баш-
лап төбәктә ТИҮ проектлары конкурсы уздырыла. 2017 
елда конкурста җиңгән проектларны гамәлгә ашыру мак-
сатына дип, өлкә бюджетыннан 120 миллион сум акча 
бүленгән. Әлеге акчалар хисабына барлыгы 552 проект 
тормышка ашырылган. Өлкәдә шулай ук ТИҮ җитәкчеләре 
өчен компенсация түләмнәре дә каралган. Аларның сум-
масы теге яисә бу ТИҮ территориясендә яшәүче халык са-
нына карап, аена 1 мең сумнан алып 5 мең сумга кадәр 
җитә.

Төбәк коммерциячел булмаган оешмалары бүген 
үзләренең эшчәнлекләрен алып барганда федераль 
үзәкнең финанс ярдәмендә ныклап исәп тота алалар, 
дип саный Яшел Үзән шәһәренең «Загородная» ТИҮ 
рәисе Алексей Туганов. Берничә ай элек ул җитәкләгән 
иҗтимагый оешма Президент грантлары фонды тарафын-
нан оештырылган социаль проектлар конкурсында ярты 
миллион сум акча откан.

– Әлеге конкурс – чыннан да гаять зур мөмкинлекләр 
һәм ресурслар чыганагы, – дип сөйләде «Загородная» ТИҮ 
рәисе. – Ул һәр ТИҮгә ярты елга бер мәртәбә 500 мең сум 
чамасы ярдәмгә дәгъва кылырга мөмкинлек ача.

«Загородная» ТИҮ очрагында сүз «Урман санитарлары» 
проекты турында бара. Проект җәмәгатьчеләр тарафын-
нан яшелүзәнлеләрнең төп ял итү урыннарын – 50 гектар-
га якын урманны һәм Идел яр буен чүп-чардан арындыру 
проблемасын хәл итү максатында эшләнгән. Алар бүләккә 
бирелгән акчаларның төп өлешен проектта катнашучы-
лар – укудан буш вакытларында урманны пластик һәм 
пыя ла чүпләрдән чистартачак укучылар һәм студентлар 
өчен велосипедлар сатып алырга уйлыйлар. Шул ук ва-
кытта аларның хезмәте түләүсез булмаячак – бу Алексей 
Тугановның принципиаль позициясе. Аның проектында ел-
лык хезмәт хакы фонды да каралган – ул 200 мең сумны 
тәшкил итә.

ТИҮ Координацион Советы утырышында катнашучы-
лар коллегаларының чыгышларын зур кызыксыну белән 
тыңладылар. Якын арада ТИҮ активистларының республи-
ка семинарын уздыру планлаштырыла. Анда каралачак 
сорауларның күпчелеге максималь рәвештә киңәйтелгән 
катнашучылар аудиториясен җәлеп итеп тикшереләчәк.

КӨН ҮЗӘГЕНДӘ ХОКУК

КОНСТИТУЦИЯЧЕЛ якын килү

6 ноябрь көнне Татарстан Республикасы Конс­
титуциясе кабул ителүгә 25 ел тулды. Моңа 
бәйле рәвештә Татарстанның сәяси тормы­
шында әлеге иң мөһим вакыйгага багыш­

ланган кайбер чаралар уздырылды. Әйтик, 20 
октябрьдә ТР Муниципаль берәмлекләре Советында 
Татарстан Конституцион суды каршындагы Фәнни­
консультатив советның чираттагы киңәйтелгән уты­
рышы узды. Ул «Җирле үзидарә дәрәҗәсендә хо­
кукый җайлауны башкарганда конституцион хо­
кукларны гамәлгә ашыру: проблемалы аспектлар» 
темасына багышланган иде. Утырышта катнашучы­
лар муниципаль хакимият эшчәнлегенең хокукый 
нигезләренә һәм, әйтик, шул исәптән федераль за­
коннар базасының камил булмавына бәйле кайбер 
гамәли проблемаларга кагылышлы шактый сорау­
лар буенча фикер алыштылар. 

Чарада ТР Муниципаль берәмлекләре Сове­
ты рәисе Минсәгыйть Шакиров, Россия Юстиция 
министрлыгының Татарстан Республикасы буенча 
Идарәсе башлыгы, ТР Конституцион судының экс­
рәисе Виктор Демидов, ТР Президентының Дәүләт­
хокук идарәсе башлыгы Лариса Глухова, ТР юстиция 

министры Рөстәм Заһидуллин, ТР Дәүләт Советының 
Законлылык һәм хокук тәртибе комитеты рәисе Ша­
кир Яһүдин, ТР Дәүләт Советының Дәүләт корылы­
шы һәм җирле үзидарә комитеты рәисе Альберт 
Хәбибуллин катнашты. Утырышта шулай ук респу­
блика дәүләт һәм муниципаль хакимияте органна­
рының башка вәкилләре, хокук өлкәсендә эшләүче 
галимнәр һәм экспертлар да катнашты.

ТР Конституцион суды рәисе Фәрхәт Хөснетдинов 
катнашучылар каршында төп доклад белән чы­
гыш ясады. Үзенең чыгышында ул республика һәм 
ил үсешендә муниципаль хакимиятнең роле турын­
да сөйләде, аның халыкка иң якын хакимият булуын 
билгеләп үтте. ТР Конституцион суды тәҗрибәсенә 
таянып, ул хокукый көйләү эшләрендә җирле 
үзидарә органнарының конституцион хокукларын 
гамәлгә ашыруга караган проблемалы төп аспект­
ларны билгеләде: федераль һәм республика закон­
нарында каралган таләпләрне саклау, билгеләнгән 
тәртиптә Татарстан Республикасының ике дәүләт 
телендә дә норматив актларны рәсми рәвештә бас­
тыру сораулары.

ТР Муниципаль берәмлекләре Советы рәисе 

Минсәгыйть Шакиров үзенең чыгышында җирле 
үзидарәне үстерү өчен мөһим булган шактый сорау-
ларны күтәрде.

 Ул, Татарстан Республикасы Конституциясе кабул 
ителгәннән соң республикада муниципаль хакими-
ятне торгызуның зур юлы үтелгән, республиканың 
муниципаль берәмлекләре оештырылган, аларның 
уставлары кабул ителгән, муниципаль берәмлекләр 
эшчәнлегенең финанс нигезләре салынган, дип 
билгеләп үтте. Татарстанда җирле үзидарә систе-
масы үсешенең төрле хокукый аспектлары турын-
да сөйләп, ул кайбер проблемаларга җентекләбрәк 
тукталды: аерым алганда, җирле үзидарә органна-
ры вәкаләтләрен башкару өчен финанс базасының 
җитәрлек дәрәҗәдә булмавы төп проблемаларның 
берсе булуына. Муниципаль берәмлекләрнең чы-
гым вәкаләтләре 2017 елга кабул ителгән җыелма 
җирле бюджетларның фаразларындагы керем 

белән бары тик 59,6%ка беркетелгән. Бүгенге көндә 
республикада үз-үзен керемнәре белән тулысын-
ча тәэмин итә торган муниципаль берәмлекләр юк. 
Түбән бюджет тәэмин ителешенең сәбәбе шунда: 
муниципаль берәмлекләрнең күбесенең, бигрәк тә 
җирлек дәрәҗәсендәгеләренең, үз керемнәре бик 
аз. «Бүген агымдагы карап тотуларга акча җитми, 
бу очракта инвестицион җәлеп итүчәнлекне тәэмин 
итү турында сөйләргә дә мөмкин түгел. Җирле 
салымнар муниципаль берәмлек бюджетлары 
керемнәренең яртысына якынын тәшкил итә». 

Моннан тыш, җирле дәрәҗәдә башкарыла тор-
ган гавами вәкаләтләр күләме белән муниципаль 
идарә органнарының финанс мөмкинлекләре ара-
сында баланс юк. Шәһәр җирлекләренең хакимият 
органнарына закон тарафыннан 39 вәкаләт салын-
ган, авыл җирлекләренә – 19 вәкаләт, шул ук вакыт-
та чынлыкта алар бары тик өлешчә генә финансла-
на, күбрәгенә акча җитми. Шулай итеп, ТР Консти-
туциясе тарафыннан җирле үзидарә органнарына 
мөстәкыйль рәвештә үз бюджетларын формалашты-
ру, раслау һәм үтәү хокукы игълан ителсә дә, чын-
лыкта муниципалитетлар финанслар ягыннан ре-
спублика бюджетына турыдан-туры бәйлелектә. 
Шуннан чыгып, Минсәгыйть Шакиров катнашучы-
ларга законнарга тиешле үзгәртмәләр кертү буен-
ча фикерләрне бергә формалаштырырга тәкъдим 
итте. 

Республика муниципаль бергәлеге башлы-
гы шулай ук кайбер башка актуаль проблемалар-
ны да күтәрде: әйтик, җирле үзидарә өлкәсендә 
гамәлдәге закон нормаларының билгеле бер 
күләмдә каршылыклы булуы, төгәлсезлеге. Ул ТР 
Муниципаль берәмлекләре Советының ТИҮләрне 
үстерү буенча башкара торган эше, үзара салым 
программасын гамәлгә ашыруның хокукый аспект-
лары турында сөйләде, муниципаль берәмлекләр 
тарафыннан закон инициативасы хокукының 
җитәрлек дәрәҗәдә кулланылмавын һ.б.ларны 
билгеләп үтте. 

Үзенең чыгышын тәмамлап ул билгеләнгән про-
блемаларны хәл итүдә һәм үсешнең иң кулай юлла-
рын эзләүдә фәнни җәмәгатьчелек вәкилләренең 
шактый ярдәм итә алуын билгеләп үтте. ТР Муни-
ципаль берәмлекләре Советы алар белән тагын 
да активрак хезмәттәшлек итәргә әзер. «Җирле 
үзидарәнең үсеше – халыкның имин тормышының 
нигезе ул, һәм җирле үзидарә өлкәсендәге 
мөнәсәбәтләрне хокукый яктан көйләгәндә, 
җирле үзидарәнең мөстәкыйльлеген һәм дәүләт 
хакимиятенә карата аның үзенчәлеген игълан 
иткән Конституциябез рухында һәм аңа таянып эш 
итәргә кирәк», – дип сүзен төгәлләде Минсәгыйть 
Шакиров.

Утырышта тагын кайбер чыгышлар яңгырады, 
алардан соң югарыда аталган тема буенча ирек-
ле фикер алышулар узды. ТР Конституцион суды 
һәм ТР Муниципаль берәмлекләре Советы арасында 
хезмәттәшлек турында килешүне имзалау утырыш 
нәтиҗәләренең берсе булды.

Минсәгыйть Шакиров шулай ук 
кайбер башка актуаль проблема-
ларны да күтәрде: әйтик, җирле 
үзидарә өлкәсендә гамәлдәге закон 
нормаларының билгеле бер күләмдә 
каршылыклы булуы, төгәлсезлеге. 
Ул ТР Муниципаль берәмлекләре 
Советының ТИҮләрне үстерү буенча 
башкара торган эше, үзара салым про-
граммасын гамәлгә ашыруның хоку-
кый аспектлары турында сөйләде, 
муниципаль берәмлекләр тарафын-
нан закон инициативасы хокукының 
җитәрлек дәрәҗәдә кулланылма-
вын һ.б.ларны билгеләп үтте.

КӨН  ҮЗӘГЕНДӘ ПРОГРАММАЛАР

Надил ГЫЙМАДЕТДИНОВ тексты. Автор фотолары.

ХЫЯЛЛАР чынга аша

Лашман авылындагы хакимият объектын кул-
лануга тапшыру тантанасында ТР Муниципаль 
берәмлекләре Советы рәисе Минсәгыйть Ша-
киров, Чирмешән районы башлыгы Фердинат 

Дәүләтшин, район авыл җирлекләре җитәкчеләре, 
төзүчеләр һәм авыл кешеләре катнашты.

Бәйрәм тантанасын ачканда, муниципаль рай-
он башлыгы барлык җыелган халыкны көтеп алын-
ган вакыйга белән котлады, Лашман авыл үзәгендә 
авыл кешеләре өчен бик тә кирәкле булган заман-
ча бинаны берничә ай дәвамында торгызып куйган 
төзүчеләрнең хезмәтен югары бәяләде.

– Җирле үзидарә хезмәткәрләренең күптәнге хыя-
лы ТР Муниципаль берәмлекләре Советы башлангы-

чы һәм Татарстан Президенты Рөстәм Миңнеханов 
ярдәме белән чынбарлыкка әверелде, – дип ассызык­
лады Фердинат Дәүләтшин. – Бу проектны тормыш-
ка ашыруга үз өлешен керткән һәркемгә зур рәхмәт. 
Гомумән алганда, безнең район бүгенге көндә Та-
тарстанда тормышка ашырыла торган 37 прези-
дент программасының күпчелегендә катнаша, алар 
җирлекләрдәге халыкның тормыш сыйфатын сизе-
лерлек яхшырта. Шулай ук торак пунктларны ях-
шыртуда һәм аларның инфраструктурасын үстерүдә 
зур ярдәм күрсәтүче нефтьчеләргә рәхмәт сүзләрен 
җиткерәсем килә.

Авылдашларының шатлыгын уртаклашып, Та-
тарстан муниципаль җәмәгатьчелеге башлыгы  

ТАТАРСТАНДА АВЫЛ ҖИРЛЕКЛӘРЕ БАШКАРМА КОМИТЕТЛАРЫНА ЯҢА 
БИНАЛАР ТӨЗҮ БУЕНЧА ПРЕЗИДЕНТ ПРОГРАММАСЫН ТОРМЫШКА АШЫРУ­
НЫҢ БЕРЕНЧЕ ЕЛЫ ТӨГӘЛЛӘНЕП КИЛӘ. БУ ПРОГРАММА КЫСАЛАРЫНДА 
ОКТЯБРЬНЕҢ ИКЕНЧЕ ЯРТЫСЫНДА ТРНЫҢ ЧИРМЕШӘН РАЙОНЫ ЛАШМАН 
АВЫЛ ҖИРЛЕГЕ ХЕЗМӘТКӘРЛӘРЕ ЯҢА ЙОРТКА КҮЧҮНЕ БӘЙРӘМ ИТТЕЛӘР.

республиканың капиталь кертем программалары 
авылларның социаль торышын үзгәртүгә саллы өлеш 
кертә, дип билгеләп үтте. Үзгәрешләр Лашманны 
да читләтеп үтми, анда инде бөтен урамнар да ас-
фальтланган, Мәдәният йорты һәм балалар бакча-
сы эшли, берничә ел элек яңа ФАП ачылган, янгын 
депосы төзелгән, авыл уртасындагы буа яхшыртыл-
ган. Ә җиде ел элек реконструкцияләнгән бассейнлы 

җирле урта мәктәп Лашман кешеләренең генә түгел, 
бөтен район халкының горурлыгы булып тора.

– Безнең авылда бүген нормаль тормыш өчен бөтен 
шартлар бар, – дип горурлык белән ассызыклады 
Минсәгыйть Шакиров. – Әйтергә кирәк, Лашман бер-
кайчан да читкә кагылганнар исәбендә булмады. Үз 
вакытында монда машина-трактор станциясе, аның 
хәтта үз клубы да бар иде. Крестьян яшьләр мәктәбе 
эшләде, ул, гомуми белем бирү белән беррәттән, 
агрономия белеме нигезләрен дә бирә иде. Анна-
ры аннан район күләмендәге беренче татар урта 
мәктәбе үсеп чыкты. Районда беренче булып бездә 
электр үткәрелде, шулай ук без беренчеләрдән бу-
лып үзәкләштерелгән газүткәргечтән файдалана 
башладык. Моңа Лашман халкының үз хезмәте дә аз 
кермәгән.

Гомумән алганда, Минсәгыйть Шакиров фикеренчә, 
Лашман тирән тамырларга ия һәм бүгенге за-
ман кешеләренең җентекле игътибарына лаек. Ул 
шулай ук яңа бина урынында кайчандыр колхоз 
канцелярия се булганлыгын, һәм анда бер бүлмәне 
авыл «мэриясе» алып торганлыгын искә төшерде. Ан-
нары җирле хакимият авыл читенә күчә һәм соңгы 
унбиш елда балалар бакчасы белән бер түбә астын-
да яши. Бу авыл халкына зур кыенлыклар тудыра.

– Бер белешмә алу өчен кешеләргә кар яуса 
да, яңгыр булса да, авылның бер башыннан икен-

Авылдашларының шат-
лыгын уртаклашып, 
Татарстан муниципаль 
җәмәгатьчелеге башлыгы 
республиканың капиталь 
кертем программалары 
авылларның социаль торы-
шын үзгәртүгә саллы өлеш 
кертә, дип билгеләп үтте. 
Үзгәрешләр Лашманны 
да читләтеп үтми, анда 
инде бөтен урамнар да 
асфальтланган, Мәдәният 
йорты һәм балалар бак-
часы эшли, берничә ел элек 
яңа ФАП ачылган, янгын 
депосы төзелгән, авыл 
уртасындагы буа яхшыр-
тылган. Ә җиде ел элек 
реконструкцияләнгән 
бассейнлы җирле 
урта мәктәп Лашман 
кешеләренең генә түгел, 
бөтен район халкының 
горурлыгы булып тора.

– Без бүген бу хатаны төзәтәбез һәм җирле хакимиятне үзенең законлы 
урынына – авыл үзәгенә кайтарабыз, – диде Минсәгыйть Шакиров.

– Җирле үзидарә хезмәткәрләренең күптәнге хыялы ТР Муниципаль берәмлекләре 
Советы башлангычы һәм Татарстан Президенты Рөстәм Миңнеханов ярдәме белән 
чынбарлыкка әверелде, – дип ассызыклады Фердинат Дәүләтшин.

Минсәгыйть Шакиров Лашман авыл җирлеге башлыгы Рәвгат Фәттаховка ТР 
Муниципаль берәмлекләре Советының Рәхмәт хатын тапшырды.

КӨН  ҮЗӘГЕНДӘ ПРОГРАММАЛАР

че башына барырга туры килә иде. Ә бу, санап 
карасаң, өч чакрымга җыела, – диде ТР Муниципаль 
берәмлекләре Советы рәисе. – Без бүген бу хата-
ны төзәтәбез һәм җирле хакимиятне үзенең законлы 
урынына – авыл үзәгенә кайтарабыз. Авыл җирлеге 
башкарма комитетының яңа бинасы сезгә озак еллар 
буена тугры һәм ышанычлы хезмәт итүен телим. Сүз 
уңаеннан, аның әйләнә-тирәсен яхшыртуда «ГРИЦ» 
кече нефть компаниясе генераль директоры Станис-
лав Головко ярдәм итте, бу эш өчен ул ярты миллион 
сум акча бүлеп бирде.

Тантаналы чыгышының ахырында Минсәгыйть Ша-
киров якташларын үзләренең җирлекләрен үстерү 
өчен хәлләреннән килгәнчә үз өлешләрен керткән 
һәм бу эшләрен дәвам итүче һәркемне яхшы сүз 
белән искә алырга чакырды, авылдашларына 
сәламәтлек, бәхет һәм озын гомер теләде, шулай ук 
Лашман авыл җирлеге башлыгы Рәвгат Фәттаховка 
һәм «Төзүче» ҖЧҖ төзелеш оешмасы мастеры 
Рөстәм Хафизовка ТР Муниципаль берәмлекләре 
Советының Рәхмәт хатларын тапшырды.

– Иске бинада без көненә уртача 25 ләп кеше ка-
бул итә идек, – диде җавап сүзендә җирлек башлы-
гы. – Яңа башкарма комитетка килүчеләр күпкә ар-
тыграк булыр, дип өметләнәм. Безнең эш шартла-
рын яхшырткан өчен республика җитәкчелегенә, 

шәхсән ТР Муниципаль берәмлекләре Советы рәисе 
Минсәгыйть Шакировка рәхмәт. Кирәк булса, без 
мондый офиста тәүлек әйләнәсе эшләргә әзер.

Тантана символик тасманы кисү белән төгәлләнде, 
аннан соң кунаклар һәм җирлек кешеләре хакимият 
объектының бүлмәләре белән таныштылар.

Лашманнан тыш, биредә күрше Әмир авыл 
кешеләренә дә хезмәт күрсәтәчәкләр, ә анда уз-
ган ел башлангыч мәктәп, балалар бакчасы һәм 
ФАП булган күпфункцияле үзәк ачылган, ә быел яз 
көне нефтьчеләр көче белән яңартылган клуб эшли 
башлаган. Муниципалитетның ике торак пунктын-
да 1600дән артыграк кеше яши. Якын киләчәктә 
җирлек халкы инфраструктура үсешенең башка уңай 
нәтиҗәләрен дә күрәчәк. Мәсәлән, быел үзәк авыл 
юлларын ремонтлау өчен инде биш миллион сум-
нан артыграк акча салган нефтьчеләр бу ел ахыры-
на кадәр Лашман үзәгендәге күперне ремонтлаячак. 
2018 елда республика программасы кысаларында ба-
лалар бакчасына капиталь ремонт үткәреләчәк. Мон-
нан тыш, нефтьчеләр киләсе елга Әмирдәге буаны 
яхшыртачак һәм Лашмандагы Мәдәният йортына ре-
конструкция ясаячак.

Лашманнан тыш, биредә күрше 
Әмир авыл кешеләренә дә хезмәт 
күрсәтәчәкләр, ә анда узган ел баш-
лангыч мәктәп, балалар бакчасы һәм 
ФАП булган күпфункцияле үзәк ачыл-
ган, ә быел яз көне нефтьчеләр көче 
белән яңартылган клуб эшли башла-
ган. Муниципалитетның ике торак 
пунктында 1600дән артыграк кеше 
яши. Якын киләчәктә җирлек халкы 
инфраструктура үсешенең башка 
уңай нәтиҗәләрен дә күрәчәк. Рәвгат Фәттахов кунакларга яңа бүлмәләрне күрсәтә.

Надил ГЫЙМАДЕТДИНОВ тексты. Автор фотолары.

ПРОГРАММА нәтиҗәләре

Торак пункт тормышындагы мөһим чара мак-
таулы кунаклардан башка үтмәде, алар ара-
сында ТР Муниципаль берәмлекләре Советы 
рәисе Минсәгыйть Шакиров, муниципаль рай-

он башлыгы Илһам Вәлиев тә бар иде. Якташларын 
яңа йорт белән котларга «Радуга» ҖЧҖ подряд оеш-
масы вәкилләре дә килде, нәкъ менә алар тырыш-
лыгы белән авыл башкарма комитетының 1937 елда 
төзелгән иске бинасы урынында заманча яңа, уңайлы, 
ә иң мөһиме – авыл кешеләре өчен кирәкле бина үсеп 
чыкты. Җирле үзешчән артистларның күңелле һәм 
дәртле чыгышлары бәйрәмгә аерым бер тантаналы 
төсмер бирде. 

Мәйданда җыелган халыкка мөрәҗәгать итеп, 
Минсәгыйть Шакиров Татарстанда тормышка ашыры-
ла торган өч дистәдән артык озак вакытлы социаль-икъ-
тисадый программаларның зур әһәмиятен ассызыклады. 

Республиканың муниципаль җәмәгатьчелек җитәкчесе 
фикеренчә, аларның һәркайсы әһәмиятле, һәркайсы төгәл 
билгеләнгән бурычларны хәл итүгә юнәлдерелгән. Алар-
ны бердәм рәвештә тормышка ашыру гына төп максат-
ка – Татарстан халкының тормыш дәрәҗәсен күтәрүгә 
ирешергә мөмкинлек бирә.

– Бүгенге көндә Россиянең бер генә төбәгендә дә 

СЕНТЯБРЬНЕҢ ИКЕНЧЕ ЯРТЫСЫНДА БАЛЫК БИСТӘСЕ РАЙОНЫНЫҢ КОТЛЫ 
БҮКӘШ АВЫЛЫНДА ҖИРЛЕ МУНИЦИПАЛЛАР ТҮЗЕМСЕЗЛЕК БЕЛӘН КӨТКӘН 
ВАКЫЙГА БУЛДЫ. БИРЕДӘ ЯҢА РЕСПУБЛИКА ПРОГРАММАСЫ КЫСАЛА-
РЫНДА ТӨЗЕЛГӘН КОТЛЫ БҮКӘШ АВЫЛ ҖИРЛЕГЕ БАШКАРМА КОМИТЕТЫ 
БИНАСЫ ТАНТАНАЛЫ РӘВЕШТӘ АЧЫЛДЫ. 

КӨН ҮЗӘГЕНДӘ ҮСЕШ ВЕКТОРЫ

КӨН ҮЗӘГЕНДӘ ҮСЕШ ВЕКТОРЫ

– Татарстанда 956 муниципаль берәмлек 
исәпләнә, аларның 872 се – авыл 
җирлекләре, – дип искә төшерде муни-
ципаль җәмәгатьчелек башлыгы. – 
Узган елдан башлап, җирлекләрнең 
администрация биналарын тәртипкә 
китерү өчен 100 миллион сум акча 
тотыла. 2016 елда без бу акчаларга 
78 авыл советы бинасын капиталь 
яңарттык. Быел ремонт эшләре тагын 
42 бинага керде, ә инде һәркайсында 
1500 дән артык кеше яшәгән 11 эре авыл 
җирлегендә беренче тапкыр башкарма 
комитетларның яңа биналары төзелә.

бездәге кебек нәтиҗәле социаль-икътисадый программа-
лар «коллекциясе» юк, – дип билгеләп үтте Минсәгыйть 
Шакиров. – Әйе, бездә элек тә ниләрдер төзелә, ре-
монтлана иде. Әмма ул чактагы эшләр күләмен бүгенге 
күрсәткечләр белән чагыштыру мөмкин түгел. Бүген рес-
публикабыз биниһая зур бер төзелеш мәйданын тәшкил 
итә!

Мәсәлән, 2016 елда гына да Татарстан муници-
паль берәмлекләрендә бюджет акчалары хисабына 
45 авыл клубы, 188 универсаль мәйданчык, 40 участок 
ветеринария  пункты, 60 модульле фельдшер-акушер-
лык пункты,   3 табиблык амбулаториясе, полиция участок 
уполномоченныйлары өчен 18 йорт төзелде. Моннан тыш, 
күпфатирлы 848 йортка, 148 ФАПка, 78 авыл җирлекләре 
башкарма комитеты бинасына, 80 гомумбелем бирү һәм 
15 коррекцион мәктәпкә, 53 балалар бакчасына, 9 бала-
ларны сәламәтләндерү лагерена, 43 авыл мәдәният йор-
тына, 26 яшүсмерләр клубына һәм тагын кайбер соци-
аль объектларга капиталь ремонт ясалды. Шул уңайдан 
республика кешеләре 41 яңартылган паркка һәм 19 
төзекләндерелгән яр буйларына ия булды. Шулай ук 123 
торак пунктта су белән тәэмин итү яхшыртылды.

Агымдагы елда да урыннарда узган елгыдан ким булма-

ган күләмдәге эшләр алып барыла. Шул максатларда Та-
тарстан бюджетыннан гомумән алганда 16 миллиард сум 
акча бүленгән.

– Татарстанда 956 муниципаль берәмлек исәпләнә, 
аларның 872 се – авыл җирлекләре, – дип искә төшерде 
муниципаль җәмәгатьчелек башлыгы. – Узган елдан баш-
лап, җирлекләрнең администрация биналарын тәртипкә 
китерү өчен 100 миллион сум акча тотыла. 2016 елда без 
бу акчаларга 78 авыл советы бинасын капиталь яңарттык. 
Быел ремонт эшләре тагын 42 бинага керде, ә инде 
һәркайсында 1500 дән артык кеше яшәгән 11 эре авыл 
җирлегендә беренче тапкыр башкарма комитетларның 
яңа биналары төзелә.

Совет рәисе авыл җирлекләрендә әлеге программаны 
тормышка ашыру киләсе елда да дәвам итәчәген белдер-
де, һәм шулай ук, форсаттан файдаланып, ТР Президен-
ты Рөстәм Миңнехановка муниципаль җәмәгатьчелеккә 
даими ярдәм иткәне өчен рәхмәт белдерде. Моннан тыш, 
ул җирлек халкына һәм гомумән Балык Бистәсе районына 
киләчәктә дә эшләрендә уңышлар теләде, җыелган ха-
лыкны кече ватаннары үсешенә бәһасез өлеш керткән як-
ташларын онытмас ка өндәде. Минсәгыйть Шакиров шу-
лай ук ТР муниципаль берәмлекләре Советының Рәхмәт 
хатларын тапшырды. Рәхмәт хатларына Балык Бистәсе 
районы башкарма комитеты җитәкчесе урынбасары Да-
нис Низамов, «Радуга» ҖЧҖ генераль директоры Камил 
Шәрифуллин һәм Котлы Бүкәш авыл җирлеге башкарма 
комитеты секретаре Резедә Гәрәева лаек булды. 

Авыл кешеләрен бәйрәм белән котлап, Балык Бистәсе 
районы башлыгы Илһам Вәлиев, үз чиратында, республи-
ка программаларының муниципалитет үсешенә зур йо-
гынты ясавын һәм торак пунктларны карап тотуга ярдәм 
итүен билгеләп үтте.

– Соңгы тугыз елда, мәсәлән, без районның илле авы-
лына юллар суза алдык, – диде Илһам Госманович. – 
Ел саен безнең торак пунктларда социаль-көнкүреш 
һәм мәдәни билгеләнештәге объектлар төзелә яки 
төзекләндерелә. Моның өчен без Татарстан Президенты 
Рөстәм Миңнехановка, республика Хөкүмәтенә, ТР Муни-
ципаль берәмлекләре Советына рәхмәтле.

Котлы Бүкәш авыл җирлегенә дүрт торак пункт керә. 
Узган ел Тәберле Чаллысы авылында 50 урынлык яңа 

клуб төзелде, үзәк авылда балалар бакчасына яңа түбә 
ябылды һәм Мәдәният йорты капиталь яңартылды. Ә ан-
нан алдагы елда модульле ветеринария пункты ачылды. 
Быел Котлы Бүкәш табиблык амбулаториясенә капиталь 
ремонт ясалды.

Котлы Бүкәш авыл җирлеге башлыгы Габдерәшит 
Нәҗипов әйтүенчә, үзара салым кысаларында шактый зур 
эшләр башкарыла. Быел гына да шушы программа хиса-
бына муниципалитет бюджеты 1,8 миллион сумга тулы-
ланган. Бу акчаларның зур өлеше авыллар эчендәге юл-
ларны төзекләндерүгә тотылган. Моннан тыш, урамнар-
ны яктырту өчен 25 диодлы лампа сатып алынган. Шулай 
ук кышкы чорда юлларны үзара салым акчаларына чис­
тартып торалар. Бер сүз белән әйткәндә, программа си-
зелерлек нәтиҗәләр күрсәтә. Өстәвенә, торак пунктлар-

ны төзекләндерү ягыннан гына түгел, авылда гомуми ат-
мосфераны яхшырту, кешеләрнең социаль активлыгын 
күтәрү, аларның үз авыллары язмышында катнашуларын 
арттыру ягыннан да.

– Безнең авыл кызыклы һәм бай тарихка ия, үз вакытын-
да ул хәтта Кызыл Йолдыз районының үзәге дә булган, – 
ди Котлы Бүкәштә яшәүче ханым, җирле урта мәктәпнең 
химия укытучысы Нурсинә Әгъзәмова. – Төрле кыенлык­
ларга да карамастан, без үз аягыбызда нык басып тора-
быз. Иң мөһиме, авылның үз «йөрәге» – 80 еллык тарихы 
булган мәктәбе бар, анда бүген 230 бала белем ала. Һәм 
әле бу йөрәк типкән чакта җирлек үсәчәк, яңарачак, анда 
яшьләр калачак, туйлар ясалачак, яңа гаиләләр барлыкка 
килү бәйрәм ителәчәк.

2016 елда Котлы Бүкәштә Мәдәният йортына капиталь ремонт үткәргәннәр.

Узган елны Тәберле Чаллысы авылында 50 кешегә исәпләнгән яңа клуб төзегәннәр.

РЕСПУБЛИКА САННАРДА

199,8 млрд сум – 2017 елның 9 аенда Татарстан Рес­
публикасы җыелма бюджетының керем өлешенә шуның 
кадәр акча кергән, шул исәптән салым һәм салым булмаган керемнәр 
– 182, 2 млрд сум, кайтарылмый торганнары – 17,6 млрд сум. Республика 
бюджеты салым һәм салым булмаган керемнәр буенча 151,6 млрд сумга 
башкарылган.

30,6 млрд сум – 2017 елның 9 аена җирле 
бюджетларның керемнәре шундый сумманы тәшкил иткән. 
Җир салымы 5 млрд 488 млн сум күләмендә җыйналган, бу узган елгыдан 
3%ка күбрәк. 

26,8 млн тонна нефть – агымдагы елның 9 аена Та­
тарстанда шуның кадәр кара алтын чыгарылган. Шуның 21,4 
млн тоннасы «Татнефть» ГАҖнә туры килә, кече нефть компанияләренә – 
5,4 млн тонна. Республиканың нефть тармагы төрле дәрәҗәдәге бюджет-
ларга кергән керемнең 44% ын тәэмин итә (ягъни 266 млрд сум). 

2,3 % – 2017 елның гыйнвар–сентябрь айларына Татар­
станда нефть чыгару шулкадәргә арткан. Химия продуктларын 
җитештерү – 4,3 %ка, резин эшләнмәләр чыгару 13,2 %ка арткан. Пласт-
масса эшләнмәләр җитештерү 1 %ка кимегән, нефть продуктлары –  
8 % ка  (планлы рәвештә үткәрелгән капиталь ремонт нәтиҗәсендә). 

260 млрд сумга якын – быел республикада авыл 
хуҗалыгы тулай продуктының бәясе шул күләмдә булыр, 
дип көтелә (яки чагыштырма бәяләрдә, узган ел күрсәткеченә карата 
5,1 %). 2018–2021 елларда авыл хуҗалыгы продукциясе җитештерү буен-
ча үсеш темпы ел саен 101,9 % булыр, дип фаразлана. 

5 млн тоннадан артык уңыш быел Татарстан-
да җыеп алынды, бу бөртекле культуралар буенча. 
Бөртеклеләрнең уртача уңышы республика буенча гектарына 31,7 цент-
нер (2016 елда гектарына 25,9 центнер уңдырышлылык белән 4,3 млн 
тонна җыеп алынган иде). Татарстанда беренче тапкыр шикәр чөгендере 
уңышы рекорд куяр дип көтелә – 3 млн тонна. Республика сөт терлекче-
леге буенча да беренчелекне бирми. 2017 елда республикада 2,2 % үсеш 
белән сөт җитештерү 1,8 млн тоннадан артып китәр, дип фаразлана, 500 
мең тонна терлек һәм кош ите җитештереләчәк.

2072,2 млрд сум – ТРның Икътисад министрлыгы 2017 
елда Татарстанда тулай төбәк продуктының күләме шуның 
кадәр булыр, дип фаразлый (динамика – 102,8 %). 2018–2021 ел-
ларда икътисад үсеше 103–103,8 % тирәсе булыр, дип көтелә. Сәнәгать 
җитештерүе индексы 2017 ел йомгаклары буенча 102,4 % булырга тиеш. 
2018 елда сәнәгать җитештерүе индексы – 105,7 %, 2019 елда – 103,2 %, 
2020 елда – 102, 9 %, 2021 елда 102,4 % булыр, дип фаразлана. 

101,5 % – агымдагы ел йомгаклары буенча ваклап сату 
әйләнешенең үсеше шуның кадәрне тәшкил итә. Әлеге фа-
разны ТР Икътисад министрлыгы яңгыратты. Фаразлау чорында (2018–
2020 еллар) халык кулланучылыгында уңай динамика сакланачак – вак­
лап сату әйләнешенең үсеш темпы 101–102 % булачак. 

104,2–104,9 % – 2018–2021 елларда Татарстанда хезмәт 
хакы фондының үсеш темпы шуның кадәр булыр, дип фараз-
лана. 

224 млрд сум – 2018 елда Татарстанда салым һәм са-
лым булмаган керемнәрдән шуның кадәр күләмдә акча 
җыеп алырга җыеналар (2019 елда – 229,8 млрд сум, 2020 елда – 
237, 8 млрд сум). 

КӨН ҮЗӘГЕНДӘ ӨСТЕНЛЕКЛӘР

МӘДӘНИ трендлар

Сентябрь азагында биредәге үзешчән артистлар 
бик кыйммәтле бүләккә лаек булды – Бордыда 
капиталь ремонттан соң яңартылган Мәдәният 
йорты ачылды.

Быел гыйнварда башланган ремонт 1982 елда ук 
төзелгән ике катлы бинаның бөтен җиренә диярлек ясал-
ган. Газ ягып җылытыла торган автоном система мон-
тажланган, җылы санузел төзелгән, бинага суүткәргеч 
кертелгән, тамаша залындагы һәм бүлмәләрдәге 
түшәмнәр, идәннәр һәм диварлар яңартылган, түбә 
ябылган, фасад җылытылган һәм тышланган. Икен-
че каттагы китапханә дә китап яратучыларның күзен 
иркәләрлек итеп бизәлгән, ул функциональлеге һәм 
үзенә хас стиле белән аерылып тора. Уңайлы яңа 
җиһазлар сатып алынган. 

Капиталь ремонтка зур финанс чыгымнары да таләп 
ителгән. Барлыгы 15 миллион сумнан артык акча то-
тылган, аның күбрәк өлеше республика казнасыннан 
бүленгән. Район һәм җирлек хакимиятләре дә уртак эшкә 
хәл кадәрле матди ярдәм күрсәткән. Әйтик, тамаша залы 
өчен яңа урындыклар сатып алу һәм сәхнәне бизәү авыл 
җирлеге бюджетыннан финансланган. 

Яңартылган бина ачылышы уңаеннан авыл халкының 
шатлыгын уртаклашырга Борды җирлегенә ТР Муници-

РЕСПУБЛИКАНЫҢ ТУКАЙ РАЙОНЫНДАГЫ КЕРӘШЕН АВЫЛЫ БОРДЫДА ЯШЕ-
КАРТЫ БАРЫСЫ ДА ҖЫРЛЫЙ, Ә ХАЛЫКНЫҢ ЕРАК ҮТКӘННӘРНЕ БҮГЕНГЕ КӨН 
БЕЛӘН БӘЙЛИ ТОРГАН БАЙ ГОРЕФ-ГАДӘТЛӘРЕ БУЫННАН-БУЫНГА ТАПШЫ-
РЫЛА. ФОЛЬКЛОР АНСАМБЛЬЛӘРЕ «ЧУЛПАН» БАЛАЛАР БАКЧАСЫНДА ДА, 
УРТА МӘКТӘПТӘ ДӘ, МӘДӘНИЯТ ЙОРТЫНДА ДА БАР. 

паль берәмлекләре Советы рәисе Минсәгыйть Шакиров 
белән Тукай районы башлыгы Васил Хаҗиев та килгән 
иде. Бордылылар хөрмәтле кунакларны ипи-тоз, чәкчәк, 
фольклор коллективлары башкаруында күңелле җырлар 
белән каршы алды. Яфраклары саргая башлаган каен 
астына корылган бәйрәм табынындагы купшы самавыр 
да алар җырына кушылды. 

– Авыл мәдәният йортларының үз территорияләрен-
дәге иҗтимагый һәм мәдәни тормыш үзәге, очрашу һәм 
аралашу, шулай ук төрле яшьтәге кешеләрнең иҗади 
сәләтләрен үстерү мәйданчыклары булуы сер түгел, – 
дип ассызыклады бордылыларга мөрәҗәгать итеп 
Минсәгыйть Шакиров. – Ул эшли икән, димәк, бу җирдә 
тормыш дәвам итә. Мин бу Мәдәният сарае киләчәктә 
дә буш тормас һәм әле тагын әллә никадәр яңа һәм 
үзенчәлекле талантларны «кабызыр» ышанам. Сезгә 
иминлек, муллык, нык сәламәтлек, тыныч тормыш телим.

Үз чиратында Тукай районы башлыгы Васил Хаҗиев 
муниципаль берәмлек инфраструктурасын үстергәндә 
күрсәтелә торган финанс ярдәме өчен республика 
җитәкчелегенә рәхмәтен җиткерде. 

– Соңгы елларда президент программалары кысала-
рында районыбызда авылларны саклау һәм үстерү өчен 
күп нәрсә эшләнде, – дип сөйләде Васил Хаҗиев. – 

Бордылылар бер зур тату гаилә кебек җыела алачак 
Мәдәният йорты ачылу бу юнәлештә тагын бер адым бу-
лып тора. 

Васил Хаҗиев әйтүенчә, соңгы җиде ел дәвамында 
җирле халык гражданнар җыены саен район җитәкче­
леге өчен «уңайсыз» булган ремонт мәсьәләсен күтәр­
гән.

– Әмма мин халыкка ничек җавап бирергә дә аптырый 
идем, чөнки районның Мәдәният йортын ремонтларлык 
финанс мөмкинлекләре юк, – дип сүзен дәвам итте муни-
ципаль берәмлек башлыгы. – Бүген Биклән, Кече Шилнә 
авылларындагы, Новый поселогындагы һәм башка торак 
пунктлардагы мәдәният йортлары яңартуга мохтаҗ. Сүз 
барлыгы 18 объект турында бара. Аларның барысына да 
инде утызар­кырыгышар ел, «КАМАЗ» төзелгәндә салын-
ганнар. Авыл җирлеге башлыгы Роза Әбделмәнованың 
тырышлыгы, үҗәтлеге, кыюлыгы нәтиҗәсендә быел рес­
публика программасына Бордыдагы Мәдәният йорты да 
эләкте. Авыл халкын теләкләренә ирешүләре белән кот-
лыйсым һәм бу мәдәният учагындагы очрашулардан 
бары тик яхшы кәеф белән генә китүләрен телим!

Борды авыл җирлеге башлыгы Роза Әбделмәнова 
әйтүенчә, биредәге Мәдәният йорты 35 ел эчендә физик 
яктан да, мораль яктан да бик искергән булган. Ул электр 

белән җылытылган, бина эчендәге температура урамда-
гыдан әллә ни аерылмаган, халык исә төрле чараларда 
тун һәм киез итекләр киеп утырган. Шунлыктан соңгы 
елларда халык җылы өйләрендә телевизор каршында 
ятуны артыграк күрә башлаган. Җитмәсә, клубка әле су 
да кертелмәгән булган.

Әмма шундый кырыс шартларга да карамастан, авыл-
дагы мәдәни тормыш сүнмәгән, халыкта иҗат уты 
сүрелмәгән. Алай гына да түгел, моннан берничә ел элек 
Борды Мәдәният йорты республикада иң шәпләр дән 
берсе дип табылган һәм Татарстан Мәдәният министр­
лыгының 100 мең сумлык грантын да алган. Бу акчага 
музыка уен кораллары кайтартканнар. Былтыр авылда 
«Борды­Чишмә» балалар фольклор ансамбле оештырыл-
ган, ул инде район һәм республика фестиваль­конкурс-
ларында шактый җиңүләр яуларга да өлгергән. Күптән 
түгел генә оештырылган «Туганайлар» ветераннар 
ансамбленең дә үзенең тугры тамашачысы бар. 

«Борды» фольклор­этнография ансамбле җырчылары 
инде берничә дистә елдан бирле районда һәр респу-
бликада уздырыла торган фестиваль һәм бәйрәмнәрдә 
сәхнә тота.

– Без әле үзебезгә ишелеп төшкән бәхетне аңлап та 
бетерә алмыйбыз, – ди коллективның хормейстеры Вера 
Рамазанова. – Биредә бик уңайлы һәм җылы, суны да ка-
нистралар белән өйдән ташырга кирәкми. Барысы да 
җиренә җиткереп эшләнгән. Безнең изге хыялыбызны 
тормышка ашырырга булышкан һәркемгә зур рәхмәт! 
Хәзер безнең шөгыльләнер өчен бөтен шартларыбыз 
да бар, сәхнә исә беркайчан да буш тормаячак. Мондый 
гаҗәеп Мәдәният йортында җырламый һәм биеми түзеп 
буламыни!

Әлеге сүзләрнең дөреслегенә бу көнне бәйрәмгә 
килгән һәркем инана алды: күптән көтелгән клуб ачылы-
шына бордылылар искиткеч концерт куйды.

КӨН ҮЗӘГЕНДӘ АВЫЛ ФОРМАТЫ

АВЫЛ үзгәреш кичерә

Соңгы дүрт елда гына да биредә күпфункцияле 
спорт мәйданчыгы, яңа фельдшер-акушерлык 
пункты һәм 300 урынлы Мәдәният йорты саф-
ка бастырылган. Күптән түгел генә, октябрь 

азагында, ТР Муниципаль берәмлекләре Советы 
рәисе Минсәгыйть Шакиров, Чистай районы башлы-
гы Дмитрий Иванов катнашында Чистай Выселкасы 
авыл җирлеге башкарма комитетының яңа бинасын 
ачу тантанасы үтте.

– Чистай Выселкасында тормыш елдан-ел яхшы 
якка үзгәрә, биредә яңа социаль-мәдәни объект-
лар төзелә, – дип басым ясады үзенең сәламләү 
сүзендә Дмитрий Иванов. – Соңгы җиде елда 
районның үзендә дә уңай үзгәрешләр күп булды. Та-
тарстан Президенты Рөстәм Миңнехановка урын-
нардагы мөһим мәсьәләләрне хәл итүдә булышуы 
һәм һәрьяклап хуплавы өчен, бөтен чистайлылар 
исеменнән зур рәхмәт җиткерәсем килә. 

Район башлыгы яңа бинага күчүчеләрнең 
эшләрендә уңышлар теләде һәм халык белән уртак 
тел табарга өндәде.

Республика муниципаль бергәлеге башлыгы 
Минсәгыйть Шакиров исә үз чиратында хәзер Та-
тарстанда 37 социаль-икътисадый программаның 
гамәлгә кертелүен билгеләп үтте. Чистай райо-

РЕСПУБЛИКА ПРОГРАММАЛАРЫ ГАМӘЛГӘ КЕРТЕЛӘ БАШЛАГАННАН БИРЛЕ, 
ТАТАРСТАН АВЫЛЛАРЫНЫҢ СОЦИАЛЬ ЙӨЗЕ ҮЗГӘРӘ БАРА. ЧИСТАЙ РАЙО-
НЫНДАГЫ 1800 КЕШЕ ЯШИ ТОРГАН ЧИСТАЙ ВЫСЕЛКАСЫ АВЫЛЫ ДА ЗАМАН 
БЕЛӘН БЕРГӘ АТЛЫЙ.

ны аларның күбесендә катнаша. Шул ук вакыт-
та муниципалитетның үзенең үсеш программасы да 
бар.

– Районда җирле үзидарә органнары эше яхшы 
оештырылган, – дип ассызыклады ТР Муници-
паль берәмлекләре Советы рәисе. – Бер үк вакыт-
та халыкның социаль активлыгы да көннән-көн 
арта бара, шунлыктан бүген Чистай территориаль 
иҗтимагый үзидарәләрне үстерү юнәлешендә респу-
бликада әйдәп баручылардан берсе санала. 

Авыл «мэрияләренең» яңаруы турында сөйләгәндә, 
Минсәгыйть Шакиров республикада бу юнәлештә 
эшнең 2016 елдан бирле максатчан алып барылуын 
хәбәр итте. Беренче елны программа кысаларында 
78 административ объект капиталь ремонтланган. 
Быел кырыклап авыл советы бинасы яңартылган, ун-
бер авыл җирлегендә башкарма комитетларның яңа 
типлаштырылган биналары төзелгән, аларда халык 
белән эшләр өчен бөтен уңайлы шартлар тудырыл-
ган. 

– Хәзер Татарстанда 872 авыл җирлеге исәпләнә, – 
дип билгеләп үтте Шакиров. – Быел яңа биналар хал-
кы 1500 дән арткан муниципаль берәмлекләрдә генә 
салына. Шунлыктан Чистай Выселкасы халкына да 
бәхет елмайды. Киләсе елда республиканың тагын 

Бу көнгә кадәр муниципаллар 
озак еллар буе җирле агрофирма 
офисының өч бәләкәй кабинетында 
эшләгән. «Авыл хуҗалыгы предприя­
тиесе үсә, шуңа ул безне арендала­
ган мәйданнарыбыздан теләсә кайсы 
көнне куып чыгарырга мөмкин, – ди 
Чистай Выселкасы авыл җирлеге баш­
лыгы Владимир Малышев. – Безгә үз 
бинабыз бик кирәк иде. Республика һәм 
ТР Муниципаль берәмлекләре Советы 
җитәкчелегенә мондый кыйммәтле 
бүләкләре өчен зур рәхмәт».

10 җирлегендә яңа бинага күчүне бәйрәм итәчәкләр.
Чыгышын тәмамлап, Минсәгыйть Шакиров бәйрәм 

чарасында катнашучыларга уңышлар теләде, 
авылның киләчәге дә өметле буласына ышаны-
чын белдерде. Моннан тыш, ул Чистай Выселка-
сы авыл җирлеге башкарма комитеты секретаре Ва-
лентина Просневаны ТР Муниципаль берәмлекләре 
Советының мактау грамотасы белән бүләкләде, 
«Грейт-Строй» ҖЧҖ генераль директоры Альбина 
Охотниковага Советның Рәхмәт хатын тапшырды.

Символик кызыл тасма киселгәч, кунак лар яңа ад-
министратив объект бинасы белән танышты. Шуны-
сын да әйтергә кирәк: бу көнгә кадәр муниципал-
лар озак еллар буе җирле агрофирма офисының өч 
бәләкәй кабинетында эшләгән.

– Авыл хуҗалыгы предприятиесе үсә, шуңа ул без-
не арендалаган мәйданнарыбыздан теләсә кайсы 
көнне куып чыгарырга мөмкин, – ди Чистай Высел-
касы авыл җирлеге башлыгы Владимир Малышев. – 
Безгә үз бинабыз бик кирәк иде. Республика һәм ТР 
Муниципаль берәмлекләре Советы җитәкчелегенә 
мондый кыйммәтле бүләкләре өчен зур рәхмәт.

Чистай Выселкасы авылының төньягы район 
үзәгенә терәлеп диярлек тора, шәһәрдән җирлеккә 
кадәр 20 минутта барып җитеп була. Автобуслар 
ярты сәгать саен йөри. Биредә күчеп килүчеләр күп, 
шул исәптән Чистайдан да – алар, шәһәрдә эшләп, 
табигатькә якынрак авылда яшәүне (кайвакыт 
рәсми теркәлмичә дә) артыграк күрә. Күчеп килергә 
теләүчеләр саны көннән-көн арта гына бара, шун-
лыктан хәзер авылда йорт җиткерү өчен бер генә 
буш урын да юк. 

Авыл җирлеге башлыгы Владимир Малышевның 
башка мәшәкатьләре дә җитәрлек. Мәсәлән, әле 
бөтен җиргә су кертелмәгән, юлны сиплисе бар, ба-
лалар бакчасына һәм мәктәп түбәсенә капиталь ре-
монт ясарга кирәк. 

«Авылда проблемалар күп, тик алар әкренләп 
хәл ителә, – диләр ирле-хатынлы Валерий һәм Нина 
Мыльниковлар. Чистай Выселкасына район үзәгеннән 
алар 1995 елда ук күченгән. – Шул исәптән үзара са-
лым программасы хисабына да. Бу акчага безгә ба-
лалар мәйданчыгы ясадылар, тагын берне вәгъдә 
итәләр. Әкренләп юллар тәртипкә китерелә, зират 
төзекләндерелде. Бер урында гына тормыйбыз. Үсеш 
нәтиҗәләре сизелерлек инде».

Чистай районы башлыгы Дмитрий Иванов, Чистай Выселкасы  
авылы елдан-ел яхшы якка үзгәрә, дип билгеләп үтте.

Минсәгыйть Шакиров Чистай Выселкасы авыл җирлеге башкарма  
комитеты секретаре Валентина Просневаны ТР Муниципаль  
берәмлекләре Советының мактау грамотасы белән бүләкләде

КӨН ҮЗӘГЕНДӘ КЕШЕ РЕСУРСЛАРЫ

Надил ГЫЙМАДЕТДИНОВ тексты. Автор фотосы. 

ИКМӘК чоры

Быелгы елның уңышы игенчеләрнең нинди хез­
мәтенә бәрабәр булуын үз күзләребез белән 
күреп бәяләр өчен, без урып­җыю эшләре 
тәмам лан ган көннәрдә республика кырларын 

әйләндек. 

КЫРЫС РОМАНТИКА 
Урып­җыю чоры – авыл хуҗалыгы эшләре арасын­
да иң күркәме. Тулышып җиргә иелгән башакларның 
алтынсу дулкыннары буйлап, тирә­якны мотор 
гөрелтесенә һәм тузан болытына күмеп, бер сы­
зык хасил итеп тезелешкән комбайннар бара. Алар 
гүя әлеге бодай «диңгезенә» һөҗүмгә чыкканнар, 
ләкин каядыр 20–30 минут үтүгә, берьюлы диярлек 
«биреләләр», һәм кабиналары түбәсендә сары ут ка­
бына. Йөртүче өчен бу йөк машинасын шнек астына 
куеп, суктырылган гәрәбә бодайны арбасына буша­
тып алырга дигәнне аңлата. Берничә минуттан әлеге 
кыйммәтле йөк тиешле урынга озатылачак. 

– Бөртекле культураларның тулай җыемында уҗым 
бодае зур өлешне алып тора, ул бездә 15300 гек­
тар мәйданга чәчелгән иде, һәм кайбер басуларда 
ул 70 центнерга кадәр әйләнеш бирде, – дип сөйли 

Сарман районының авыл хуҗалыгы идарәсе баш­
лыгы Альберт Шәрипов. – Арпа да яхшы уңыш бир­
де, ул 13 мең гектарга чәчелгән иде. Ә менә язгы бо­
дай өметләрне акламады – гектарына 36 центнер­
дан аз гына күбрәк чыкты, без исә 50 центнердан 
артыграк булыр, дип көткән идек. Июль аенда ба­
шак төшкәндә, 30–40 миллиметр дым җитмәде. Баш­
ка эшләр буенча исә агротехник чаралар вакытында 
һәм тулы күләмдә башкарылды. 

Урып­җыюның иң кызган вакытында Сарман кырла­
рында йөздән артык комбайн эшләгән. Алар арасын­

БЫЕЛ ТАТАРСТАНДА БӨРТЕКЛЕЛӘРНЕҢ УҢЫШЫ 5 МИЛЛИОН ТОННАДАН 
АРТЫП КИТТЕ. УРЫП­ҖЫЮ КАМПАНИЯСЕНДӘ БУА, ЗӘЙ, САРМАН, АРЧА, ТӘТЕШ 
ҺӘМ АКТАНЫШ РАЙОННАРЫ АЛДЫНГЫЛЫКНЫ БИРМӘДЕ. СОҢГЫ ТАПКЫР 
РЕСПУБЛИКАДА МОНДЫЙ ИКМӘК УҢЫШЫН АЛТЫ ЕЛ ЭЛЕК ҖЫЕП АЛГАННАР 
ИДЕ. 

да «Җәлил» агрофирмасыннан универсал-механиза-
тор Руслан Кәлимуллин идарә иткән «Лексион-540» 
бар иде. Аның белән без Иске Минзәләбаш авылы 
янындагы басуда таныштык. Ачык йөзле яшь иген-
че тыйнак кеше булып чыкты. Сүз иярә сүз чыгып, 
сөйләшеп киттек. Русланга нибары 30 яшь икән, ком-
байн «җене» бала чагында ук кагылган: 1990 елда 
әтисе –«Корыч кул» колхозының алдынгы механиза-
торы Рәис абыйга яңа «Дон» комбайнын биргәннәр. 

– Әти мине өч яшемнән кырга ияртеп йөри иде, то-
ра-бара ярдәмчесе булып киттем, – дип искә ала Рус-
лан, сентябрь күгендә куерган болытларга шикчел 
караш ташлап. – Мәктәпне тәмамлаганнан соң, Сар-
манда тракторчы булырга укыдым, 2006 елда үземә 
«Нью-Холланд ТС-56» бирделәр. 2009 елда армиядән 
кайткач, шушы «Лексион»га утырдым. 

Урып-җыю – игенче өчен һәрвакыт бәйрәм, диләр, 
ләкин бу бәйрәм маңгай тиренә манчылган. Әмма 
бу Русланны куркытмый. Кыенлыкларга карамас-
тан, җирдә эшләү аңарда чын дәрт уята. Үзенең ти-
мер атын механизатор киләсе урып-җыюга май аен-
нан ук әзерли башлый. Шул ук вакытта ул техникага 
тартылмасаң, трактор руле яки комбайн штурвалы 
артына утырмаска кирәк, дип саный: барыбер яхшы 
нәтиҗәләргә ирешә алмаячаксың. Һөнәренә тугры-
лыгын Сарман игенчесе киләчәктә ике яшьлек улына 
да тапшырырга ниятли. 

Быелгы урып-җыю игенчегә, беренче чиратта, һава 
шартлары белән истә калган. Гадәти булмаган сал-

кын һава торышы һәм яңгырлар аркасында, чәчү 
эшләре районда, бөтен республикадагы кебек, бер-
кайчан да булмаганча, соң башланган. Шул ук вакыт-
та басулар зур уңыш белән куандырган. Нәтиҗәдә 
комбайннарга күп эшләргә туры килгән. Ләкин тех-
ника Русланны кыен хәлгә куймаган. Һәм ул 53 мең 
центнер икмәк суктырып, республикада иң яхшы 
комбайнчыларның берсе булган. Шуның белән дүрт 
ел элек ирешкән хезмәт уңышын тагын бер кат рас-
лаган (ул вакытта 32 мең центнер суктырып алган 
булган). 

Урып-җыю тәмамлангач, Руслан Кәлимуллин үзе-
нең төп эш урынына – «Җәлил УТТ» ҖЧҖнә К-700 
тракто рына кайта. Шунда ук моңа кадәр Русланның 
хезмәттәше һәм турыдан-туры «көндәше» – Владис-
лав Бигимов та эшләгән булган. 

– Комбайнда 1998 елдан бирле эшлим, күпмедер 
вакыт Руслан кебек «сезонлы эшче» булып та эшләп 
алдым, ләкин хәзер инде бөтенләйгә агрофирма-
га кайттым, – дип сөйли механизатор. – Хуҗалыкка 
рәхәтләнеп кабул иттеләр. Урып-җыю башында 
алда бара идем, ләкин язгы культураларда түбәнгә 
тәгәрәдем. 

Быел Владиславның чын гаилә экипажы тупланган: 
ул беренче тапкыр Сарман аграр колледжында уку-
чы өлкән улы Динар белән эшләгән. Булачак диплом-
лы тракторчы комбайн руле артына утырырга күптән 
хыял ланган. Һәм киләсе ике елда авылдан беркая да 
китәргә җыенмый. 

Сарман районы «Җәлил» агрофирмасыннан Руслан Кәлимуллин, 53 мең 
центнер икмәк суктырып, республикада иң яхшы комбайнчыларның берсе 
булуга ирешә.

«Сарман» агрофирмасы комбайнчысы Ринат Сәгъдәтов.«Сарман» агрофирмасыннан Дамир Гайнуллин өчен бу унынчы урып-җыю чоры.

Сарман районы «Җәлил» агрофирмасы комбайнчылары әтиле-уллы 
Владислав һәм Динар Бигимовлар.

КӨН ҮЗӘГЕНДӘ КЕШЕ РЕСУРСЛАРЫ

– Диплом алгач, армиядә хезмәт итеп кайтам, ан-
нан соң күз күрер, – ди Динар Бигимов, киләчәге ту-
рындагы соравыма җавап итеп. – Дөресен әйткәндә, 
авыл миңа шәһәргә караганда якынрак. Анда ыгы-
зыгы күп, тавыш. Машиналар, автобуслар, метро, 
күчеп утырып йөрергә кирәк... Мөгаен, мин аңа 
ияләнә алмас идем. Унике сәгать кырда эшләвем 
шәһәрдәге бер көнгә караганда артыграк. 

ПЕДАГОГ-МЕХАНИЗАТОР
2017 елгы уңыш кампаниясенең башка алдынгыла-
ры белән Сарман районында техника туктап торыр-
га мәҗбүр булганда очраштык: көндезге уннарда вак 
яңгыр сибәли башлады. 

– Менә, танышыгыз: бу безнең комбайннар буен-
ча халыкара класслы спорт мастеры! – шулай шаяру 
катыш горурлык белән таныштырды мине «Сарман» 
агрофирмасының баш агрономы Миргазыйм Мирза-
салихов районның иң өлкән комбайнчысы Данияр 
Кәлимуллин белән. 

– Ә ни өчен спорт мастеры? – дип сорыйм мин үз 
чиратымда бейсболка кигән атлет кыяфәтле мыеклы 
кешедән. 

– Мин Сарман мәктәбендә физкультура укытам, 
үз вакытында Әлмәттә физкультура техникумын-
да укып чыктым, – дип аңлата Данияр Кәлимуллин 
үзе. – Ел саен каникул вакытында комбайн штурва-
лы артына утырам. Башта, яшерен-батырын түгел, 
кушканны эшли идем, хәзер инде үзем дә булды-
рам. Быел урып-җыю озакка сузылды, 15 октябрьгә 
кадәр агрофирма җитәкчелеге мине мәктәп 
администрациясеннән сорады. Урып-җыю беткәч, ба-
лалар белән калган дәресләрне куып тотачакбыз. 

Укытучы әйтүенчә, комбайнчы ярдәмчесе булып 
ул мәктәптә укыганда ук эшләгән булган. Ул ва-
кытта колхоз кырларында «Сибиряк» комбайнна-
ры эшләгән әле – нормаль кабиналары да булма-
ган, брезент белән тарттырылганнар гына. Соңрак 
Кәлимуллин «Нива», «Дон», «Кейс», «Нью-Холланд»та 
эшләп, үзен булдыклы, эш җаен белүче механиза-
тор итеп күрсәтә. Соңгы ун елда ул «Лексион» ком-
байны штурвалын йөртә. Укытучы-комбайнчы үзенең 
техникасын ярата, аны кайгырта, карап тора. Быелга 
кадәр ул улы Радик белән эшләгән. Радик та укыту-
чы, хәзер гаиләсе белән Казанда яши. Аңа алмашка 
ярдәмче итеп Данияр Мортыш Тамак төп белем бирү 
мәктәбеннән физкультура укытучысын алган. 

Быелгы урып-җыю Данияр Кәлимуллин өчен – егер-
ме тугызынчысы. Тәҗрибәсе зур. Без килгән көнгә ул 
46 мең центнер бөртекле культура суктырып алырга 
өлгергән иде инде. 

Әйтергә кирәк, педагогның төп эшендәге нәти-
җә ләре дә сокланырлык. 2012, 2013 елларда 
Татарстанның «Безнең иң яхшы укытучы» гранты 
иясе, аның баскетболчы укучылары даими рәвештә 
район, республика һәм хәтта Россия күләмендәге 
ярышларда призлы урыннар ала, мәктәп олимпиа-
даларында югары класс күрсәтә. Ә иң мөһиме: ба-
лалар үзләренең таләпчән, ләкин һәрвакытта да са-
быр, укучыларының фикерен ишетә һәм аларны их-
тирам итә торган укытучыларын ихлас яраталар һәм 
хөрмәт итәләр. 

Киләсе елга Данияр Кәлимуллин үзенең педагог 
һәм механизаторлык эшчәнлегенең утыз еллыгын 
билгеләргә җыена. Ләкин әле лаеклы ялга чыгарга 
уйламый. 

– Сәламәтлегем булганда, эшлим әле, – дип бүлешә 
ул планнары белән. – Хәзерге заман авыл хуҗалыгы 
машиналарында эшләү рәхәт кенә. Катлаулы тех-
ника, әмма ул кешене кайгыртып эшләнгән. Кыр-
да иртәнге җидедән кичке җидегә кадәр эшләсәк 
тә, иске совет техникасында арган кебек арытмый. 
Таләпне дә куя беләләр, билгеле. Тәртип катгый. 
Сугу вакытында сәгатенә өч чакрым тизлек белән 
барырга кушылган икән – тәртипне бозма, бар. Боз-
ган очракта сары, хәтта кызыл карточка да эләгүе 
бар. Ә бу инде хезмәт хакына турыдан-туры суга. 

ЭШ ҮЗЕНЕКЕН ИТКӘНДӘ
Республиканың Алексеевск районында да икътиса-
дый һәм табигый катаклизмнарга, кризисларга һәм 
уңышсызлыкларга карамастан, тырышып хезмәт 
итә белгәннәр җитәрлек. Район быел 150 мең тонна 
икмәк уңышы алып үзе өчен рекорд куйды. 

Уртак уңышка «ВЗП-Биләр» ҖЧҖ механизаторы 
Анатолий Исаев та үзенең саллы өлешен керткән. Ул 
үзенең «Мега 370» комбайнында 40 мең тонна икмәк 
суктырып алган. Хезмәттәшләре Анатолий турын-
да бары тик уңай фикерләр генә әйтәләр: югары ква-
лификацияле һәм эш сөючән механизатор, техни-
каны яхшы белә, теләсә кайсы эшне намус белән, 
бөтен көчен куеп башкарып чыга. Ә менә урып-

«ВЗП-Биләр» ҖЧҖ механизаторы Анатолий Исаев үзенең «Мега 370» 
комбайнында 40 мең тонна икмәк суктырып алган.

Быелгы урып-җыю Данияр Кәлимуллин өчен – егерме тугызынчысы. Тәҗрибәсе 
зур. Без килгән көнгә ул 46 мең центнер бөртекле культура суктырып алырга 
өлгергән иде инде.

җыю эшләрендә аның бәһасе тагын да арта. Аксу-
бай районының Черемушка авылында туып-үскән 
игенче сезон төгәлләнгәч тә тик утырмый: механи-
калаштырылган отрядта аңа «МТЗ-1221» тракторы 
беркетелгән. 

Анатолий Исаев журналистлар белән, башка бик 
күп авыл кешеләре кебек үк күп сөйләшми. Әмма 
комбайнчының эш серенә төшенәсе килеп, ка-
бинага керергә рөхсәт сорыйм. Анда барысы да 
уч төбендәге кебек, үзеннән-үзе зур эшкә өлеш 
кертүеңә инана башлыйсың. 

Механизаторның эш урыны уңайлы йомшак канә-
фи белән җиһазландырылган, ул пневмоподвескада 
тора. Эссе вакытта биредә кондиционерны эшләтеп 
җибәрергә була, күңелсез булса – магнитола тыңларга. 
Хәтта бортка урнаштырылган компьютер да бар, ул 
машинаның барлык төеннәренең һәм агрегатларының 
эшен контрольгә алып, күрсәтеп бара. 

Кыр читенә килеп җиткәнче, Анатолийдан аның 
1980 нче еллар ахырында Чистайда авыл хуҗалыгы 
техникумын тәмамлавы, техник-механик бел-
гечлеге алуы турында белдем. Аннан соң армия 
хезмәте, колхозда эшләү, ә тугыз ел элек ул «Кы-
зыл Шәрык Агро»га эшләргә килә. Исаевларның 
шәхси хуҗалыклары да зур, алар мөгезле эре тер-
лек, дуңгыз асрый. Гаилә активында шулай ук 11 гек-
тар пай җире, җирдә эшләү өчен кирәк булган бар-
лык төр техника да бар. 

Сөйләшә-сөйләшә вакыт үтүен сизми дә калабыз. 
Борт компьютеры бункерның озакламый тулуы ту-

рында хәбәр итә. Без урылган кырга чыгабыз. Шун-
да ук безнең янга йөк машинасы килеп җитә. Арба-
га бункердан икмәк бушатылган арада мин берничә 
кадр фото төшереп алдым һәм, әңгәмәдәшем белән 
саубуллашып, комбайн баскычыннан җиргә сикереп 
төштем. Берничә минуттан Анатолийның комбайны 
уҗым бодае басуына таба юлын дәвам итте. 

Алексеевск районының игенчеләре турында 
сөйләгәндә, «Алексеевское» халык предприятиесе-
нең «Лексион»да эшләүче яшь комбайнчысы Пётр 
Зайцев турында искә алмый булмый. Казан дәүләт 
аграр университетының Механикалаштыру һәм тех-
ник сервис институтының өченче курс студенты ком-
байнда мөстәкыйль рәвештә өченче елын эшли, 
ә аңа кадәр шулай ук өч ел буена ярдәмче булып 
йөргән. Петрның үзенең әйтүенчә, сезонлы эш аңа 
әхлакый канәгатьлек кенә китереп калмый, ә укы-
ганда финанс ягыннан да ярдәм икән.

– Дөресен әйткәндә, акча монда хәлиткеч роль 
уйнамый, – ди егет. – Мин кечкенәдән үк авыл 
хуҗалыгы машиналарына тартылам, башта әти 
белән, соңрак абый белән комбайнга утырып йөри 
идек. Хәзер инде үзем комбайн белән идарә итәм, 
балачак хыялым чынга ашты дияргә дә була. Һәм 
үземнең алга таба тормышымны да техника белән 
бәйләячәкмен. Авыл хуҗалыгында эшләрменме, 
башка урындамы, әлегә хәл итмәдем әле. Вакыт 
күрсәтер. Тагын өч ел укыйсым һәм диплом аласым 
бар. 

Яңа Спас авылында яшәүче Татарстанның атказан-
ган механизаторы Владимир Савельев үз язмышын 
җир белән утыз елга якын элек бәйләгән инде. Авыл 
хуҗалыгына ул 1990 елда әтисенең эзләренә басып 
килгән – аның әтисе ТАССРның атказанган механиза-
торы Алексей Александрович Савельев. Хезмәт бас-
кычларына беренче адымнарын «МТЗ-82» тракторын-
да башлаган, аннан соң «ДТ-75»кә утырган, алга таба 
«МТЗ-1221» тракторында үзен иң яхшы тракторчы 
итеп күрсәткән. Соңгы ун елда Владимир Савельев 
җирле иген кырларын «Нью-Холланд Т 9040» тракто-
рында кичә, ул саен чәчү кампаниясендә катнаша. 

– Шушы машинаның комплекслары белән бергә 
күпме торуы турында уйлый башласаң, күпмедер 
дәрәҗәдә курку хисе дә биләп ала, зур җаваплы лык 
тоя башлыйсың, – дип елмая механизатор. – Аның ка-
равы анда эшләве рәхәт. Уңайлы кабина, тузан да, 
тавыш та юк, кондиционеры бар. Барысы да уңайлы, 
барысы да кул астында. 

«Мин кечкенәдән үк авыл хуҗалыгы машиналарына тартылам, башта әти белән, 
соңрак абый белән комбайнга утырып йөри идек. Хәзер инде үзем комбайн 
белән идарә итәм, балачак хыялым чынга ашты дияргә дә була», – ди Пётр 
Зайцев.

«Алексеевское» халык предприятиесе трактористы, Татарстанның 
атказанган механизаторы Владимир Савельев.

ИКЪТИСАД СТРАТЕГИЯ

КИЛӘЧӘК эскизлары 
2030 ЕЛГА КАДӘР ТАТАРСТАННЫҢ СОЦИАЛЬ-ИКЪТИСАДЫЙ ҮСЕШЕ СТРАТЕГИЯСЕ 
РЕСПУБЛИКАНЫҢ АЛГАРЫШЛЫ ТЕМПЛАР БЕЛӘН ҮСҮЕН КҮЗ УҢЫНДА ТОТА. 2030 
ЕЛГА АНЫҢ ТУЛАЙ ПРОДУКТЫ 7 ТРИЛЛИОН СУМГА ҖИТӘЧӘК. ИКЪТИСАДТА КЕЧЕ 
ҺӘМ УРТА БИЗНЕСНЫҢ ӨЛЕШЕ 30%КА КАДӘР АРТЫРГА ТИЕШ. СТРАТЕГИЯ ӨЧ 
ӨСТЕНЛЕККӘ НИГЕЗЛӘНӘ: КЕШЕ КАПИТАЛЫН ИНСТИТУЦИОНАЛЬ СТИМУЛЛАШ-
ТЫРУ (ИКЪТИСАД ТАРАФЫННАН ИХТЫЯҖ ТУАРЛЫК ШАРТЛАР БУЛДЫРУ), АНЫ 
ТУПЛАУ ҺӘМ КЕШЕ КАПИТАЛЫН ҮСТЕРҮ МӘЙДАНЧЫГЫН ОЕШТЫРУ.

Республикада «капиталны үстерү өчен» шундый 
мәйданчык булып, һичшиксез, Алабуга тора, анда 
Россиянең иң эре махсус икътисадый зоналарының 
берсе – сәнәгать-җитештерү тибындагы «Алабу-

га» МИЗ урнашкан. Киләчәккә куәтле ыргылыш локомоти-
вы инде бүген үк төзелгән инфраструктурасы, чит ил ре-
зидент предприятиеләре белән дә, күркәм икътисадый 
күрсәткечләре белән дә шатландыра. 

БАШЛАНГЫЧ ПОЗИЦИЯ 
Алабуга муниципаль районы Татарстан Республикасы 
территориясенең 11,3% алып торган Кама икътисадый рай-
оны (КамИР) составына керә, ул биш муниципаль район ны: 
Менделеевск, Алабуга, Зәй, Түбән Кама, Тукай, һәм шулай 
ук Яр Чаллы шәһәр округын үз эченә ала.

Җан башына сәнәгать продукциясен җитештерү буен-
ча Алабуга муниципаль районы Татарстан Республика-
сы буенча уртача күрсәткечне – 1,7 тапкырга, Россия буен-
ча уртача күрсәткечне 2,3 тапкырга узып китә. Эшкәртү 
җитештерүе сферасында автомобиль төзелеше, электро-

Вахит ШӘРИПОВ тексты.
Фотолар Андрей ТИТОВТАН, һәм шулай ук «Алабуга муниципаль районы» МБ матбугат хезмәтеннән алынды.

техника сәнәгате, төзелеш материаллары сәнәгате, азык-
төлек сәнәгате өстенлек итә.

Алабуга муниципаль районында «Эссен продакшн АГ», 
«Алабуга сөте», Алабуга ит-консерва комбинаты һәм Ала-
буга азык-төлек комбинаты кебек азык-төлек сәнәгате 
пред приятиеләре республикада җитештерелә торган азык 
күлә ме нең 16%ын чыгара. Үз чималы хисабына сөт про дук-
циясе, сыр, май, он, икмәк, ит эшләнмәләре җитеште рә.

Машина төзелешенең иң эре предприятиеләре – «Форд 
Соллерс Алабуга» ҖЧҖ, «АлАЗ» җитештерү берләшмәсе, 
«МТЗ-АлАЗ» республика транспорт чараларының 10%ын 
чыгара. Район икътисадына «Татнефть» берләшмәсенең 
структур подразделениесе һәм «Челтәр компания-
се» филиалы – Алабуга электр челтәре зур өлеш 
кертә. Икътисадның төп үсеш ноктасы булып сәнәгать-
җитештерү тибындагы «Алабуга» махсус икътисадый зо-
насы тора. Анда 56 резидент предприятие урнашкан, 
шуларның 22се төрле өлкәләргә караган җитештерү 
эшчәнлеген алып бара.

 «Алабуга» махсус икътисадый зонасы – Россиянең 
уңышлы үсеш кичерүче сәнәгать-җитештерү тибында-
гы махсус икътисадый зоналарының берсе. Дөньяның 120 
илендәге 600дән артык үсеш зонасын анализлаганнан соң, 
Foreign Direct Investment Британия басмасы экспертлары 
кырык иң яхшы икътисадый зона рейтингында «Алабуга» 
МИЗна урын бирделәр. «Алабуга»да хезмәт кую чы 5,8 мең 
хезмәткәр 228 миллиард сумлык продукция җитештерә 
(МИЗ төзелгәннән бирле предприятиеләр тарафыннан чы-
гарылган продукция күләме арта бара – авт.).

Төп социаль-икътисадый күрсәткечләр буенча Алабу-
га муниципаль районы республиканың 45 муниципаль 
берәмлеге һәм шәһәр округлары арасында үткәрелгән 
районара дәрәҗәдә шактый югары урыннар били һәм ли-
дерлар унлыгына керә: халыкның табигый артымы буенча 
– 5 нче урын; тормыш дәрәҗәсе (хезмәт хакының минималь 
кулланучылык бюджетына карата нисбәте) – 8 нче урын; 
эре һәм урта предприятиеләрдә уртача айлык хезмәт хакы 
дәрәҗәсе буенча – 7 нче урын; җан башына исәпләгәндә 
үзләре җитештергән продукцияне төяп-озату күләме бу-
енча – 3 нче урын; төп капиталга кертелгән инвестицияләр 
күләме буенча – 8 нче урын. 

АЛАБУГА МУНИЦИПАЛЬ РАЙОНЫ 
БАШЛЫГЫ ГЕННАДИЙ ЕМЕЛЬЯНОВ:
– Безнең эшебезнең бөтен мәгънәсе – кеше 
капиталын үстерү, халык тормышы ның 
югары сыйфатына ирешү. Әле ге прин циплар 
2030 елга кадәрге чорга Алабуга муни­
ципаль районының социаль­икътисадый үсеше 
стратегиясенең нигезенә салынды. Страте­
гия 2016 елның сентябрендә кабул ителде. 
Республика дәрәҗәсендә киләсе дистә ел өчен 
төп икътисадый үсеш ноктасы итеп Кама инно­
вацияле территориаль­җитештерү клас теры 
билгеләнде. Аның составына безнең район да 
керә. «ИнноКам» Территориаль аерымланган 
инновацион­җитештерү үзәген төзү концепци­
ясе кластерны үсте рү юлларының берсе булып 
тора. Алабуга районы 2016 ел нәтиҗәләре 
буенча 45 муни ципаль берәмлек арасында 
социаль­икътисадый үсеш күрсәткечләрнең 
гомуми рейтингында – 14 нче урыннан 
9 нчы урынга һәм үзәге республика буй­
сынуындагы шәһәр булган муниципаль 
берәмлекләр һәм шәһәр округлары арасында 
8 нче урыннан 5 нче урынга күтәрелде. Бу 
муниципалитетның барлык структураларының, 
шәһәр һәм район предприятиеләренең җайга 
салынган хезмәте нәтиҗәсе булып тора.
Ел ахырына икътисадның реаль секто­
рындагы түбәнгә тәгәрәү туктатылды, 
сәнәгатьтә зур булмаган үсеш күзәтелде. 
Сәнәгать җитештерүе индексы 115,4%ка 
җитте. Җитештерүдә уңай динамика 
күзәтелгән предприятиеләр саны артты.

Алабуга гөрләп үсә.

Перспектив үсеш планына ярашлы рәвештә 2023 елга 
«Алабуга» МИЗ резидентлары санын 120 компаниягә 
кадәр арттыру күздә тотыла, алар якынча 360 милли-
ард сум күләмендәге инвестицияләр кертергә тиеш. 
16 мең эш урыны ачу планлаштырыла. Җитештерелгән 
продукциянең үсә барган күләме 1 триллион сумнан артыг-
ракны тәшкил итәргә тиеш. Салым түләмнәре 32 миллиард 
сумга якын булачак.

ТАНЫЛГАННАР ҺӘМ ТАНЫЛМАГАННАР… 
Сүз дә юк, Алабугага караган саннар тәэсирләндерә, 
бигрәк тә республиканың «махсус икътисадый зоналары» 
булмаган һәм киләчәктә дә булуы көтелмәгән чиста авыл 
хуҗалыгы районнары белән чагыштырганда. Шунысы кы-
зык: әгәр Алабуганы сәнәгать кластерларыннан башка, чи-

ИКЪТИСАД СТРАТЕГИЯ

ста килеш карыйбыз икән, еллык бюджеты буенча ул икен-
че аграр районнардан артык аерылып тормый: 1,65 мил-
лиард сумлык бюджет, шуның 80%ы социаль чыгымнарга 
һәм программаларга тотыла. Һәм андагы проблемалар да 
башкаларныкы кебек үк – халыкның картаюы, квалифика-
цияле кадрлар кытлыгы, медицина хезмәтләре, мәгариф 
һәм мәдәният учреждениеләре белән тиешенчә тәэмин 
ителмәгәнлек. Мәсәлән, көн саен 60–70 км юл үтеп, «Ала-
буга» МИЗна Мамадыштан 500дән артык эшче һәм инже-
нер-техник хезмәткәр килә, гәрчә Алабуганың үзендә буш 
эшче куллар һәм белгечләр әлегә булса да. 

90нчы елларда, Советлар Союзы таркалуга бәйле 
рәвештә Алабуга автозаводы төзелешен финанслау тукта-
тылганнан соң, икътисадның моноюнәлешле булуына ка-
раган иң җитди проблемалар пәйда булды. Рәсми рәвештә 
теркәлгән эшсезләр саны гына да хезмәткә сәләтле 
халыкның 8 процентын тәшкил итә иде.

Алабуганың хәле катлауланды, ләкин нәкъ менә шушы 
чор перспективаларны һәм мөмкинлекләрне яңадан карар-
га мәҗбүр итте. Һәм 1998 елдан территориядә федераль 
үзәк һәм Татарстан Республикасы җитәкчелеге ярдәмендә 
эзлекле рәвештә кайбер проектлар гамәлгә ашырыла (бе-
ренче чиратта, Алабуга автомобиль төзү заводы сәнәгать 
мәйданчыгының эшкә җигелмәгән куәтләрен кулланып) 
башлады. Әлеге проектларны гамәлгә ашырылуга алга 
таба автомобиль төзелеше тармагына җан өрергә һәм аны 
торгызырга мөмкинлек бирде. Төзелеп бетмәгән завод 
мәйданында 1998 елда «Алабуга» ирекле икътисадый зо-
насын ачу алгарышта аерым бер роль уйнады, «Алабуга» 
сәнәгать мәйданчыгы үз эшен («Инвестицияле программа-
лар дирекциясе» юрисдикциясе канаты астында) башлады. 
Биредә егермегә якын предприятие ачарга мөмкинлек ту-
дырылды, аларның күпчелеге автомобиль төзелеше белән 
бәйле иде.

БИРЕДӘ ТАРИХ – ҺӘРВАКЫТ АЛДА! 
Алабугага кызыклы язмыш насыйп булган. Алабуга 
янәшәсендәге Шайтан каласы калкулыгында басып тор-
ганда, Чулман елгасы манзарасына сокланганда, ерак-

та күренеп тора торган Яр Чаллы һәм Түбән Кама кебек 
яшүсмер шәһәрләрне дә, изге Болгар, Биләр һәм меңьяшәр 
Казан калаларын да борынгы Алабуга җире белән чагыш-
тырып булмыйдыр. Алай гына да түгел, мин әле манара 
белән янәшәдә тагын геодезик репер куяр идем – «Мон-
да Татарстан Республикасының иң борынгы, дүрт мең елны 
үз эченә алган тарихи ноктасы урнашкан» дигәнне. Ахыр 
чиктә, әлеге туфрак заманча археологияне «Ананьино 
культурасы» дип аталган яңа термин белән баетты. 

Әлеге нюансларны исәпкә алмаганда, бу төбәктән 
шулкадәр күп күренекле шәхесләр чыгуын аңлап та, 
аңлатып та булмыйдыр. Әйтик, бары тик Алабуга районы 
гына да Бөек Ватан сугышы елларында 13 Советлар Сою-
зы Героен биргән, бу республиканың теләсә кайсы райо-
нына караганда күбрәк. Биредә ике Советлар Союзы Мар-
шалы тәрбияләнгән, монда рус рефлексологиясенә һәм 
патопсихологиясенә нигез салган академик Владимир Бех-
терев туган, Бондюг химзаводында Дмитрий Менделеев 
эшләгән һәм, сөйләүләргә караганда, ул нәкъ менә биредә 
40 градуслы «махсус Мәскәү аракысы» формуласын ачкан… 
Биредә Арктика котып тикшерүчесе Николай Пинегин һәм 
рус табигатенә мәдхия җырлаучы Иван Шишкин туган…

Алабуганы характерлаучы тагын бер ачык мисал. 1979 
елда радиожурналист Юрий Шумицкий Олимпия уенна-

«МТЗ-АлАЗ» предприятиесендә заказчы теләге буенча «Беларусь» тракторының теләсә кайсы модификациясен ясый алалар.

Миннән генә торса, мин барлык мәктәпләрне дә ел 
саен мәҗбүри рәвештә Алабугага, Болгарга һәм Биләргә 
экскурсиягә җибәрер идем. Файдасы аз «патриотик тәрбия 
турындагы» лекцияләр урынына. Татарстан мәктәпләре 
укучылары өчен тарихи урыннар буенча елына өч мәҗбүри 
экскурсия яшүсмер күзаллавының нигезен тәшкил иткән 
хакыйкатьнең аңга сеңүен гарантияли дип уйлыйм – «Бу 
синең Ватаның, балам, бу синең тарихың!»

ЕВРОПАГА СӘЯХӘТ 
 «Алабуга» махсус икътисадый зонасына моннан унбер ел 
элек нигез салынды», – дип башлады үзенең сүзен МИЗның 
корпоратив мәсьәләләр департаменты директоры Миха-
ил Миронов. Бу чыннан да шулай, ләкин минем өчен баш-
качарак булды… Минем өчен ул 80 нче еллар уртасында 
башланды, Советлар Союзының чираттагы гиганты – Кама 
трактор заводын төзү ниятенә керешкән елларда. 

Ул заманнардан утыз елдан артык вакыт үтте... Шуннан 
бирле минем төзелергә тиешле Кама трактор комплексы 
заводлары территориясенә бер тапкыр да кергәнем бул-
мады. Ә инде бүген «Алабуга» мәйданына килеп кергәч, 
үземне күптән түгел генә автобуста Европаның сигез 
иленә сәяхәт ясагандагыдай хис иттем. Бөтен җир ас-
фальтланган, газоннар һәм чирәмлекләр, чәчәк түтәлләре 
ясалган, һәр завод яисә предприятие бинасының үз төсе, 
үз дизайны бар. Ә инде «Ford Sollers» автомобиль заводы-
на аяк бас кач, бөтенләй гаҗәпкә калдым. Җыю детальләре 
өчен киштәләрне күреп аптырап киттем. Ничектер ир-
кен һәм бар да тәртипкә салынган. Син ниндидер узел сор­
тировка тимер юл станциясенә эләккән кебек буласың. 
Детальләр тутырылган кечкенә «поездлар» барлык 

Шайтан каласы урнашкан калкулыктан Кама манзарасы ачыла. Биредә безнең 
бабаларыбыз тирә-юньне күзәткәннәр, дошманны күргән очракта чакырылмаган 
кунакларны каршыларга әзерләнергә мөмкинлек булган.

Манара янында әле Идел Болгарстаны чорында ук төзелгән  
иң борынгы мәчет нигезе калдыклары табылган. 

Музей хезмәткәре Равилә Брускова шәһәр тарихы турында сөйли.

Ташландык урын урынында яңа парк пәйда булды.

Алабуганың тарихи үзәге.

рына дип, Владивостоктан Мәскәүгә җәяүләп сәяхәткә 
китә. Ел буе ул башкалага таба атлый, шәһәргә якынлаш-
канда Василий Песков аңардан интервью ала. Интервью 
өч миллионлы тиражы булган «Комсомолка»да таралды. 
Ул вакытта бөтен ил СССРның иң матур шәһәре Алабуга 
икәнлеген белде. 

ИКЪТИСАД СТРАТЕГИЯ

юнәлешләр буенча хәрәкәт итә, һәрберсендә өчәр-дүртәр 
платформа. Алар ничек буталмый һәм бер-берсе белән 
бәрелешми икән? Барысы да бик гади булып чыкты – уйлап 
оештыру һәм җитештерүне автоматлаштыру детальләрне 
аерым бер станциягә вакытында китереп җиткерергә 
мөмкинлек бирә икән. 

 Минем Хиросимада – «Мазда», Зиндельфингенда – «Мер-
седес», Париж янында – «Рено», Неаполь янында – «Аль-
фа Ромео» һәм Лионда «Берлие» автомобильләрен җыю 
конвейерлары эшен күргәнем бар, ләкин «Дженерал 
Моторс»тагы кебек новаторларча оештыру осталыгын бер-
кайда да күргәнем юк иде. Һәм андый могҗизаны баш-
ка беркайда да күрермен дип уйламаган идем. Ә ул менә 
якында, туган Татарстанымда гына бар икән. Шуңа күрә 
мине тагын бер кызыклы факт инде гаҗәпләндермәде. 
«Форд»ның бер генә заводында да – Америкада да, Азиядә 
дә, Европада да – бер конвейерда берьюлы автомобильнең 
берничә моделен җитештермиләр: Ford Explorer, Kuga 
һәм Transit коммерция автомобильләренең берничә 
модификациясе. Алабугадагы «Ford Sollers» заводы 
конвейерларының уникальлеге нәкъ менә шунда да. 

АЛАР ОЧРАШТЫ! 
«Алабуга» резидентларының берсе – «импорт» түгел, 
«үзебезнекеләрдән» – «Полиматиз» предприятие-
се. Ул «Түбән Кама Нефтехим»ның бүлендек предприя-
тиесе һәм «ТАИФ» компанияләр төркеменә керә. Завод 
кечкенә дә, зур да түгел, цехта 56 эшче хезмәт куя һәм 
71 кеше ярдәмче һәм башка участокларда эшли. Әгәр сез 
«Яндекс»ка кереп, бу турыда сорасагыз, челтәр сезгә – «ту-
кылмаган, төзелеш, каплау материаллары…» дигән җавап 
чыгарачак. Әлеге күңелсез терминнар артында заманча 
һәм прогрессив предприятие тора.

Гомумән әлеге завод баштан ук «Түбән Кама Нефтехим»-
ның полимер калдыкларын үтилләштерү өчен төзелә баш-
лаган – янәсе, менә сезгә Италиядән кайтартылган иң яңа 
җайланмалар урнаштырылган цех, менә сезгә чимал, ә 
алга кадәр үзегез белгәнчә эшләгез.

Завод цехлары буенча безне предприятие директо-
ры урынбасары озатып йөрде. «Идәндәге сызыкларга   
кермәскә! Бернәрсәгә дә кулларыгыз белән орынмаска!» 
– дип кисәтте ул безне. «Ник алай бик кырыс?» «Медиклар 
өчен микроблар һәм аллергеннарны тотып кала торган 
мембраналар эшлибез… Яңа технология». 

Күптән түгел генә билгеләнгән завод җитәкчелегенең 
төп казанышы шунда: кардиналь үзгәрешләр ясый ал-
ган ул. Мембрананың яңа төрләре үзләштерелгән, иң бе-
ренче чиратта – медицина билгеләнешендәгеләре. Әмма 
Италиядән кайтартылган линияләр аңа исәпләнмәгән бул-
ган, аларны камилләштерергә һәм яңадан эшләргә туры 
килгән, соңрак хәтта итальян инженерлары үзләре үк 
гаҗәпләнгәннәр: «Кирәк бит, бу рус осталары нәрсәләр 
майтаралар!» Хәтта Түбән Кама комбинаты чималын-
нан баш тартып, Тубыл тәэминатчыларына күчкәннәр. 
Дөрес, чимал кыйммәтрәк һәм алып кайту ераграк, әмма 
полимерларның сыйфаты югарырак килеп чыга. 

 «Мембраналарыбызның сыйфаты французлар эшләгән-
гә караганда күпкә яхшырак булуына ирештек, – дип, го-
рурланып сөйләде завод директоры урынбасары Алек-
сей Ефимов. – Моны лаборатор анализлар да күрсәтте, 
бәясе дә күпкә арзанрак, шулай да көндәшләребездән 
кыйммәтрәккә сатып алалар, чөнки алар базарга бездән 
алданрак килделәр. Хәзер «Полиматиз»ның максаты – яңа 
базарларны үзләштерү, БДБ илләренә һәм Кырымга чыгу». 

МИЗ ҺӘМ БАШКАЛАР… 
Бөтен дөньяда инвесторларга ау бара. Аларны кызыксын-
дыру өчен, тырышырга, аларга башкалар тәкъдим итә ал-
маган ташламалы өстенлекләр бирергә кирәк. Мәсәлән, 
«Алабугада» милеккә, җиргә, транспортка салым – 0 про-
цент. Электрга кушылу – бушлай. Беренче биш елда та-
бышка салым – барлыгы 2 процент. Ә икенче бишьеллык-
та – 7 процент. Импорт буенча нульгә тәңгәл пошлина һәм 
өстәмә кыйммәткә салым каралган үз таможнясы турын-

«Полиматиз» предприятиесендә тукылмаган, төзелеш, каплау материаллары җитештерелә.

«Ford Sollers» автомобиль заводының җитештерү конвейеры.

да әйтеп тә торасы юк. Моннан тыш, бирегә җәлеп ителгән 
белгечләргә һәм хезмәткәрләргә яхшы шартлар тудырыл-
ган. 

 Бары тик шушы шартларда һәм дәүләт тарафын-
нан кертелгән 25,7 миллиард сум күләмендәге беренчел 
кертемнәр булганда гына үзләре белән дүрт мәртәбәгә 
күбрәк инвестиция алып килгән чит ил шәхси инвес­
торларын җәлеп итү мөмкин булган. «Алабуга» Рос-
сия күләмендә генә түгел, Европа киңлекләрендә дә иң 
яхшы үсеш нәтиҗәләре күрсәтә, шуңа күрә аны өченче ел 
рәттән Европада иң яхшы МИЗ дип табалар. 

Перспективада резидентлар санын 120гә кадәр җитке­
рергә планлаштыралар. Моның өчен мәйданы 24,5 мең кв. 
метрны тәшкил иткән «Синергия» индустриаль паркы – 
арендага тапшыру өчен модуль тибындагы әзер биналар 
комплексын төзеделәр. Ихтимал, «Алабуга» МИЗ – Алабу-

га муниципаль районының социаль­икътисадый үсешендә 
төп триггердыр. Аны сәнәгать дирбиясенә җигелгән төп 
ат дияргә кирәк, ләкин ян­яктагы атлар булышмаса, алар-
га бергә алга ыргылу кыенга туры килер. Тагын 16,5 ква-
драт километрга җәелгән «Алабуга» сәнәгать мәйданчыгы 
бар, анда 2200 дән артык кеше хезмәт куйган 30дан артык 
предприятие эшли. Сәнәгать мәйданчыгы 5 миллиард сум-
лык продукция җитештерә.

Кызганычка, безнең кешеләр традицион рәвештә сан-
нарга игътибар итәргә яратмый. Шулай да аларда – тор-
мышка ашкан һәм көтелгән үзгәрешләрнең бөтен асы-
лы. Хәтерлисезме, мәкалә башында нәрсә язылган иде? 
«2030 елга Татарстанның ТТП 7 триллион сумга җитәчәк». 
Күпме бу, азмы? Бу санны нәрсә белән чагыштырып була? 
Мин 1988–1989 еллардагы саннарны искә алганда калтыра-
нып куям: ул чакта Россиянең тулай продукты 20 миллиард 
долларга тиң иде… Бу – АКШның мөһимлеге буенча 43 нче 
штатының (Небраска бугай) якынча еллык бюджеты. Ә 2030 
елда дүрт миллион халкы булган бер Татарстан гына да 
бүгенге курс буенча исәпләгәндә 101 миллиард доллардан 
артыклык продукция җитештерергә тиеш. Уйлап кына ка-
рагыз! Илдә дә, Татарстанда да – чишелмәгән проблемалар 
һәм кысып төенләнгән төеннәр буа буарлык! Төшенкелеккә 
һәм пессимизмга бирелер чак кебек. Ләкин әлеге сан-
нар мине тәэсирләндерә. Алар реаль. Ә иң мөһиме Алабу-
га, Түбән Кама, Яр Чаллы, Казан, Яшел Үзән кебек икъти-
садый зоналар лидерларын үстерү тәгәрмәче әйләндереп 
җибәрелгән. Алга таба алар һәр җирдә җәелдереләчәк!

РЕСПУБЛИКА САННАРДА

6,1 млрд сум – 2018 елда Татарстанның җыелма бюд-
жеты дефициты шуның кадәр булыр, дип планлаштырыла 
(2019 елда – 6 млрд сум, 2020 елда – 5,9 млрд сум). 

427 млн сум – агымдагы елның 9 аенда республика 
бюджетына салым бурычы шуның кадәргә кыскарган. Агым-
дагы елның 1 октябренә салым бурычы күләме 7,7 млрд сумны тәшкил 
итә. 

35 млн тоннага кадәр – 2025 елга «Татнефть» нефть 
чыгару күләмен елына шуның кадәргә җиткерергә план-
лаштыра. 2017 ел ахырына кадәр компания 28,9 млн тонна нефть чыга-
рырга планлаштыра. 

254,4 км – быел Татарстанда ТР Газлаштыру фонды тара-
фыннан шундый озынлыктагы суүткәргеч челтәре сузыл-
ган. 38 су манарасы утыртылган, 44 артезиан суы скважинасы буралган. 
Моннан тыш, 10 мең 899 яктырткыч, 289 исәпләү һәм идарә итү щиты ур-
наштырылган, 323 км лы электр тапшыру чыбыгы сузылган. 

677,2 млрд сум, яки 2016 елга карата чагыштырма 
бәяләрдә 100,1 % – быелгы ел йомгаклары буенча төп капи-
талга кертелгән инвестицияләр күләме шуның кадәр бу-
лыр, дип көтелә. Уртача инвестицияләр үсеше темпы 100,9–102,6 % булыр, 
дип фаразлана. «Алабуга» МИЗ, «Иннополис», «ИННОКАМ» Кама инновацияле 
территориаль-җитештерү кластеры, «Яр Чаллы» Алгарышлы социаль-икътиса-
дый үсеш территориясе, муниципаль дәрәҗәдәге сәнәгать мәйданчыкларының 
алга таба үсешенә аерым игътибар бирелә. 

2,5 млрд сумнан 6,1 млрд сумга кадәр – бу 
быел Казан юлларын ремонтлауга планлаштырылган чы-
гымнар күләме. Ел ахырына кадәр республика башкаласында (фи-
нанслау программаларының барысын да кертеп) 3 млн квадрат метр­
дан артык асфальт өслек яңартылачак. Бер ел эчендә алдагы ике елда 
башкарылган эш күләменә ТР бюджетыннан 3,6 млрд сум акча бүленү 
нәтиҗәсендә ирешелә. Казан башкарма комитеты моны шәһәрдәге юллар 
төзелешен гамәлгә ашыру тарихындагы рекордлы сумма, дип атый. 

62 млрд сум күләмендәге табышка салым 2017 елның 
өч кварталы эчендә республика һәм муниципаль бюджет-
ларга кергән (2016 елгы шушы чор белән чагыштырганда, үсеш –   
15,5 %, яки 8,3 млрд сум). 

736 мең баштан артыграк мөгезле эре терлек Та-
тарстан хуҗалыкларында асрала (2016 елга карата кимү –  
0,5 %). Шулардан 244,4 мең баш – сыер малы. Шулай ук хуҗалыкларда 
424,6 меңгә якын дуңгыз (4 %ка азрак), 51 мең сарык (2,5 %ка артыграк) 
һәм 7 мең кәҗә (10,3 %ка артыграк) асрыйлар. Көн саен хуҗалыкларда 
3250 тоннаданартык сөт җитештерелә, бу 2016 елгы күрсәткечкә кара-
ганда 190 тоннага артыграк. 

Бүген Татарстанда 450 меңгә якын шәхси ярдәмче 
хуҗалык, 4700 дән артыграк фермер хуҗалыгы, 1200 гә 
якын гаилә фермасы эшли. Республикада җитештерелә торган 
авыл хуҗалыгы продукциясенең яртысы алар өлешенә туры килә. 

12,2 млрд сум – Татарстан һәм РФ Финанс министрлы-
гы арасындагы килешү буенча республиканың реструктур-
лаштырылган бурычы шуның кадәрне тәшкил итә. Кредит 
2015 елда су спорт төрләре буенча дөнья чемпионатын үткәрү өчен алын-
ган булган. Бюджет кредитларын түләү вакыты 2027 елга күчерелгән, 
аларны кайтару 10 елга билгеләнгән. Тагын 5,7 млрд сум реструктурлаш-
тырылмаган. 

ИКЪТИСАД ТӘҖРИБӘ

Людмила КАРТАШОВА тексты. Андрей ТИТОВ фотосы.

ҖИРЛЕКЛӘР яңарышы
АЯК АСТЫНДА АЛТЫН ТӘҢКӘЛӘРНЕ ХӘТЕРЛӘТКӘН САРЫ ЯФРАКЛАР КЫШ-
ТЫРДЫЙ. КӨЗГЕ БОЛЫТЛАР АРАСЫННАН ЧАГЫЛГАН КОЯШ НУРЛАРЫ КАЕН 
КӘҮСӘЛӘРЕНӘ НӘКЫШЛӘП БИЗӘКЛӘР ТӨШЕРӘ, ЧЫРШЫ ИНӘЛӘРЕ АРАСЫНА 
ГӘҮҺӘР ЯКТЫЛЫК КӨЛТӘЛӘРЕ ЭЛӘ. ПӨХТӘ УКЛАР СЫЗЫП БЕТОН СУКМАКЛАР 
СУЗЫЛА – ТЫЛСЫМЛЫ ЙОМГАК, ЯҢГЫРДАН СОҢ ПЫЧРАККА БАТУДАН КУРЫК-
МЫЙЧА, АЛГА ТӘГӘРИ АЛА. БУ ЛАЕШ РАЙОНЫНДАГЫ РОЖДЕСТВЕНО АВЫЛЫ 
ЯНЫНДАГЫ ПАРК. УЛ ТЫЛСЫМЛЫ ТАРТМАГА ОХШАГАН: ТӨЙМӘСЕНӘ БАСУЫҢ 
БУЛА – ГАҖӘЕП КӨЙ ЯҢГЫРЫЙ, КӨЯЗ САРАФАННАР КИГӘН РУС КЫЗЛАРЫ 
ӘЙЛӘН-БӘЙЛӘН УЙНЫЙ БАШЛАР КЕБЕК ТОЕЛА. ӘКИЯТ, ДИЯРСЕЗМЕ?

МИШӘ КИҢЛЕКЛӘРЕНДӘ  
РУС ҖЫРЛАРЫ ЯҢГЫРЫЙ 
Рождествено авыл җирлеге башлыгы Сергей Гуцу парк-
ны күрсәтеп йөргәндә, аны төзекләндерү эшләре баш-
ланды гына әле, ди. Әлеге территориянең киләсе елда 
нинди булачагы турында илһамланып сөйли. Монда ди-
одлы матур фонарьлар, уңайлы эскәмияләр, аллы-гөлле 
чәчәк түтәлләре пәйда булачак, ачык һавада сәхнә ур-
наштырылачак – анда үзләренең «Русская душа» халык 
ансамбленең үзешчән артистлары – сарафанлы рус кыз-
лары гармунга кушылып җырлаячак. 

Кайчандыр монда ялан кыр булган. Узган гасырның 60 
нчы елларында биредә «Комсомольский» совхозы дирек-
торы, Бөек Ватан сугышында ветераны Михаил Иванович 
Романычев башлангычы белән агачлар утыртканнар, яу 
кырында ятып калганнар истәлегенә һәйкәл куйганнар. 
Алга таба әллә теләк сүрелгән, әллә сабырлык беткән, 
әллә акча җитмәгән – еллар узуга, агачлар корыган, тер-

риторияне чүп үләннәре басып киткән, һәм ахыр чиктә ул 
ерып чыга алмаслык чытырманлыкка әйләнгән. Һәйкәлне 
мәктәп янынарак күчергәннәр. 

Рождествено авылы кешеләре Татарстанда парк-
лар һәм скверларга багышланган 2016 елны ниндидер 
бер үкенеч белән үткәреп җибәргән. Кызганычка кар-
шы, авылда яңа парк ачарга насыйп булмаган. Ә менә 
узган язда кар эреп бетүгә, җирлекне актив рәвештә 
төзекләндерә башлаганнар. Авыл җирлеге хакимиятенең 
карары шундый булган, аны Лаеш районы җитәкчелеге 
дә хуплаган. «Волгадорстрой» компаниясе иганәче бул-
ган, анда Рождествено авыл җирлеге депутаты Алексей 
Русаков эшли. Димәк, озакламый әкият тә чынбарлык-
ка әвереләчәк – Рождествено авыл җирлегенең үзәк ута-
рында яшәүче кешеләр менә дигән төзек парклы була-
чак. Ул Рождествено авыл җирлегенең административ би-
насы янәшәсендә заманча социаль объектлар төзү буенча 
тулы бер комплекслы эшнең йомгаклау аккорды булып 

яңгыраячак. Әйтергә кирәк, авыл җирлеге ремонттан соң 
үзе дә үзгәрде – саллырак, уңайлырак ул хәзер. Янәшәдә, 
паркка терәлеп үк, балалар өчен уен мәйданчыгы урын 
алган. 

– Без аны махсус административ бина янәшәсенә ур-
наштырдык, – ди Сергей Гуцу. – Монда элемтә бүлеге, 
«Саклык банкы» бүлекчәсе (шулай ук ремонт ясалган, 
аңа кадәр җимерелер дәрәҗәдә булган), китапханәсе 
булган Мәдәният йорты. Әти-әниләре эшләрен эшләп 
йөргән арада балалар мәйданчыкта уйный ала. Сүз 
уңаеннан, мәйданчык Рождествено авыл җирлеге депу-
таты Ришат Вәлиев акчасына төзелде. Ул үзенең парт-
неры Алексей Куркин белән 2011 елдан башлап «Рож-
дествено» иннопаркы» проектын гамәлгә ашыра. Әлеге 
объект авылдан читтәрәк ике гектар ярым мәйданда ур-
нашкан. Анда ике җитештерү предприятиесе эшли –  
герметик катнашмалар һәм барлык төр, шул исәптән 
балалар мәйданчыклары өчен дә резин эшләнмәләр 
җитештерүче «Полимикс Казан» ҖЧҖ һәм «АРЭКС Ка-
зан» ҖЧҖ. Эшләнмәләр Россиянең төрле төбәкләренә 
һәм чит илләргә дә сатыла. Бу предприятиеләр безнең 
өчен бик мөһим. Беренчедән, алар авыл кешеләрен эш 
белән тәэмин итә, икенчедән, авыл бюджетына салым 
түли, өченчедән, безгә иганәчелек ярдәме күрсәтә. 

Авыл Мәдәният йортының купшы бинасы Дятлово авы-
лында 2016 елда «Авылның тотрыклы үсеше» федераль 
программасы кысаларында төзелгән. Элекке клуб элек-
ке колхоз ашханәсенең тузган бер бүлмәсендә урнашкан 
булган. Әлбәттә инде, бинага ихтыяҗ күптәннән булган. 

Таш баскычлардан менеп, ишекне ачабыз – һәм 
гүзәллек дөньясына килеп эләгәбез. Стеналарга ма-
тур фотографияләр эленгән, өстәлләрдә – табигый ма-

териаллар кулланып ясалган кул эшләре. Болар бары-
сы да – Рождествено авылы Мәдәният йортының сәнгать 
җитәкчесе Юлия Качалкина алып бара торган түгәрәккә 
йөрүче балалар иҗаты. 

– Рождественода мин сигез ел яшим инде, аңа кадәр 
Казанда яшәдем, мәдәният институтының этнофакуль-
тетын тәмамладым, – дип сөйләде Юлия. – Минем педа-
гог белгечлегем дә бар, шуңа да мәктәпкәчә яшьтәге ба-
лалар һәм мәктәп укучылары белән шөгыльләнәм. Алар 
белән шигырьләр, җырлар, биюләр өйрәнәбез, төрле 
бәйрәмнәргә багышлап концертлар куябыз. Еш кына ба-
лалар уйнарга, аралашырга дип киләләр. Кешеләр дә 
бирегә килергә ярата – матур, чиста, уңайлы. 

Мәдәният йорты мөдире Любовь Хәсәнова «Русская 
душа» халык коллективы белән дә җитәкчелек итә. Ан-
самбль составындагы җырчылар төрле яшьтә. Репертуар-
да – рус халык җырлары. Сүз уңаеннан, «Русская душа» 
исемен ТРның атказанган мәдәният хезмәткәре Вален-
тина Клюшина уйлап чыгарган. Лаеклы ялга чыккан-
чы ул утыз елдан артык Рождествено клубы мөдире бу-
лып эшләгән, ансамбльне оештырган, хәзер үзе дә шун-
да җырлап йөри. 

Юлия белән сөйләшкән арада яныбызга өлкән яшьтәге 
бер апа килде. Рождествено кешесе, «Русская душа» 
ансамбленең ветераны Лидия Базыгина икән. Әле бала 
чагында, 60 нчы елларда ук, клубка йөри торган булган, 
төрле концертларда катнашкан. Шуннан бирле авылның 
мәдәни тормышының үзәгендә кайный. 

– Репертуарны үзара киңәшеп сайлыйбыз. Безнең 
авылда мәҗлес җырларын яраталар, әби-бабалардан ук 
калган гадәт. Без дә җырлыйбыз, – дип сөйләде Лидия 
Александровна. 

«Киләсе елга да үзара салым акчаларын юлларны төзекләндерүгә тотарга 
ниятлибез», – ди Рождествено авыл җирлеге башлыгы Сергей Гуцу.

«Полимикс Казан» ҖЧҖ директоры урынбасары Алексей Куркин.

Киләсе елга монда диодлы матур фонарьлар, уңайлы эскәмияләр, аллы-гөлле 
чәчәк түтәлләре пәйда булачак, ачык һавада сәхнә урнаштырылачак.

2011 елдан бирле җирлектә «Рождествено» иннопаркы» эшли. Анда ике җитештерү 
предприятиесе – «Полимикс Казан» ҖЧҖ һәм «АРЭКС Казан» ҖЧҖ урнашкан.

ИКЪТИСАД ТӘҖРИБӘ

 Хәзерге вакытта ансамбль 30 ноябрьдә билгеләп 
үтеләчәк Әниләр көненә әзерләнә. Клубта көн саен ди-
ярлек репетицияләр бара. Сүз уңаеннан, Рождествено-
да ир-егетләр дә әйбәт җырлый, концертларда катнаша-
лар. Шуларның берсе – Рождествено урта мәктәбенең 
физкультура, тормыш куркынычсызлыгы нигезләре һәм 
тарих укытучысы Владимир Чуприн. Бөтенесе аның ма-
тур җырлавы турында әйтә, ә инде кулына гитара алса, 
тыңлап кына торасы килә. 

РЕСПУБЛИКА ПРОГРАММАЛАРЫ
Соңгы елларда Рождествено авыл җирлегендәге торак 
пунктларның дүртесе дә (Рождествено, Дятлово, Танга-
чы, Сингел) үзгәрешләр кичергән. Моңа авылны үстерүгә 
юнәлтелгән төрледән-төрле республика программалары 
ярдәм иткән. 2010 елдан башлап, җирлектә 16 програм-
ма тормышка ашырылган. 

Җиде ел элек биредә һәрнәрсә яңартуны таләп 
иткән әле. Ләкин республикага, районга, җирлеккә яңа 
җитәкчеләр килү белән, вазгыять уңай якка үзгәрә баш-
лаган. Йортларга капиталь ремонт ясау программасы бу-
енча дүрт бинаны ремонтлаганнар. Рождествено авылы-
на яңа скважина һәм су манарасы урнаштырганнан соң, 
чис та су проблемасы да хәл ителгән. Моның өчен 1 мил-
лион сумлык республика гранты акчасын тотканнар. Дят-
лово белән Тангачы авылларында да су белән тәэмин итү 
системасын яңартканнар. Хәзер инде су җәй көннәрендә 
дә –  яшелчә бакчаларына сибү вакытында да җитә икән. 

Авылда медицина хезмәте күрсәтү зур әһәмияткә ия. 
Сәламәт тәндә – сәламәт акыл, диләр. Бүген Дятлово-

да амбулатория эшли, аңа капиталь ремонт үткәрелгән, 
кирәкле җаһазлар белән тәэмин ителгән. Тангачы белән 
Сингел авылларында яңа модульле ФАПлар төзелгән. 

Район җитәкчелегенә озак еллар инде Рождествено 
авылындагы иске балалар бакчасы тынгы бирмәгән. Аны 
ремонтламаска карар иткәннәр, һәм 2013 елда яңа бала-
лар бакчасы төзелгән – мәктәп белән берләштерелгән 
зур комплекс барлыкка килгән. Мәктәпкә исә ремонт 
ясалган. Спорт залы төзегәннәр, балалар өчен футбол 
кыры корганнар. Тирә-юньдә бөтен территория үзгәргән, 
матур да, уңайлы да килеп чыккан. Бу эшкә ата-аналар 
да актив катнашкан. 

Рождественодан Сингелгә кадәр – өч чакрым тирәсе, ә 
алар арасында Тангачы авылы. Аңа ташлы юлдан барасы, 
юл үзара салым исәбенә салынган. 

– Бик яхшы программа. Без 2014 елдан бирле шушы 
программа буенча актив эшчәнлек алып барабыз, – дип 
сөйләде Сергей Гуцу. – Беренче елны һәрбер теркәлгән 
кешедән 150 сум җыйдык – йөз меңнән артты, респу-
блика 400 мең сум өстәгәч, биш йөз меңнән артып кит-
те. Аны Сингелдәге юлларны ремонтлауга тоттык (ике 
чакрым тирәсе) һәм зират коймаларын алыштырдык 
(300 метр тирәсе). Быел 160 мең сумнан артыграк акча 
җыелды, республиканыкын да кушкач, 800 мең сум 
тирәсе чыкты. Бу акчаларны да юлларны төзекләндерүгә 
юнәлттек. Киләсе елга сумманы арттырырга ниятлибез, 
һәм янә юлларга тотачакбыз. Җирлектә юл төзелеше 
мәсьәләсендә шактый эшләр башкарылды, ләкин та-
гын да эшлисе бар әле – юллар челтәренең 40 процент-
ка якын өлеше ремонт таләп итә. Ә менә Дятлово юлын 

Китапханә мөдире Юлия Симонова.

Рождествено авылы Мәдәният йортының сәнгать җитәкчесе Юлия Качалкина.

2013 елда яңа балалар бакчасы төзелгән – мәктәп белән берләштерелгән зур 
комплекс барлыкка килгән. Мәктәпкә исә ремонт ясалган.

Михаил Романычев егерме елдан артык  
«Комсомольский» совхозын җитәкләгән. 

2015 елда республика бюджеты хисабына асфальтла-
дылар – бик начар хәлдә иде. Ягъни мөмкинлекләрнең 
төрлесен файдаланабыз.

Без сары кирпечтән салынган матур йорт яныннан 
узып барабыз – аңа зур хәрефләр белән «Полиция» дип 
язылган. Ул да 2015 елда төзелгән, анда гаиләсе белән 
полиция участок уполномоченные Артур Гыйниятуллин 
яши. Шушында ук аның эш кабинеты да урнашкан. Мон-
дый йортлар авылларда махсус республика программасы 
буенча төзелә. 

Сергей Гуцу сүзен дәвам итә: 
– Беренче чиратта, боларның барысы да республи-

ка җитәкчелегенең казанышы. Авыл өчен кирәкле һәм 
мөһим булган программаларны җитәкчелек башлап 
җибәрде һәм гамәлгә куйды. Мисал өчен, алар арасын-
да «Авылның тотрыклы үсеше», «Чиста су», «Күпфатирлы 
йортларга капиталь ремонт», балалар бакчаларын, 
мәктәпләрне, ФАПларны ремонтлау, таләп ителгәндә, 
яңаларын төзү программалары. Урамнарны яктырту-
ны гына алыйк – 2010 елда безнең җирлектә 60 фонарь 
бар иде, хәзер – 240, шуларның 180е – диодлы, экономия-
ле. Яктырту җиһазлары барысы да исәпкә куелган, санау 
приборлары урнаштырылган, шулар исәбенә җирлекнең 
бюджетында акча янга кала. 

ГАИЛӘ ФЕРМАЛАРЫНА ЙӨЗ ТОТЫП
ТР Президенты Рөстәм Миңнеханов һәм Лаеш муници-
паль районы башлыгы Михаил Афанасьев ел саен авыл 
җирлеге җитәкчеләренә билгеле бер бурычлар йөкли. 
Шул рәвешле 2012 елда гаилә фермаларын үстерү про-

граммасы барлыкка килә. Озак та үтми, Сингел авылын-
нан Илсур Миңнуллин үзенең гаилә фермасын булдыра. 
Ул үзен элекке колхозчы дип атый, терлекче. Бу эшкә ха-
тыны, улы һәм туганнан туган энесе дә кушыла. 

– Терлекләрне яратам, – дип сөйли фермер. – Әти-әнием 
дә гомер буе малны күпләп асрады, ихата тутырып сыер, 
сарык, каз, үрдәк һәм башка кош-корт үсте. «Гаилә фер-
масы» программасы барлыкка килү белән, мин дә тизрәк 
аңа кушылдым. Башта шикләнгән идем, билгеле, ләкин 
башлыгыбыз Михаил Афанасьев барысы да яхшы була-
чак, ярдәм итәрбез, дип өметләндерде. Хатыным Аль-
мира – сыер савучы, мал карый белә, сөт ризыклары 
җитештерергә дә оста – каймак, эремчек, корт ясый. 

Бүген Миңнуллиннар хуҗалыгында 22 сыер, ә мөгезле 
эре терлекнең баш саны 50гә җитә. Үгезләрне тот-
мый, шунда ук сатып җибәрә, чөнки гаилә фермасын-
да аларга урын җитми. Миңнуллиннарның крестьян-фер-
мер хуҗалыгында төп юнәлеш – сөт җитештерү. Көзге 
һәм кышкы чорда тәүлегенә 150шәр литр сөт савып ал-
салар, җәйләрен 500шәр литрга кадәр җитә. Фермер 
продукция сен шәхси кибете аша сата, якын-тирә торак 
пунктларга чыгып сату да оештыра: Усад, Столбище, 
Комлы Кавал, Габишевога бара, анда даими сатып алучы-
лары да бар икән инде. 

Илсур Миңнуллин фикеренчә, авылда иртәнге таңнан 
кичке караңгыга кадәр эшләгән кеше генә, язмышыннан 
зарланмыйча, рәхәт яши ала. Ул үзе һәр көнне иртәнге 
дүрттә-биштә тора. Һәм шунда ук фермасына чыга – 
ярый әле анысы ишегалдында гына. Кояш баеганчыга 
кадәр өенә керми.

Полиция участок уполномоченные йорты 2015 елда төзелгән. Мондый 
йортлар авылларда махсус республика программасы акчаларына салына.

Сингел һәм Тангачы авылларында ике яңа модульле ФАП салынган.

Рождествено авыл җирлегенең административ бинасы янәшәсендә,  
паркка терәтеп үк, бик матур балалар мәйданчыгы да корылган.

Илсур Миңнуллин фикеренчә, авылда иртәнге таңнан кичке караңгыга кадәр 
эшләгән кеше генә, язмышыннан зарланмыйча, рәхәт яши ала.

ИКЪТИСАД ТЕОРИЯ ҺӘМ ПРАКТИКА

Авторлар: Гөлнара ХӘМИДУЛЛИНА, Марина КУЗЬМИНА.

�АВЫЛ�җирлекләре�
икътисады:�үсеш�
форматы

Авыл җирлекләренең нәтиҗәле үсеше, авыл 
кешеләренең тормыш сыйфатын күтәрү 
Россия агросәнәгатен үстерү белән тыгыз 
бәйләнгән. Авыл территориясен үстерүне тот­

рыклы үсешкә күчү буенча дәүләт стратегиясенең 
котылгысыз өлеше итеп карарга кирәк. Бу «җирле 
халык – җирле үзидарә – җитештерү­хуҗалык 
комплексы» чылбырының үзара эш системасын 
оптимальләштерүне күз уңында тота. 

2003 елның 16 сентябрендәге «Россия Федерация­
сендә җирле үзидарәне оештыруның гомуми принцип­
лары турында» Федераль законда «авыл җирлеге» 
төшенчәсе оештыру формасы буларак түбәндәгечә 
билгеләнә: «авыл җирлеге  – халык белән җирле 
үзидарә турыдан­туры һәм  (яисә) аның сайлап куел­
ган яисә башка органнары аша гамәлгә ашырыла тор­
ган, гомуми территориягә берләштерелгән бер яисә 
берничә авыл торак пункты  (сала, станица, авыл, хутор, 
кышлак, аул һәм башка авыл торак пунктлары)». Җирле 
үзидарә органнары дигәндә исә турыдан­туры халык та­
рафыннан сайлана һәм (яисә) муниципаль берәмлекнең 

вәкиллекле органнары тарафыннан оештырыла торган 
органнар күз уңында тотыла, аларга җирле әһәмияттәге 
сорауларны хәл итү  вәкаләтләре бирелгән. 

Соңгы еллар тәҗрибәсе шуны күрсәтә: кагыйдә бу­
ларак, авыл җирлекләрен һәм авыл территорияләрен 
үстерүнең төп двигательләренең берсе булып хуҗалык 
итүнең кече формаларын үстерү һәм алар  эшчәнлегенең  
сыйфатын күтәрү тора. 2030 елга кадәрге чорга Россия 
Федерациясе авыл территорияләрен тотрыклы үстерү 
стратегиясендә территорияләрнең  үзләштерелгәнлеген 
саклау турында әйтелә, шул исәптән крестьян (фер­
мер) хуҗалыкларын һәм авыл җирлегендә эшчәнлек 
алып бара торган кече бизнеска ярдәм күрсәтү ке­
бек чараларны гамәлгә ашыру хакында да. Шуңа 
күрә авыл җирлекләренең икътисадый куәтен ныгыт­
канда, агросәнәгать комплексы оешмаларының һәм 
учреждениеләренең һәм, иң беренче чиратта, авылдагы 
кече эшкуарлык формаларының мөмкинлекләрен кулла­
ну максатка ярашлы булып тора. 

Россиянең авыл хуҗалыгы җитештерүе крестьян (фер­
мер) хуҗалыклары, авыл хуҗалыгы җитештерүе белән 

шөгыльләнә торган шәхси эшкуарлык, үз ихаталарын-
да авыл хуҗалыгы эшчәнлеге алып бара торган шәхси 
ярдәмче хуҗалык, авыл хуҗалыгы кулланучылык коопе­
ративлары һәм вак авыл хуҗалыгы оешмалары (100 
кешегә кадәр) кебек хуҗалык итүнең кече формаларын-
нан гыйбарәт. Хуҗалык итүнең әлеге формалары Рос-
сияне азык­төлек белән тәэмин итүгә шактый зур өлеш 
кертә, алар реформалар башланганда авыл хуҗалыгы 
предприятиеләрендә җитештерү күләмнәре кыскару 
нәтиҗәсендә барлыкка килгән азык­төлек бушлыгын ту-
тыруда мөһим роль уйный.  

Соңгы елларда хуҗалык итүнең кече формалары  
Россиянең социаль­икътисадый вазгыятенә торган саен 
күбрәк йогынты ясыйлар, атап әйткәндә, актив рәвештә 
яңа эш урыннары ачыла, массакүләм товар җитештерү 
һәм хезмәт күрсәтүләргә бәйле һәм нигездә җирле ба-
зарларда эшли торган хуҗалыкларның күп тармаклы 
челтәрләре барлыкка килә, моннан тыш, алар тарафын-
нан күпләп кулланыла торган илебез товарларының һәм 
милли продуктларның шактый өлеше  җитештерелә. Шу-
лай ук кече бизнесның үсеше вак милекчеләр катлавы 
пәйда булуга этәргеч ясый. 

Җирле үзидарә органнарының (иң беренче чират-
та, авыл җирлекләренең) авылда хуҗалык итүче 
кече предприятиеләр белән үзара эш итүенең һәм 
йогынтысының гамәлдәге системасын камилләштерү 
максатында, әлеге системаны анализлап бару яхшы.

Авыл җирлеген үстерүнең халыкара тәҗрибәсен 
анализлап, шуны билгеләп үтәргә мөмкин: уңышлы 
проектларның күпчелеге авыл җирлекләрендә эш-
куарлыкны үстерүгә һәм кече бизнеска ярдәм итүгә 
нигезләнә. Шулай итеп, тормыш сыйфатын тәэмин 

итү, кадрлар потенциалын үстерү кебек нәтиҗәле һәм 
«акыллы үсештәге» авыл җирлекләрен формалашты-
ручы төп компетенцияләр арасында дөнья экспертла-
ры авыл бизнесына ярдәм итүне аерып күрсәтәләр. 
Россиядә кече бизнеска ярдәм фермерлык, шәхси эш-
куарлык һәм башкаларны үстерү кебек инде гамәлдәге 
оештыру формаларын ныгытуны, яңа бизнес ачарга бу-
лышуны, авыл җирлегенә эре һәм урта төбәк һәм феде-
раль предприятиеләрне җәлеп итүне үз эченә ала. Инде 
эшли торган һәм үз эшен ачарга җыенган эшкуарларның, 
фермерларның торак пунктның мөмкинлекләре турында, 
алар файдалана алырлык дәүләт һәм төбәк ярдәм про-
граммалары, җитештерелгән товарны урнаштыру юлла-
ры һ.б.лар хакында дөрес һәм аңлаешлы мәгълүмат алуы 
шактый мөһим.

Авыл җирлеге белән идарә итүнең гамәлдәге  система-
сын хуҗалык итүнең кече формаларына ярдәм  итү яссы-
лыгында карыйк.

Татарстан Республикасында 2017 елның 1 мартына Ста-
тистика регистры базасында  4359 крестьян (фермер) 
хуҗалыгы һәм 450 меңгә якын шәхси хуҗалык башлыгы 
исәпкә куелган. Уздырылган анализ нигезендә Татарстан 
Республикасында хуҗалык итүнең кече формаларын 
үстерүгә ярдәм итүнең муниципаль дәрәҗәдә гамәлгә 
ашырыла торган типлаштырылган схемасы проектлаш-
тырылган (42 биттәге рәсемне кара). 

Конкрет мисал: Татарстан Республикасы Аксубай райо-
ны Савруши авыл җирлегендә хуҗалык итүнең кече фор-
малары нигездә крестьян­фермер һәм шәхси ярдәмче 
хуҗалыкларыннан, һәм шулай ук шәхси эшкуарлыктан 
тора. Әлеге районның һәр авыл җирлегендә кече һәм 
урта эшкуарлыкны үстерүнең үз программасы бар, анда 

Республиканың 70%- 
тан артык чәчүлек 
җире энергия саклый 
торган технологияләрне 
кулланып эшкәртелә һәм 
чәчелә, 15% чәчүлек 
мәйданына элиталы 
орлык чәчелә (Россия 
буенча – 10%), МЭТнең 
гомуми баш санында 
токымлы терлекнең 
өлеше  – 24% (Россия 
буенча – 12%), авыл 
хуҗалыгының  энергия 
белән тәэмин ителеше – 
157 ат көче  (Россия 
буенча – 147 а.к.).

авыл җирлеге һәм кече бизнесның үзара эш итү форма-
лары һәм төрләре язылган.

Кече һәм урта эшкуарлык  авыл хуҗалыгының икъ-
тисадый һәм социаль бурычларын хәл итүдә мөһим 
роль уйный, чөнки яңа эш урыннары булдыруга, кул-
ланучылар базарын  товарлар һәм хезмәт күрсәтүләр 
белән тутыруга этәргеч бирә, халыкның икътисадый 
мөстәкыйльлеген, салым керемнәренең тотрыклылыгын 
тәэмин итә. 

 Бүгенге көнгә Аксубай районының Савруши авыл 
җирлегендә (халык саны – 1070 кеше) 7 шәхси эшкуар­
лык субъекты теркәлгән. Кече һәм урта эшкуарлык 
субъектларының төп эшчәнлек төре – кибетләрдә 
азык­төлек һәм сәнәгать товарларын ваклап сату. Үз 
эшчәнлекләрен алып баручы 3 КФХның төп юнәлешләре 
– үсемлекчелек һәм ит­сөт терлекчелеге. 

Хуҗалык итүнең кече формаларына (ХКФ) карата Сав-
руши авыл җирлегенең (САҖ) идарә системасы гамәлдә 
түбәндәгечә корылган:   САҖ халыкка ХКФ үстерү буенча 
хөкүмәт кабул иткән программалар турындагы хәбәрне 
җиткерә, алга таба ХКФ оештырырга теләге булганнар-
га САҖ тиешле документларны җыярга ярдәм итә. САҖ 
субсидия һәм кредитлар алу документларын имзалый. 
Аннан соң җир кишәрлеге бүлеп бирә, ызанлауда, адрес 
бирүдә ярдәм итә, мөмкинлеге булганда ХКФ өчен бина 
бирүдә булыша. САҖ хисап эшен алып бара, бирелгән 
бинадан, җир кишәрлегеннән дөрес файдалануга, са-

лым түләүләргә контрольлек итә. Моннан тыш, САҖ 
ХКФ дәүләт ярдәме программаларының яңалары турын-
да мәгълүматны даими рәвештә җиткереп тора. Үз чира-
тында ХКФ САҖнә булган техникасы белән иганәчелек 
ярдәме күрсәтә. 

ХКФның кайберләре финанс хәлләренең тотрыксыз-
лыгы аркасында үсешләрендәге эчке резервтан мәхрүм, 
аларга яңа технологияләр кертергә, продукцияләренең 
һәм хезмәт күрсәтүләренең сыйфатын яхшыртырга, озак-
ка исәпләнгән инвестицияләр салырга, яңа базарларны 
үзләштерергә авыр.  Фермерларның һәм эшкуарларның 
төп өлеше кредит һәм займ акчаларын кулланмый, бу, иң 
беренче чиратта, кирәкле тәэмин ителешнең һәм кредит 
тарихының булмавына бәйле. Коммерциячел  банклар, 

ТР муниципаль хакимият органнарының ХКФ үстерү белән идарә итүенең типлаштырылган схемасы  

Хокукый базаны 
камилләштерү   һәм 

административ 
каршылыкларны киметү

Финанс­кредит 
һәм мөлкәти 

ярдәм

Мәгълүмати­
консультация ярдәме

Чараларга 
мәгълүмати ярдәм 

күрсәтү 

ХКФ, җирле 
үзидарә һәм товар 
җитештерүчеләр 
катнашлыгында 

җыелышлар,  
конференцияләр 

үткәрү

 Эшкуарларның 
уңай имиджын 
формалаштыру

ХКФларын ТРнда 
үткәрелә торган 
күргәзмәләргә, 
ярминкәләргә, 
конкурсларга 

җәлеп итү

ММЧ аша 
эшкуарның уңай 

имиджын булдыру

ХКФ башлыгының, 
ШЭның дәүләт про-

граммаларында 
катнашуы

 Квалифика-
цияле  

кадрларны 
әзерләү

Законнарга 
үзгәрешләр 
кертелүгә 

бәйле ХКФ со-
раулары буен-
ча семинарлар 

үткәрү

Социаль­
хезмәт  мө­ 

нәсәбәтләре, 
хезмәтне 

саклау  
буенча һәм  
персоналны 
укытуда ХКФ 

башлыкларына 
ярдәм

  Яшьләрдә һәм 
эшсезләрдә эшкуарлык 
инициативасына  ярдәм 
итү һәм стимуллаштыру

ХКФның вузлар, Халык 
мәшгульлеге үзәкләре 
белән үзара эш итүе

Эшкуарлык эшчәнлеге 
нигезләре буенча шәхси 
консультацияләр үткәрү,  

тренинглар, мастер­
класслар оештыру

Эш башлаучы 
эшкуарларга ярдәм 

буенча чаралар оеш тыру – 
үз бизнесыңны ачуга 

грантлар

Норматив­хокукый 
базаны төзү

Район идарәсе 
муниципаль органының 

дәүләтнеке булмаган 
иҗтимагый фондлар, 

берләшмәләр һәм 
ассоциацияләр белән 

үзара эш итүе

Административ 
каршылыкларны юкка 

чыгару

Коррупциягә каршы 
тору чараларын 
камилләштерү 

Дәүләт 
хакимиятенең фе-
дераль һәм респу-
блика структура-
ларына булышу

Җир 
кишәрлекләре, 
торак булмаган 
биналар белән 
тәэмин итүдә 
ХКФна булышу 

ХКФ стимуллаш-
тыру һәм җәлеп 

итү

Салым ставкасы 
күрсәткечләрен 
төзәтү турында 

тәкъдимнәр

Район
ШЯХларына 

чараларда булышу

гадәттәгечә, кече һәм урта бизнеска хезмәт күрсәтү шак-
тый күп күләмдәге эш сорый, финанс куркынычы зур һәм 
керем чагыштырмача аз,  дип саный. Хуҗалык итүнең 
кече формалары үсешен тоткарлый торган сәбәпләрнең 
тагын берсе – транспорт хезмәтләрен башкару, туф-
рак эшкәртү һәм башка хезмәтләр өчен техник чаралар 
белән тәэмин ителешнең түбән дәрәҗәдә булуы.

Моннан тыш, кайбер ХКФ продукцияне сату, аны 
эшкәртү буенча да шактый зур проблемага юлыга. 
Әлеге проблемаларны чишү өчен кооперацияне та-
гын да активрак үстерү максатка ярашлы дип карала. 
Кооперативларның төп эшчәнлеге продукцияне җыю 
һәм сату, аны эшкәртү, агротехник чараларны үткәрү, 
кооператив әгъзаларының акчаларын һәм көчләрен 
берләштерү, җитештерү базасын формалаштыру өчен 
займ капиталын җәлеп итү  аша транспорт һәм башка 
хезмәтләр күрсәтү. Бюджет ягыннан ярдәм итүнең их-
тимал булган башка вариантлары сыйфатында сатып 
алына торган җайланма һәм техниканың, төзелгән һәм 
куллануга тапшырылган төп фондларның бер өлешен 
түләүгә дәүләт субсидияләрен куллану, эшкәртү һәм ло-
гистика комплексларын бюджет акчалары хисабына төзү 
һәм аларга җиһазлар алу, төрле дәрәҗәләрдәге залог 
һәм гарантия фондларын һ.б.ларны формалаштыру ке-
бек мөмкинлекләрне атарга була.

Хакимиятнең нәкъ менә муниципаль органнары-
на, иң беренче чиратта, авыл җирлекләренә, хуҗалык 
итүнең кече формаларын үстерүгә бәйле бурычларны 
хәл итәргә кирәк. Бу мәшгульлекне тәэмин итү, кеше һәм 
оештыру-технологик ресурсларны туплау проблемала-
рын нәтиҗәлерәк хәл итәргә мөмкинлек бирәчәк, салым 
керемнәренең үсешенә һәм муниципаль берәмлекләрнең 
төрле типлары бюджетларының үз керемнәре өлешен 
арттыруга китерәчәк. 

Үз җитештерүләрендә яңа технологияләр, «акыл-
лы икътисад» элементларын һәм инструментларын, шу-
лай ук «әйберләр интернеты»н куллана һәм кулланыш-
ка кертергә җыена торган хуҗалык итүнең кече форма-
лары үсешендә авыл җирлегенең ролен аерым билгеләп 
үтәсе килә.

Технологик яңарыш эре товарлыклы авыл хуҗалыгы 
секторында тизрәк бара. Кече һәм урта агробизнес 
вәкилләре нигездә традицион, ләкин нәтиҗәлелеге 
түбәнрәк технологияләр куллана, бу аларның 
көндәшлеккә сәләтлелекләрендә дә чагылыш таба. 

Шуңа күрә фермерлар үз товарлары өчен бушлык бул-
ган базарларга китәргә, мәшгульлекнең альтернатив 
төрләрен  үстерергә мәҗбүр булалар.

Шуның белән беррәттән,  дөньяда фермерлык җитеш-
терүенә алдынгы авыл хуҗалыгы инновацияләрен 
уңышлы гамәлгә кертү мисаллары шактый. Әлеге 
тәҗрибәнең Россия фермерлары тарафыннан киң кул-
ланылышы алар җитештергән товарның көндәшлеккә 
сәләтлелеген күтәрүгә генә түгел, авылда социаль про-
блемаларны хәл итүгә китерә. 

  Республиканың Балык Бистәсе районында эшләүче, үз 
эшчәнлегендә инновацияләр кулланучы крестьян-фер-
мер хуҗалыгын карыйк.  Әлеге җирлектә күпьеллык ко-
рылыкка бәйле рәвештә фермер бәрәңге бүлбеләренә 
су сиптерүнең инновацияле методын кулланырга уй-
лый, бу су сибүнең гамәлдәге мелиорацион система-
сын тамчылап сугаруга алыштырудан гыйбарәт. Тамчы-
лап сугару принцибы шуңа кайтып кала: су үстерелә 
торган үсемлекнең тамырына турыдан-туры китерелә, 
суның күләме дозатор-капельница ярдәмендә аз 
порцияләрдә бирелә. Әлеге җайланманы урнаштыру-
га 5,5 миллион сум тотылган, шуның 80%ы дәүләт суб-
сидиясе ярдәмендә түләнгән. Тамчылап сугару мето-
дикасын кертүнең нәтиҗәсе булып бәрәңге үстерүнең 
рентабельлелегенең 20%ка артуы тора. Әгәр инновация-
ле авыл хуҗалыгы методикасын керткәнче 1 гектардан  
250–300 центнер бәрәңге алынган булса, тамчылап суга-
ру нәтиҗәсендә бу күрсәткеч  450 центнерга җиткән. 

Татарстан Республикасында КФХ һәм ШЯХ башлыкла-
ры тарафыннан  инновацияле технологияләрне кертү 
һәм  «әйберләр интернеты» элементларын куллану тен-
денциясе күзәтелә. Әйтик, авыл хуҗалыгында элек-
трон технологияләрне куллану гамәлгә кертелгән. Ми-
сал өчен, мөгезле эре терлекләргә мал турында барлык 
мәгълүмат (яше, авырлыгы, авырулары, прививкала-
ры, савым һ.б.лар) саклана торган махсус чиплар кертү 
проекты. Махсус өйрәтелгән хезмәткәр «пистолет» 
ярдәмендә сыер тиресе астына җайланма (1 см дан 
кечкенәрәк) кертә. Һәр чипның үзенең махсус номеры 
бар. Аннан соң сканер номерны уку барышында сыер-
ны тәңгәлләштерә. Шуның белән бер үк вакытында фер-
мер интернет-ресурста шул ук номердагы теркәү язуын 
булдыра, анда прививкалар, авырулар, бозаулау, савым 
күләме, яше, авырлыгы һ.б.лар турында мәгълүматны 
кертә. Система продуктның барлык этапларын күзәтергә 
мөмкинлек бирә  һәм итнең сыйфатын гарантияли ала. 
Чиплаштыру системасы урлашудан да саклый. 

Авыл территориясендә хуҗалык эшчәнлеген үстерү 
әлеге процесста дәүләт хакимияте органнарының һәм 
җирле үзидарә (авыл җирлегенең) актив катнашу-
ын күз уңында тота. Хәзерге вакытта  Россия Федера-
циясе  субъектларының дәүләт хакимияте органна-
ры вәкаләтләренә  – авыл хуҗалыгы җитештерүенә 
ярдәм күрсәтү, ә җирлек сорауларына авыл хуҗалыгы 
җитештерүен үстерүгә булышлык итү кертелгән. Югары-
да аталганнарга бәйле рәвештә, тиешле вәкаләтләр кы-
саларында һәм муниципальара хезмәттәшлек механизм-
нарын кулланып, авыл җирлекләрендә хуҗалык итүнең 
инновацион формаларын кертүнең комплекслы програм-
маларын эшләргә һәм тормышка ашырырга кирәк.



44

МЕ
СТ

НО
Е 

СА
МО

УП
РА

ВЛ
ЕН

ИЕ
 В

 Т
АТ

АР
СТ

АН
Е 

 I 
 #

04
 Н

ОЯ
БР

Ь 
 I 

 2
01

7

РЕСПУБЛИКА САННАРДА

270 күпфатирлы йортка 2018 елда Казанда капи-
таль ремонт ясалачак. Бу эшкә 1,5 млрд сум күләмендә финанслар 
бүлеп биреләчәк. 10 ел эчендә Казанда 2,4 күпфатирлы йортка 15,6 млрд 
сумлык капремонт ясалган (гомуми саннан 47 %). 

9 млн сумга якын – чит илләрдә яшәүче ватандашла-
рыбызны Татарстан Республикасына ирекле кайтаруны фи-
нанслау өчен 2017–2018 елларда шулкадәр акча бүленәчәк. 
Программаны гамәлгә ашыру Татарстан территориясенә 300 кешене 
кайтару мөминлеге бирәчәк: программада катнашучы 100 кешене һәм 
аларның гаилә әгъзалары булган 200 кешене. 

50–60 %ка якын – Татарстанда җылылык челтәренең 
шуның кадәр күләме тузган санала. Ел саен республикада 250 
км га якын җылылык челтәре алыштырыла, ул челтәрнең гомуми озын-
лыгыннан 5 % тирәсен генә тәшкил итә. Ремонтлау фондына барлыгы ел 
дәвамында республика бюджеты 1,5 млрд сум бүлеп биргән. 

5 млрд 600 млн сум – республика халкының ТКХ 
предприятиеләренә булган бурычының гомуми суммасы 
шуның кадәр. Бу сумма ай ярымлык түләүләргә тигез.

93,7 млрд сум – Татарстанның дәүләт бурычы 2017 
ел башына шуның кадәр булган. Күптән түгел республиканың 
Универсиада-2013не үткәрү өчен алган кредитлары реструктурлашты-
рылган. Татарстан әлеге бурычны 2023 елдан башлап 2032 елга кадәр ел 
саен 6,7 млрд сум күләмендә тигез өлешләргә бүлеп түләргә тиеш була-
чак. 

10 млн нан артык исәп-хисап кәгазен татарстан-
лылар 2017 елның тугыз аенда дәүләт хезмәтләре порта-
лы аша түләгән, бу коммуналь хезмәтләр өчен түләүләр. 
Татарстанның дәүләт хезмәтләре порталыннан 2 млн нан артыграк кеше 
файдалана, анда 240 төрле электрон сервис бар. Ел башыннан алып ре-
спублика халкы 78 млн электрон хезмәттән файдаланган. 

48,9 млрд сум – агымдагы елның 9 аенда физик 
затларның кеременә салым шуның кадәрне тәшкил иткән 
(2016 елда – 44,8 млрд сум (үсеш – 109,2 %). 

1,5 мең тикшерү – ел башыннан алып республиканың 
төзелеш объектларында хезмәт нормаларын саклау буен-
ча үткәрелгән. Хезмәтне саклау кагыйдәләрен һәм нормаларын бозган 
өчен гомуми суммасы 12 млн 682 мең сумлык 404 күрсәтмә чыгарылган. 

2,7 млн кеше – 2017 ел йомгаклары буенча Казан Баш-
карма комитеты башкалага килүче туристлар саны шуңа 
җитәчәк дип фаразлый (2016 ел белән чагыштырганда 8 %ка арта). 
9 ай эчендә Татарстан башкаласына 2,2 млн турист килеп киткән. 

800 меңгә якын агач һәм куак – «Урман атналы-
гы – 2017» акциясе кысаларында Татарстанда утыртылган.

ЯШӘЕШҖӘМГЫЯТЬ

ТУГАН җир хуҗалары
КУКМАРА РАЙОНЫ ОЛЫЯЗ АВЫЛ ҖИРЛЕГЕН ТАТАРСТАННЫҢ КЕЧЕ 
ШВЕЙЦАРИЯСЕНӘ ТИҢЛӘҮЧЕЛӘР БАР. БИРЕДӘ ХАЛЫК ҖИТЕШ ТОРМЫШТА ЯШИ, 
ДӨНЬЯГА КАРАШЛАРЫ ДА БАШКАЧА. ҖИРЛЕКТӘ КОЛХОЗ СИСТЕМАСЫ САКЛАН-
ГАН. РЕСПУБЛИКАНЫҢ ИҢ АЛДЫНГЫ, КРЕДИТЛАРСЫЗ, ӘҖӘТЛӘРСЕЗ ЯШӘҮЧЕ 
«УРАЛ» ХУҖАЛЫГЫ БИРЕДӘ УРНАШКАН. 

Лилия НУРМӨХӘММӘТОВА тексты. Андрей ТИТОВ фотолары.

Олыяз авыл җирлеге башлыгы Рамил Фәйзелхак 
улы Маликов та, күкрәк киереп, буш кесәңә 
кул тыгып йөреп эшеңне алып барып булмый, 
кеше белән уртак тел таба белергә кирәк, ди. 

Рамил Маликов турында җирле үзидарә реформасын ту-
лысынча гамәлгә ашыручы җитәкче, диләр. Нәкъ әлеге 
системага үзгәрешләр кертелгән елларда аны җирлек 
башлыгы итеп сайлап куялар. Эшне оештыра белүе 
нәтиҗәсендә 11 ел эчендә шактый уңышларга ирешә. ТР 
Муниципаль берәмлекләре Советы оештырган конкурста 
катнашып, «Иң яхшы авыл җирлеге башлыгы» исеменә 
лаек булган икән, бу юкка түгел. 

– Җирлек башлыгына әлеге исем тырыш хезмәте өчен 
бирелде. Тәҗрибәле, эшен җиренә җиткереп башкара, 
җирле мәсьәләләрне хәл итә белә торган җитәкче ул, – ди 
Кукмара муниципаль районы башлыгы Сергей Димитриев 
аның хакында. 

Олыяз җирлегенә Олыяз, Балыклы, Түбән Казаклар һәм 
Югары Казаклар авыллары керә. Дүрт салада 1528 кеше 
гомер итә. Хуҗалык кенәгәсендә 461 хуҗалык теркәлсә 
дә, бу җирлектә дә буш йортлар бар, 409ында гына кеше 
яши. Шәхси хуҗалыкларда 1027 баш мөгезле эре терлек 
асрала. Күпчелек халык «Урал» АХҖКнда эшли. 

– Бу җирлектә асфальт барлык авылларга да ки-

леп беткән. Бары тик Югары Казакларга кадәр 600 
метр юлны асфальтлап бетерәсе бар. Муниципаль юлга 
керүче бу участокны махсус программа нигезендә хәл 
итәргә җыенабыз, – ди район башлыгы урынбасары Ра-
вия Кәримуллина. – Урам юлларын «Урал» хуҗалыгы карап 
тора, тыкрыклар үзара салым акчасына эшләнә. 

Җирлеккә «Урал»ның ярдәме әйтеп бетергесез зур. 
Моның шулай икәнен Рамил әфәнде ике сүзнең берендә 
әйтә. «Урал» АХҖК җитәкчесе Газинур Хәбибрахманов 
район һәм авыл советы депутаты, авылны төзекләндерүгә 
шактый зур өлеш кертә. 

– Аллага шөкер, җирлегебездә «Урал» хуҗалыгы бар, – 
дип шатлана Рамил Маликов.

«УРАЛ»НЫҢ ИГЕЛЕКЛЕ ЭШЛӘРЕ 
– Мөмкинлекләрдән чыгып булышабыз, – ди «Урал» 
АХҖК җитәкчесе Газинур Хәбибрахманов тыйнак кына. 
Дүрт авыл мәчете дә алар карамагында икән. Ягу сезоны 
башланганда документ артыннан җирлек башлыгы йөрсә, 
чыгымнарны АХҖК күтәрә. Кышкы чорда авыл юлларын 
чистартуда да проблема күрми олыязлылар... 

Җирле халык та колхоз ярдәмен тоеп яши. Хуҗалыкта 
эшләүчеләргә генә түгел, бюджетта эшләүчеләргә дә, пай 
җирләренә дә терлек азыгын бирә. Авыр хәлдә яшәүче 

гаиләләрне, янгын чыккан хуҗалыкларны да ярдәменнән 
ташламый. Авырып китүчеләргә дә булыша.

Бөек Ватан сугышында катнашучыларның исемнәрен 
мәңгеләштерү өчен һәйкәл эшләп куйганнар. Өлкәннәр 
көненә күчтәнәч әзерләү дә хуҗалык җилкәсендә. Сугыш 
чоры ятимнәренә дә бүләк бирү гадәткә кергән. «Иң яхшы 
пакетны шушы җирлек тутыра. Иң матур очрашулар да 
шушы җирлектә уза», – ди Равия Кәримуллина. 

– Балыклы егетләре бик булган. Хуҗалык, авыл 
җирлеге, мәктәп җитәкчесе өчесе дә Балыклыдан. 
Җирлекне менә шушы тынгысыз җитәкчеләр яшәтә, – ди 
шушы авылда яшәүче Зөлхәбирә Якупова. Зөлхәбирә апа-
ны урамда очраткан идек. Ул авыл музее хезмәткәре бу-
лып чыкты. Өч җитәкченең тырышлыгы аркасында бар-
лыкка килгән музейга да чакырды. Мәктәп директо-
ры белән 20 ел дәвамында өйдән-өйгә йөреп мәгълүмат 
җыюларын, хуҗалык җитәкчесенең матди яктан булышу-
ын, авыл җирлеге башлыгының бөтен эштә ярдәм кулы су-
зуын әйтеп узды. 

– Сугыш чорында бер Олыязда гына 210 ятим исәп-
ләнгән. Сигезәр бала белән тол калучы хатыннар күп 
булган. Авылның ачы язмышы да, хезмәттә үрләр яула-
вы да – шушы музейда. Менә Әфган сугышында катнаш-
каннар. Бер гаиләдән алты егет бер-бер артлы ут эченә 
кергән. Шөкер, бөтенесе исән кайтты, – ди Зөлхәбирә 
апа. – Җирлек һәм «Урал» хуҗалыгы җитәкчеләре ярдәм 
итмәсә, бу музей да булмас, тарих та сакланмас иде. 

Олыяз җирлегенә Олыяз, Балыклы, Түбән Казак­
лар һәм Югары Казаклар авыллары керә. 
Дүрт салада 1528 кеше гомер итә. Хуҗалык 
кенәгәсендә 461 хуҗалык теркәлсә дә, бу 
җирлектә буш йортлар да бар, 409ында 
гына кеше яши. Шәхси хуҗалыкларда 1027 
баш мөгезле эре терлек асрала. Күпчелек 
халык «Урал» хуҗалыгында эшли.

ҖАВАПЛЫ АДЫМНАР
Авыл җирлегендә 15 шәхси эшкуар, 12 крестьян-
фермер хуҗалыгы бар. Төзелеш материалларын да 
үзләре җитештерәләр. Блогы да, боҗрасы да, брус-
чаткасы да – төзелештә нәрсә кирәк, бөтенесе дә бар. 
Нурсил Тимергалиев товарны әҗәткә дә биреп тора, 
артып калса, кире дә ала. Түбән Казаклар авылында 
сугым цехы эшли. Районның күп кенә авыллары тер-
лек чалдырырга бирегә килә. Җирлектә килеп туган 
мәсьәләләрне хәл иткәндә дә эшкуарлар ярдәм кулы 
суза. Әнә, фермер Рафис Галиев – зиратка керә тор-
ган сигез капканы эшләткән. Зират йортын Нурсил Ти-
мергалиев төзеткән. Бертуган Тимергалиевлар Олы-
яз авылында мәдрәсә салдырган. «Ярдәм кулы сузучы 
шундый егетләр булганда эшләргә була», – дип куана 
җирлек башлыгы. 

ҖИЛӘК КЫРЫ 
Авылда эшкуарлыкның яңа төренә – яшелчә, җиләк-
җимеш үстерүгә керешкәннәр. Аларга җир кишәрлеге 
бирелгән. Әлеге урында да булдык. Теплица хуҗасын 
күрә алмасак та, җиләк үстерүче Лилия Гыйләҗева 
без килгәндә үзләре өчен сарымсак утырта иде. 
«Бүген иртән сарымсак утыртыр өчен кайттым, кичкә 
китәм», – дип сүзен башлады Лилия. Баксаң, Казан-
да яшәүче бу гаилә авылга кайтып җиләк үстерү 
кәсебенә керешкән икән. «Җирдә эшләргә бик яра-
там, – ди Нурлат районы кызы Лилия. – Иремнең ту-
ганнары Гөлчәчәк апаларга кайтып суган үстерә баш-
ладым. Җир күп, кайт та эшлә, ни телисең, шуны 
утырт, диделәр. Бакча җиләге белән кызыксынып кит-
тем. Үзебезгә җир алып эшлисе килгәч, авыл җирлеге 

Авыл музеена экспонатлар озак еллар дәвамында туплана.
«Җирлек һәм «Урал» хуҗалыгы җитәкчеләре ярдәм итмәсә,  
бу музей булмас иде», – ди авыл тарихын барлаучы Зөлхәбирә Якупова.

Җирлек башлыгы 
Рамил Маликов инде 
унбер ел җитәкче 
вазыйфасында, җирле 
үзидарә системасына 
үзгәрешләр кертелә 
башлаган еллардан ук.

ЯШӘЕШҖӘМГЫЯТЬ

ми аның. Кредитын түләргә кирәк, керем юк... Вахитов 
хуҗалыгыннан алып кайткан нәселле таналар, шөкер, 
яхшы булып чыга. 2020 елда кредит бетә инде, дип сөенә 
фермер. «Авырлыктан куркып калмады», – ди җирлек 
башлыгы. «Куркып калсак, булмый иде, – ди Фәнис үзе. – 
Бер тотынгач, артка юл юк». 

ШӘХСИ ХУҖАЛЫКЛАРДА
Шәхси хуҗалыкларда да савым сыерлары арта. 10шар 
баш асраучылар бар. Күптән түгел генә 304 баш сыер-
га, 52 кәҗәгә субсидия биргәннәр. 

Җирлек халкы төрле программалар белән кызыксы-
нып тора. Өч шәхси ярдәмче хуҗалык, сөтчелек буен-
ча кечкенә фермалар төзү программасына кереп, 200 мең 
сум күләмендә акча алган. Алар савым сыерларының баш 
санын 8–10га җиткергән. Шундыйларның берсе – Рай-
нур Камалиев ШЯХнда хәзер 34 баш мөгезле эре терлек 
исәпләнә. «Без кече яшьтән терлек асрап үстек. Мал асрау 
канга сеңгән инде, шуның белән тормыш итәбез, кредит-
лар алган юк. Терлек азыгын да үзебез әзерлибез. Техни-
кабыз бар», – ди ШЯХ башлыгы. 

Шәхси хуҗалыкларда терлек асрарга теләүчеләргә мах-
сус программа барлыгын аларга да авыл җирлеге башлыгы 
әйткән. Абзарны сүтеп, терлекләрен сатып, яңасын салып 
куйганнар. Дәүләттән килгән акчага терлекләр алдык, бик 
уңайлы булды, ди хуҗа. «Эшләгән кешегә бик отышлы про-
грамма бу. Моңа кадәр 10 баш тирәсе терлек асрый идек. 
Ярдәм булгач, баш санын да арттырдык. Терлекчелек про-
дукциясен урнаштыруда да кыенлык юк», – ди ул. 

башлыгына мөрәҗәгать иттек. Рамил Фәйзелхакович 
гектар ярым җир белән ярдәм итте», – ди ул. 

Авыл җирлеге башлыгы Рамил Маликов белән програм-
малар турында да сөйләшкәннәр. Шәһәр пропискасы бул-
гач, катнаша алмыйлар икән. «Грант өчен дип, тотынма-
дык бу эшкә, күңел кушканны тормышка ашырасыбыз кил-
де. Документ белән йөрергә аерым кеше кирәк. Әлегә 
безнең вакыт юк. Кишәрлекне тәртипкә китерик инде, ан-
нан күз күрер», – ди Лилия. 

Җиләк үстерүче эшкуар кыш өчен борчыла. Синоптик­
лар, 40 градуслы салкын көннәр булырга мөмкин, дип 
кисәткәннәр. «Үзем суган утырткач, әбиләр киңәшен то-
тып, кабыкларына игътибар итәм. Алдагы елларда чис­
тартканда шәп­шәрә булып кала иделәр. Быел калын ка-
быклы. Кыш чыннан да салкын килер, ахрысы. Шуңа 
җиләкләрнең яфракларын да кисмәдем, чүпләрен 
дә тиешенчә утамадым. Кар гына күп яусын инде. 
Өшүләреннән бик куркам», – ди Лилия. 

ГАИЛӘ ФЕРМАСЫ 
Бездә көчле хуҗалык, колхоз системасы, дип ятмый 
бу як халкы. «Гаилә фермасы» программасы белән 
эшләүче ике гаилә бар. «Гаилә фермасы» үзенә күрә 
кечкенә бер колхоз, ди Рамил Фәйзелхакович. 

Шундыйларның берсе Фәнис Әһлиуллин янына ке-
реп чыктык. 2006 елда ук фермер хуҗалыгы оештырып 
җибәргән булган ул. Биш сыер, унлап үгез белән эшкә 
тотынган. Бүген 50 баш савым сыеры, 70 башка якын 
симертү терлеге, таналары бар. Җитештергәнне урнаш-
тыруда кыенлык күрмибез, ди. Сөтне «Урал» АХҖК аша 
тапшыра. «Газинур Хәбибрахмановка рәхмәт, бик нык 
ярдәм итә. Кирәк булганда, техникасын да биреп тора», – 
ди фермер. Хуҗалык белән эшләгәч, бәясе дә югарырак. 
Август аенда литрын 20 сумга тапшырганнар. Узган кыш 
бәясе 26 сумга кадәр җиткән. 

«Гаилә фермасы»на ничек кереп киткәнме? 2010 елда 
районда Президент катнашында зур семинар уза. Шул 
вакытта ферма ачу мөмкинлеге турында сөйлиләр. 
Тәвәккәлләп, 4 миллион сум кредит алып, ферма төзү 
эшенә керешә егет. 

– Рамил абый белән тотынган эш булды бу. Ул иң бе-
ренче программа турында аңлатты, семинарларга алып 
йөрде, – ди Фәнис. 

Эшли башлаган елларын исенә дә төшерәсе кил-

Эшкуар Лилия Гыйләҗева җиләк үстерә.  
Моның өчен аңа гектар ярым җир бүлеп биргәннәр.

«Куркып калсак, булмый иде, – ди фермер Фәнис Әһлиуллин.  
– Бер тотынгач, артка юл юк». 

«Мөмкинлекләрдән чыгып булышабыз», – ди «Урал» АХҖК җитәкчесе  
Газинур Хәбибрахманов тыйнак кына.

 РУХИ ТОРМЫШ
Җирле халык бик һөнәрле. Җәен балта, таш эшендә 
булсалар, кышын һәр йортта диярлек итек баса-
лар. Буш вакытларында мәдәни тормышта да, спорт-
та да үзләрен сыныйлар. Көрәш буенча Россия, Татар-
стан чемпионнары да бар. Хоккей җене кагылучылар 
да күп. Өч авылда хоккей мәйданчыгы эшләп тора. 
Олыязныкы шактый тузган булган. ТР Муниципаль 
берәмлекләре Советы уздырган конкурста катнашып 
откан 1 миллион сум грант акчасының 400 мең сумы-
на нәкъ менә хоккей тартмасы ясарга булганнар. 600 
меңенә балаларга – уйнау, өлкәннәргә ял итү урыны 
эшләргә ниятлиләр. 

Дүрт авылда да мәдәни учаклар эшләп тора, медицина 
ярдәме күрсәтү пунктлары бар. Президент программасы 
нигезендә Олыязда модульле ФАП куллануга тапшырыл­
ган. Олыяз мәдәният йортына капиталь төзекләндерү ки­
рәк икән. Аны киләсе елга программага керткәннәр.  40 
процент чыгымны «Урал» АХҖК үз өстенә алмакчы. 

АВЫЛНЫҢ КИЛӘЧӘГЕ
Җирлектә яшьләр шактый кала. «Яшь гаилә» про-
граммасы буенча 16 йорт салынган. Авылда балалар 
саны да шактый. Республика программасы ярдәмендә 
һәм «Урал» АХҖК тырышлыгы белән 2013 елда ике 
катлы мәктәп төзегәннәр. Анда дүрт авылдан килгән 
146 бала белем ала. Шунда ук балалар бакчасы да ур-
нашкан. Мәгариф учагына колхоз рәисе хөрмәтенә 
Газинур Хәбибрахманов исеме бирелгән. Ике авыл-
да башлангыч мәктәп эшли. Шунысы үзенчәлекле: 
яңа бинага кадәр балалар бакчасына чират булган. 
Өч яшьтән өлкәнрәк балаларны бакчалы итә алдык, 
диләр җирлектә. Балыклы авылын да яңа мәктәп­
бакчалы итәргә уйлыйлар. Чыгымның яртысын «Урал» 
АХҖК үз өстенә алырга ниятли.

– Авыл җирендә бөтен эш бергә­бергә алып барыла 
инде, – ди мәктәп директоры Гомәр Хаҗиев. – Колхоз, авыл 
җирлеге ярдәменнән башка булмый. Нинди генә эшкә то-
тынсак та, иң башта Рамил Маликов белән киңәшләшәбез. 
Ул әйткәндә, без дә булышабыз, авылны яшелләндерү 
эшендә дә актив катнашабыз.

ҮЗАРА САЛЫМ
Олыяз авыл җирлегендә үзара салым программа­
сының авыл өчен яңа мөмкинлекләр ачуын әйтәләр. 
Узган ел кеше башыннан 650 сум җыйганнар. Барлы-
гы 640 меңнән артык акча тупланган. 594 500 сум эко-
номия ясый алганнар. Бу акчага быел юл эшләгәннәр. 
Зират коймалары да үзара салымга тотылган. «Урал» 
да ярдәменнән ташламаган. Дүрт авылның да зира-
ты төзек, чиста безнең, ди җирлек башлыгы. Үзара са-
лым өч авылны балалар мәйданчыклы иткән. 

– Су кытлыгы бөтен авылда да бардыр инде ул, – ди 
җирлек башлыгы. – Кышкы чорда өзеклек булмаса да, 
җәен су җитмәгән вакытлар булгалый. «Чиста су» про-
граммасына керергә теләп, өч авылда үзара салым ак-
часына проект эшләттек. Киләсе елга скважиналар 
эшләтергә уйлыйбыз. Бу эшләрне башкарып чыкканнан 
соң су проблемасы да бетәчәк. 

«МИН ГЕНӘ ФАТИРСЫЗ КАЛДЫМ»
Рамил Маликовның бар гомере туган җире белән 
бәйле. Хатыны белән ике бала тәрбияләп үстергән­
нәр. Авылның оста гармунчысы да әле ул – баян, таль­
ян, хромкада уйный. «Җирлек башлыгы итеп эшләргә 
тәкъдим иткәч, бик борчылды. Булдыра алмам, дип 
уйлады. Характерына килгәндә, бик чая дип тә әйтә 
алмыйм, усал да, артык җебеп төшкән кеше дә түгел, 
урталыкны саклый белә, – ди аның турында әнисе Са-
ния апа. – Дөнья булгач, адәмнәрнең барысына да 
ярап булмый. Төрле вакытлары була. Хәл итә алмыйча, 
сөмсере коелган көннәре дә, аллага шөкер, эшләдек, 
дип сөенеп кайткан чаклары да була».

 Улым белән киленем аркасында рәхәт тормышта яшим, 
дип өсти әни кеше. Шул арада улының тагын бер сыйфа-
тын – гаделлеген сөйләп алды. Сугыш ветераннары һәм 
аларның тол калган хатыннарына торак бирә башлагач, 
бер Сания апа фатирсыз кала. «Улым, бөтен кешегә фа-
тир алырга булыштың, бер мине калдырдың, дим. Юк әни, 
безгә тиеш түгел, квадрат метр җитә, диде. Ул әйткәннәр 
белән ризалашмыйча, районга бардым. «Улың тиеш түгел 
дигәч, юк инде», – диделәр». 

Республика программасы ярдәмендә һәм «Урал» 
АХҖК тырышлыгы белән 2013 елда ике катлы мәктәп 
төзегәннәр. Анда дүрт авылдан килгән 146 бала  
белем ала.

«Кредитлар алган юк. Терлек азыгын да үзебез 
әзерлибез. Техникабыз бар», – ди ШЯХ башлыгы 
Райнур Камалиев. 

«Авыл җирендә бөтен эш бергә-бергә алып 
барыла инде», – ди мәктәп директоры  
Гомәр Хаҗиев.

ЮБИЛЕЙҖӘМГЫЯТЬ

ЧУЛМАН-СУДА  
чылат учларыңны…
ГОМЕР ЮЛЫН УЗУ – ЕЛГА КИЧҮ ТҮГЕЛ, ДИГӘН СҮЗЛӘРНЕ ХАЛЫК, КЕШЕ 
ЯЗМЫШЫНЫҢ НИНДИ СИКӘЛТӘЛӘРГӘ ЮЛЫГУЫН, НИКАДӘР КӨТЕЛМӘГӘН 
БОРЫЛЫШЛАР ЯСАВЫН КҮЗДӘ ТОТЫП ӘЙТӘ. ЯШЕРЕН-БАТЫРЫН ТҮГЕЛ, 
АЛАРНЫ БЕЗ ҺӘРВАКЫТТА ДА ЛАЕКЛЫ ҖИҢЕП ЧЫГА АЛМЫЙБЫЗ, ҺӘМ ЮЛЫ-
БЫЗ АХЫРЫНДА КУЛЛАРЫБЫЗНЫ ГОМЕР ЕЛГАСЫНДА ЧИСТА НАМУС ҺӘМ ТЫНЫЧ 
ЙӨРӘК БЕЛӘН ПАКЬЛӘНДЕРӘ АЛМЫЙБЫЗ. ВАЛЕРИЙ ВАСИЛЬЕВНЫҢ ГОМЕР 
ЕЛГАСЫ – МУЛ СУЛЫ МӘГЪРУР ЧУЛМАН, ТУГАННАН БИРЛЕ УЛ АҢА КӨЧ БИРӘ, 
ГОМЕР ЮЛЫН БИЛГЕЛИ, ҺӘМ БҮГЕН ДӘ, ҖИТМЕШ ЯШЕ ТУЛЫП КИЛГӘНДӘ, АҢА 
ТУГРЫ ХЕЗМӘТ ИТӘ. ӘЛЛӘ КИРЕСЕНЧӘ – УЛ ҮЗЕ ЕЛГАСЫНА ХЕЗМӘТ ИТӘМЕ? 
ҺӘРХӘЛДӘ, БЫЕЛ 18 НОЯБРЬДӘ, КЫШКА ӘЗЕРЛӘНҮЧЕ ЧУЛМАН ЯРЫНА ЧЫГЫП, 
ВАЛЕРИЙ ВАСИЛЬЕВ ҮЗ ТОРМЫШЫНЫҢ КИНОТАСМАСЫН КИРЕГӘ ӘЙЛӘНДЕРӘ 
ҺӘМ АНЫ, ҺИЧШИКСЕЗ, НАМУС БЕЛӘН ҮТӘРГӘ ТЫРЫШУЫН ТАНЫЙ АЛА.

Людмила КАРТАШОВА тексты. Фотолар авторныкы һәм Валерий ВАСИЛЬЕВНЫҢ шәхси архивыннан.

ЯЗМЫШЫ БЕЛӘН БЕРГӘ-БЕР
Валерий Васильев Чулман буенда, ул чакта әле авыл ста-
тусына гына ия булган Лаешта туган. 1950 елдан Лаеш – 
шәһәр тибындагы бистәгә, ә 2004 елның 9 сентябреннән 
шәһәргә әверелгән. Бөек Ватан сугышында катнашкан су-
гыш инвалиды, чын коммунист Павел Петрович Васильев 
һәм аның тугры хатыны Анна Федоровна гаиләсендә биш 
бала үскән, Валерий – өлкәне. Һәм бу күп очракта аның яз-
мышында да чагылган – балачактан әйдәман булырга, үз 
гамәлләре өчен генә түгел, башкалар, кечерәкләр, ягъни 
үзенә караганда йомшаграклар, чин буенча түбәнрәкләр 
өчен дә җаваплылык тоярга гадәтләнгән ул.

Валерий Павлович балачагын бәхетле чор буларак 
искә ала: мәктәптә яхшы укыган (аны алтын медальгә 
тәмамлаган), дуслары күп булган, гаиләдә үзара аңлашу, 
татулык хөкем сөргән. Җәй көне, һичшиксез, эшләгән (ул 
чакта Лаеш яшүсмерләре арасында шулай кабул ителгән 
булган): кирпеч заводында, ашлык җилгәрүдә, баржалар 
бушатуда. Әле тагын балыкка барулар, Чулман буена по-
ходка чыгып, учак ягулар, йолдызлы төннәр, таң атканчы 
гитара белән җырлап утырып, киләчәк турында хыялла-
нулар... Укытучылары Валерийны математика карьерасын 
сайлар дип уйлаган, чөнки ул бу предметны яхшы белгән, 
яшүсмер үзе дә баштарак КХТИга керергә җыенган бул-

ган. Әмма язмыш башкачарак язган – бөтен классташла-
ры диярлек документларын Казан авыл хуҗалыгы инсти-
тутына тапшырган. Шулай итеп, классташлары берьюлы 
группадашларына әверелеп куйган. Һәм бу аларны гомер 
буена дуслаштырган. Хәтта вузны тәмамлап, күп еллар 
үткәннән соң да, алар, тормышларының чираттагы баскы-
чын билгеләп үтәр өчен җыелып, туган Лаешларына кай-
талар. Һәм, һичшиксез, саф һава суларга, тынлыкка хозур-
ланырга, биектә очкан бөркетләрне күзәтергә дип, Чулман 
ярына чыгалар.

…Менә инде аның кулында – «Авыл хуҗалыгы механиза-
циясе» белгечлеге буенча алынган кызыл диплом өметле 
яшь белгеч «Волжский» совхозына баш инженер итеп 
билгеләнә. Менә ул җитди кыяфәт белән үз биләмәләрен 
әйләнә, чамалап карый: уңыш җыяр өчен техника 
җитәрлекме, нәрсәләрне тиз арада ремонтка озатасы. Үзе 
дә, һаваланып тормыйча, кулына инструмент ала...

Бер ел үтүгә, перспективалы Валерий Васильев-
ны «Путь Ильича» колхозына рәис итеп сайлаулары бер 
дә гаҗәп түгел, ә тагын өч елдан ул инде шактый эре 
«Россия» совхозына директор итеп билгеләнә. Район 
хакимиятендәгеләр яшь җитәкченең кешеләр белән ни-
чек килешеп эшләвенә һәм иң катлаулы киртәләрне дә 
уңышлы җиңеп чыгуына гаҗәпләнәләр. Узган гасырның 
70 нче елларында партиянең Лаеш райкомы берен-
че секретаре Дания Дәүләтшина Васильевны башка 
җитәкчеләргә үрнәк итеп куя һәм аннан өйрәнергә чакы-
ра торган булган. 1977 елда ул Валерий Васильевка пар-
тия райкомының икенче секретаре вазыйфасына күчәргә 
тәкъдим итә. Тагын өч ел үткәч, ул район белән идарә итү 
вазыйфасын тыныч күңел белән нәкъ менә Васильевка 
тапшыра. 

Васильевның бүген искә алуына караганда, бу – эшчән­
лек өчен инициативалар күрсәтү һәм иркенлек чоры була. 
Әлбәттә, кыенлыкларсыз булмый инде, әмма матема-
тик төгәллеккә ия буларак, бер уйласаң, бер­берсенә һич 
ярашмаган детальләрне бергә туплый, проблемаларны 
кыска арада нәтиҗәле хәл итә белүе һәм аралашучан хол-
кы аркасында, Василь ев райкомның беренче секретаре бу-
лып эшләгәндә күп нәрсәләргә ирешә.

– Хәзер хакимият башлыкларына бик авыр. Ни кызга-
ныч, аларга күп проблемалар йөкләнгән, һәм никадәр 
дәүләт программаларын тормышка ашырырга туры килсә, 
башлыкларның шуның кадәр үк үз эшчәнлек кыры та-
рая, – дип исәпли Валерий Павлович. – Әлбәттә, бу про-
граммаларга финанс ярдәме бар, аларны тормыш-
ка ашырырга кирәк. Әмма мөстәкыйль рәвештә төгәл 
нәрсәдер тәкъдим итү, инициатива күрсәтү – бик катлау­
лы. Әйтик, башлык авылда ниндидер пилот проектын 
башлап җибәрергә уйлады, ди... Туктап тор, башта «өстә» 
килештерергә кирәк. Ә элек, минем карашымча, бу күпкә 
җиңелрәк иде, һәм кеше үзен реаль эшләрдә ачыграк 
күрсәтә ала иде. Аның каравы, бүген команда белән эшләү 
беренче планга чыга.

Район дәрәҗәсендәге партия эше Васильевны чынык-
тыра һәм тәҗрибә белән баета, 1985 елда аны партиянең 
Татарстан өлкә комитетына авыл хуҗалыгы бүлегенә 
җитәкчелек итәргә чакыралар, ә бер елдан ул – Татарстан 
АССР Дәүләт агросәнәгате рәисенең беренче урынбасары. 
Уйлап карасаң, язмышы инде ачыкланган – Казанда абруй-
лы эш, республиканың беренче затлары тарафыннан их-
тирам, киләчәк карьера үсеше өчен перспективалар. Һәм 
кинәт бөтенләй башка якка кискен борылыш – 1988 елда 
Васильев, партия райкомының беренче секретаре вазый-
фасына билгеләнеп, башкаланы Балык Бистәсенә алыш-
тыра. Эш нидә соң?

Тормышындагы бу чор турында Валерий Васильев 
һәрвакыт елмаеп сөйли. Чыннан да, авылга китәргә фа-
тиха алыр өчен, башта ТАССР Министрлар Советы рәисе 
Минтимер Шәймиев янына баруын, аннары КПССның Та-
тарстан өлкә комитеты беренче секретаре Гомәр Усманов 

Валерий ВАСИЛЬЕВ. 
Россия Федерациясенең атказанган авыл 
хуҗалыгы хезмәткәре. «Почёт бил-
гесе» һәм Дуслык орденнары, «Казанның 
1000 еллыгы истәлегенә» медале, Татар-
стан Республикасының «Фидакарь хезмәт 
өчен» медале белән бүләкләнгән.

Васильевның бүген искә алуына кара-
ганда, бу эшчәнлек өчен инициатива-
лар күрсәтү һәм иркенлек чоры була. 
Әлбәттә, кыенлыкларсыз булмый инде, 
әмма математик төгәллеккә ия буларак, 
бер уйласаң, бер-берсенә һич ярашмаган 
детальләрне бергә туплый, проблема-
ларны кыска арада нәтиҗәле хәл итә 
белүе һәм аралашучан холкы аркасында, 
Василь ев райкомның беренче секретаре 
булып эшләгәндә күп нәрсәләргә ирешә.

Парламент комиссиясе составында эшлекле сәфәр вакытында.

Валерий Васильевның тормыш елгасы – мул сулы мәгърур Чулман.

ЮБИЛЕЙҖӘМГЫЯТЬ

Бу юлларның авторына Валерий Васильев белән ул 
ТР Дәүләт Советында Экология, табигать байлыкла-
рыннан файдалану һәм аграр мәсьәләләр комитетына 
җитәкчелек иткән чакта танышырга туры килде (2009 – 
2014 еллар). Депутатларның закон чыгару инициативала-
ры озаклап тикшерелә, бу эштә Васильев үзе дә актив кат-
нашканы истә. Чөнки закон проекты Дәүләт Советының 
көн тәртибенә кертелгәнче, документ аерым комиссиядә, 
комитетта анализланырга тиеш. Бүгенге көндә республи-
кабыз файдасына эшли торган күпсанлы әһәмиятле закон-
нарны иҗат итүдә Васильевның өлеше зур.

Аның коллегалары әлегә кадәр Васильевның ничек пла-
нёркалар үткәрүен искә төшерә – кыска, бары тик эш бу-
енча гына сөйли (бу стиле гомер буе сакланган – буш 
сүз сөйләүне яратмый ул). Аның янына әзерлексез килү 
гомумән мөмкин булмаган. Министрлык ларда, урынба-
сарларга гына таянып калмыйча, бөтен белгечләрне ди-
ярлек белгән. Сәләтле яшьләрне бик бәяләгән, эшкә 
дәртләндерә белгән, һәм кул астындагылар аны бик 
яраткан. Әлегәчә хезмәттәшләре шалтыратып тора, 
бәйрәмнәр белән котлый аны.

2013 елда миңа Васильев җитәкчелегендә Дәүләт Со-
веты депутатлары төркеме белән күчмә утырышларның 
берсендә катнашырга туры килде. Төп тема табигатьне 
яклау законнарын саклауга багышланган иде. Ул чакта без 
республиканың нефтьчеләр эшли торган көньяк-көнчыгыш 
районнарында булдык. Күршеләр янына Башкортостан-
га – Туймазы районына да кереп чыктык, анда татарстан-
лылар белән очрашуга башкорт депутатлары да килгән 
иде. Журналистларга интервью биргәндә, Васильев ул чак-
та ике республика арасында дуслык элемтәләре ныгуын 
канәгатьлек белән билгеләп үткән иде.

…Ул вакытлардан соң күп сулар акты, пландагы бар-
лык эшләрне дә тормышка ашырып булмады, ветераннар-
га алмашка проблемаларны үзләренчә күрә, яңа сәясәт 
алып бара торган яшь гвардия килде. Тик монда бер-
ни эшләп булмый – тормыш бер урында гына тормый, ва-
кыт кичектергесез рәвештә алга бара. Халык әйтмешли, 
картлар картая, яшьләр үсә. Әмма Татарстанның хәзерге 
авыл хуҗалыгы, җир, урман тармакларындагы күп 
уңышларында Валерий Васильевның да өлеше бар.

Ул бүген дә тормыш эчендә кайный – «ICL КПО ВС» 
ААҖ генераль директоры киңәшчесе булып эшли. Сүз 
уңаеннан, бу – Казан ЭВМ заводы базасында төзелгән 
илдәге беренче уртак Британия – Россия предприятиесе.

кабинетына юнәлүен елмаймыйча сөйләп булмый икән. 
Ә ул исә бик тә гаҗәпләнгән. Васильев хәлне аңлатырга 
керешкән. Әле генә КПСС ҮК каршындагы Иҗтимагый 
фәннәр академиясен тәмамлавын, күпме белем һәм 
тәҗрибә туплавын сөйләгән – моны ничектер тормышка 
ашырырга, районда эшләргә кирәклеген әйткән. Усманов 
чынлыкта бу акыллы карар белән килешкән һәм Васильев-
ны Балык Бистәсенә җибәргән.

Әмма ике елдан Валерий Васильев ТР Премьер-минис-
тры ның беренче урынбасары итеп билгеләнә. Катлаулы 
вакыт була ул: үзгәртеп кору, СССРның таркалуы, Татар-
стан суверенитеты, яңа законнар, җәмгыятьтәге бөтен 
тормышка яңача мөнәсәбәт. Васильев, үз-үзен аямыйча, 
тулысынча эшкә бирелә.

1995 елда ТР Президентының Контроль идарәсе төзелә, 
аңа бюджет акчаларын куллануны контрольдә тоту, ха-
кимият структураларындагы төрле тайпылышларга, 
коррупциягә һәм тормыштагы башка негативларга каршы 
көрәш эшләре йөкләнә. Хәзерге ТР Хисап палатасының 
үзенчәлекле прообразы булган бу ведомствога сәләтле 
һәм хезмәт сөючән, дәүләт югарылыгында фикер йөртүче, 
шул ук вакытта гаять дәрәҗәдә гадел, намуслы кеше 
җитәкчелек итәргә тиеш була. Бу вазыйфа Васильев-
ка тапшырыла. Бер ел дәвамында ул Контроль идарәсе 
эшенең стратегиясен төзи, эшчәнлек механизмын җайга 
сала һәм, асылда, корабльне йөзәргә чыгара. Тик аңа озак 
капитан булырга туры килми – 1996 елда Валерий Василь-
ев Татарстанның авыл хуҗалыгы министры итеп куе-
ла. Өч ел узуга яңа җаваплы вазыйфа – ТР Дәүләт коми-
тетына дәүләт милке белән идарә итү буенча рәис итеп 
билгеләнү. Моннан соң Васильевның кулына җир һәм ми-
лек мөнәсәбәтләре министры портфеле тапшырыла.

«КЫЕН ҺӘМ МОҢСУМЫ?  
БУ МИНЕМ ХАКТА ТҮГЕЛ!»
Валерий Васильевның язмышында нинди генә үзгә-
реш ләр булмасын, юлында нинди генә авырлыклар 
һәм күңелсезлекләр очрамасын – ул һәр эшне лаеклы 
башкарып чыга, каршылыкларны узганда оптимизмын 
югалтмый. Ул – искиткеч оештыру сәләтенә ия, шуңа 
күрә дә аңа эшнең иң авыр өлкәләрен тапшырганнар.

Хөрмәтле   
Валерий  Павлович!
ТР Муниципаль 
берәмлекләре Советы 
Сезне чын йөрәктән юби-
леегыз белән котлый. 
Сезнең бөтен тормыш 
юлыгыз туган республи-
кабызга, Татарстан хал-
кына җаваплы, фидакарь 
һәм намуслы хезмәт итү 
үрнәге булып тора. Сезгә 
ныклы сәламәтлек, имин-
лек, күңел күтәренкелеге, 
үзегезгә һәм якыннары-
гызга бәхет телибез!

1985 елда аны партиянең Татарстан 
өлкә комитетына авыл хуҗалыгы 
бүлегенә җитәкчелек итәргә чакыра-
лар, ә бер елдан ул – Татарстан АССР 
Дәүләт агросәнәгате рәисенең беренче 
урынбасары. Уйлап карасаң, язмышы 
инде ачыкланган – Казанда абруйлы эш, 
республиканың беренче затлары тара-
фыннан ихтирам, киләчәк карьера 
үсеше өчен перспективалар. Һәм кинәт 
бөтенләй башка якка кискен боры-
лыш – 1988 елда Васильев, партия 
райкомының беренче секретаре вазый-
фасына билгеләнеп, башкаланы Балык 
Бистәсенә алыштыра. Эш нидә соң?

Без Васильев белән чәй өстәле артында гәп корабыз, 
тормыш хәлләре турында сөйләшәбез. Ул кайчандыр во-
лейбол белән шөгыльләнгән, институт командасы капита-
ны булган. Хәзер волейбол – икенче, хәтта өченче планга 
ук күчкән – тупны ничек тапшырасын һәм кирегә бәрәсен 
оныкларына күрсәтсә генә (алар аның бишәү, инде бер 
оныгының баласы да бар). Аның каравы, беренче планга 
чаңгы чыккан: кар төшеп тә өлгерми, ул инде урмандагы 
чаңгы юлына җыена башлый. Бәхетенә, Казанның урман-
парк зонасына терәлеп үк торган Дубравная урамын-
да яшиләр. Көненә уртача – 12–15, ә сезонга мең ярым ча-
крымга якын юл үтә.

– Безнең урманда чаңгычылар күп, – дип сөйли Васи-
льев. – Һәм шунысы кызык: аларның күпчелеге – өлкән 
яшьтә. Минем уемча, бу табигатьне аңлау, аны чынлап яра-
ту өлкәнәю белән бергә килгәнгә күрәдер. Мин кайчандыр 
ау белән мавыга идем, поши яисә кабан атарга йөри идем. 
Хәзер инде ауга мөнәсәбәтем башка, атасым килми – кыз-
ганам аларны... Шулай да, иске гадәт буенча, дуслар белән 
ауга җыенсам (бу бик сирәк була), шунда ук әйтеп куям: 

егетләр, мин загонга китәм, дим. Хәтта кошларга да ата-
сым килми – урман буйлап йөрү, табигатькә соклану, агач 
ботагындагы тере кошны фотога төшереп алу кызыграк...

Васильевның тагын бер мавыгуы – фитнес, атнасына 
дүрт яисә биш мәртәбә спортзалга, бассейнга йөри.

– Хәтеремдә, 2000 нче еллар башында Кабан күле ярын-
да беренче «Фитнес-Планета»ны төзергә керештеләр, – 
дип сөйли Васильев. – Минтимер Шәймиев кушуы буенча 
миңа бу процесста катнашырга туры килде: иске бинаны 
бушату, мәйдан сайлау һәм башка хуҗалык мәсьәләләрен 
хәл иттек. Башкарып чыктык. Шуннан бирле мин анда. 
Кайчакта үземнең халәтне наркотик тәэсире белән чагыш-
тырам – булдыра алмыйм фитнессыз, үзенә тарта. Әмма бу 
башка – сәламәт һәм файдалы наркотик, Аллаһ һәркемгә 
шундый мавыгуны бирсен.

Ә менә китап укырга вакыты аз калуга Васильев их-
ластан борчыла. Аңа бигрәк тә шәхси үсешкә багышлан-
ган китаплар кызыклы. Берничә ел элек аның кулына Сти-
вен Ковиның «7 навыков высокоэффективных людей» 
дигән китабы эләгә. Валерий Васильев, әгәр дә бу китап 
яшьлегемдә очраган булса, тормышымдагы күп нәрсәне 
үзгәртә алыр идем, дип саный. Кулына каләм тотып укы-
ган соңгы китабы – Бернард Феррариның «Умение слу-
шать» дигән китабы.

Валерий Павловичтан 70 яшьлек юбилеен ничек билге-
ләп үтәргә җыенуы белән кызыксынам. Ул әлегә уйлама-
вын, ләкин зур табыннар яратмавын әйтә.

– Менә уйлап торам әле – кая качарга икән дип, – ди 
һәм рәхәтләнеп көлә Васильев. – Барыр җир дә бар – Ла-
ешка, Чулман буена. Традиция буенча, без түгәрәк дата-
ларны үзебезнең ныклы ирләр компаниясендә билгеләп 
үтәбез. Мәктәп дусларым җыела: Виктор Трифонов, Алек-
сандр Жарковский, Николай Коровин, Александр Тифоров, 
Юрий Васильев... Еш кына чаңгы белән урманга чыгабыз. 
Бервакыт мин, әйдәгез, балачакны искә төшереп, Чулман-
га тимераякта чыгыйк, дип тәкъдим керткән идем. И кы-
зык булды да соң – кем очып барып төшә, кем тезләрендә 
үрмәли. Әлегәчә ул туган көнне искә төшерәбез, быел да 
гадәттән тыш берәр нәрсә уйлап табарбыз әле. Лаешта 
минем әти-әни йорты, анда сеңелем яши. Менә ике ел элек 
дача төзеп куйдым – туган ягым миңа булыша, көч бирә.

Аның коллегалары әлегә кадәр Васильев­
ның ничек планёркалар үткәрүен искә 
төшерә – кыска, бары тик эш буенча 
гына сөйли (бу стиле гомер буе саклан­
ган – буш сүз сөйләүне яратмый ул). 
Аның янына әзерлексез килү гомумән 
мөмкин булмаган. Министрлыкларда, 
урынбасарларга гына таянып калмыйча, 
бөтен белгечләрне диярлек белгән. 
Сәләтле яшьләрне бик бәяләгән, эшкә 
дәртләндерә белгән, һәм кул астын­
дагылар аны бик яраткан. Әлегәчә 
хезмәттәшләре шалтыратып тора, 
бәйрәмнәр белән котлый аны.

Кар төшүгә урманга, чаңгы шуарга ашыга ул.  
Көненә 12–15 чакрым йөрергә тырыша.

ҖИРЛЕ ҮЗЕНЧӘЛЕКТУГАН ТӨБӘК

БАЛЫК Бистәсе районы: 
үзгәрешләр чагылышында
ӘЛБӘТТӘ, БУ ТАТАРСТАННЫҢ КӨНЬЯК-КӨНЧЫГЫШЫНДАГЫ НЕФТЬ 
РАЙОНЫ ТҮГЕЛ, ШУЛАЙ ДА БЫЕЛ ҮЗЕНЕҢ 90 ЕЛЛЫГЫН БИЛГЕЛӘП ҮТӘРГӘ 
ҖЫЕНГАН БАЛЫК БИСТӘСЕ РАЙОНЫНЫҢ ДА ГОРУРЛАНЫРЛЫК ЭШЛӘРЕ 
БАР. ӘЙТИК, УЗЫП БАРА ТОРГАН ЕЛДА МУНИЦИПАЛЬ БЕРӘМЛЕКТӘ 
РЕКОРДЛЫ 150 МЕҢ ТОННА БӨРТЕКЛЕ АШЛЫК ҖЫЕП АЛЫНГАН, СӨТ ҺӘМ 
ИТ ҖИТЕШТЕРҮ ҮСЕШТӘ, КЕЧЕ ҺӘМ УРТА БИЗНЕС ЭШЛИ. МОННАН ТЫШ, 
СОҢГЫ ТУГЫЗ ЕЛ ЭЧЕНДӘ РАЙОННЫҢ АВЫЛ ҺӘМ САЛАЛАРЫ ЯҢА ЮЛЛАР 
БЕЛӘН ТӘЭМИН ИТЕЛГӘН.

Надил ГЫЙМАДЕТДИНОВ тексты. Андрей ТИТОВ фотолары.

Без күптән түгел генә республиканың Ба-
лык Бистәсе районына бардык, андагы 
җитештерүләрне, мөһим социаль объектлар-
ны карадык, шулай ук уңган-булган, туган 

җирләрендә тир түгеп хезмәт итәргә әзер күркәм 
кешеләре белән дә аралаштык. 

ГАҖӘЕП УРЫННАР
Район белән якыннанрак танышу Балык Бистәсендә 
төзекләндерелгән, яңартылган Кама елгасы яр буен-
нан башланды. Берничә ел элек кенә ул ташландык 

Күптән түгел генә Балык Бистәсендә Кама яр буйлары ташландык хәлдә иде, ә 
бүген бу урыннар шәһәрнең чын бизәгенә әйләнде.

Быел район үзәгендәге 2 нче урта мәктәпкә капиталь 
төзекләндерү үткәрелде.

Гомумбелем бирү учреждениесенең милли 
мәсьәләләр буенча директор урынбасары Гөлүсә 
Хәлилова сүзләренә караганда, мәктәп әлеге 
яңарышны күптән көткән: 1992 елда салынган өч кат-
лы бинаның түбәсеннән су аккан, ә кыш көннәрендә 
суык булу аркасында кайчак хәтта дәресләрне дә 
кыс картырга мәҗбүр булганнар. 

– Балалар да еш авырый иде, салкын булганга, 
итекләр, бияләй һәм өс киемнәре киеп укырга да 
туры килгәләде, хәер, без һәрвакыт җылы киенеп 
йөрергә тырыштык, – дип искә ала тәҗрибәле укыту-
чы. – Бүген кабинетларда һәм сыйныф бүлмәләрендә 
җылы һәм уңайлы, укытучылар да дәресләрдән соң 
өйләренә ашыкмый, эшләрендә бик рәхәтләнеп кичкә 
кадәр тоткарлана ала. Республика җитәкчелегенә 
мәктәпнең 25 еллыгына шундый күркәм бүләк ясаган-
нары өчен бик зур рәхмәт. 

хәлдә булган. Әмма бүген республика Президенты 
ярдәме нәтиҗәсендә җирле халык ярның убылуыннан 
гына котылып калмаган (ярларны ныгыту максатын-
да тимер субайлар алуга 137 миллион сум акча тотыл-
ган), бәлки районның чын бизәгенә әйләнгән причал-
лы заманча паркка да тиенгән. 

Әйтергә кирәк, сигез меңгә якын кеше яшәгән рай-
он үзәге соңгы елларда үзенең чикләрен киңәйткән, 
яңа бистәләр барлыкка килгән. Биредә юллар актив 
төзелә һәм ремонтлана, су үткәрү челтәре киңәя, со-
циаль инфраструктура һәм хезмәт күрсәтү тармакла-
ры үсештә. 

– Безнең «Дельфин» дип аталган бассейныбыз, 
ясалма өслекле стадионыбыз бар, – дип таныштырып 
китте безне Балык Бистәсе районы башлыгы Илһам 
Вәлиев. – «Бәләкәч» республика программасы кыса-
ларында ике яңа балалар бакчасы төзедек, ә ике ел 
элек кенә дүрт йөз урынга исәпләнгән яңа Мәдәният 
йорты ачылган иде, республикада аңа тиңнәр юк. 

Балык Бистәсе районы башлыгы Илһам Вәлиев 
сүзләренә караганда, узып баручы ел муниципаль 
берәмлек өчен уңышлы булган.

Балык Бистәсендәге 2 нче гомумбелем бирү мәктәбе быел өр-яңага әйләнгән.

Балык Бистәсендәге 2 нче гомум-
белем бирү мәктәбе директоры 

урынбасары Гөлүсә Хәлилова 
сүзләренә караганда, капиталь 

ремонтка кадәр өч катлы бинада бик 
салкын булган.

Соңгы биш ел эчендә 
яңа эш башлаган 

фермерлар 100 
миллион сум күләмендә 

республика грантлары 
отканнар, әлеге акчалар 

гаилә фермалары 
төзелешенә киткән.

ҖИРЛЕ ҮЗЕНЧӘЛЕКТУГАН ТӨБӘК

КУЛ ЭШЛӘРЕ ОСТАЛАРЫ
Күгәрчен авылындагы урта мәктәптә мондый зур 
эшләргә әзерләнәләр генә әле. Төзүчеләрне биредә 
2018 елда көтәләр. Бүген мәктәптә 108 укучы укый, 
алар арасында Татарстанның бадминтон спортын 
алга этәрерлек өметле балалар да бар. Мәсәлән, пар-
лы разрядта өч мәртәбә республика чемпионы булган 
өченче класс укучысы Ислам Әгъзәмов. Физкультура 
укытучысы Марат Хөснетдинов, тәрбияләнүчеләренең 
спорттагы күрсәткечләре югарыга күтәрелүендә 
2016 елда спортзалга капиталь ремонт үткәрү, 
төзекләндерү вакытында идәннәргә махсус өслек 
җәю дә зур роль уйнады, дип саный. Ремонт Авыл 
мәктәпләрендәге спорт залларын җиһазлау һәм 
реконструкцияләү буенча федераль программа кыса-
ларында ясала. 

Дүрт ел рәттән ышанычлы рәвештә район гомум- 
белем бирү учреждениеләренең спорт рейтингын 
җитәкләгән Күгәрчен урта мәктәбендә бүген бад-
минтон осталары гына үсми. Балалар чаңгы һәм ти-
мераякта да сынатмыйлар, милли көрәштә дә бил 
бирмиләр, футболда да уңышларга ирешәләр. 

Күгәрчен авыл җирлегенең казанышлары турын-
да сөйләгәндә, шулай ук авыл китапханәсе турын-
да да әйтеп үтәргә кирәк. Монда һәрвакыт кеше күп, 
кызык лы һәм үзенчәлекле чаралар үткәрелә, һәр уку-
чыны аерым игътибарлы мөнәсәбәт көтә. Гаҗәп түгел, 
быел ул республиканың иң яхшы авыл китапханәсе 
исемен алды һәм 100 мең сумлык сертификат белән 
бүләкләнде. Китап патшалыгы белән Әлфия Имамие-
ва җитәкчелек итә. Китапханә Мәдәният йорты белән 

бер түбә астында яши. Без килгән вакытта монда ка-
питаль ремонттан соң күчәргә җыенып йөриләр иде, 
бинада җылылык булмаганга гына, тукталып калган-
нар. 

– Безнең клуб иске проект буенча 1980 елда төзел-
гән, 400 кешене сыйдыра, – дип сөйләде Күгәрчен 
авылы җирлеге башлыгы Альберт Сафин. – Аңлашыла 
ки, еллар үткән саен аның техник торышы яхшыга 

Күгәрчен авылы китапханәсендә  
укучылар һәрвакыт бар.

Быел Күгәрчен авылы Мәдәният йортына капиталь төзекләндерү үткәрелгән.

Альберт Сафин Күгәрчен авылы җирлеге  
башлыгы булып 2003 елдан бирле эшли.

Бер ел элек Күгәрчен авылында модульле ветеринария пункты 
эшли башлаган. Ул 2015 елда ачылган полиция участок  
уполномоченные йорты белән янәшәдә генә урнашкан.

2013 елда Күгәрчен авылы янәшәсендә 
«Рус мәрмәре» дип аталган инновация ле 
ит эшкәртү комплексы пәйда була. 
«Эдельвейс Групп» хуҗаларының амби-
циоз проекты җирлекне алга таба 
үстерүдә өстәмә ярдәмгә әверелә. 
Ит комбинатында хәзер аена уртача 
1000 башка якын МЭТ ите эшкәртелә. 
Гомумән алганда, биредә 130 кеше 
хезмәт куя, шуларның төп өлешен 
тирә-як авылларда яшәүче халык 
тәшкил итә. Предприятие цехларына 
заманча немец һәм венгр җиһазлары 
урнаштырылган, ә җитештерү калдык-
лары Алабугага эшкәртелүгә җибәрелә.

Күгәрчен урта 
мәктәбенең 
физкультура 
укытучысы Марат 
Хөснетдинов 
балалар белән 
бадминтон секциясе 
алып бара.

бармады. Ремонттан соң без барлык уңайлыклар бул-
ган өр-яңа бинага тиендек. 

– Вакыт үткән саен мондый зур объектны тутыру 
кыен булыр, дип курыкмыйсызмы? – дип кызыксынам 
әңгәмәдәшемнән.

 – Клуб әкренләп ишелә барганда да буш тормады, – 
дип, җайлы гына җавап кайтарды минем уңайсыз 
соравыма муниципаль берәмлек башлыгы. – Аның 
хезмәтләреннән Күгәрчен авылы халкы гына түгел, 
тирә-күрше авылларда яшәүчеләр дә файдалана. 
Шуңа күрә мәдәният учагының киләчәге өчен мин 
бөтенләй борчылмыйм.

Бүген Күгәрчен авыл җирлеге республиканың иң 
перспективалы муниципалитетларының берсе сана-
ла. Ике җирле торак пунктта 450 хуҗалык исәптә, 
яшәүчеләр саны 1250 кешедән артып киткән. Соңгы 
биш ел эчендә җирлекне үстерүгә төрле чыганаклар-
дан шактый акчалар җәлеп ителгән. Әйтик, район 
җитәкчелеге ярдәмендә узган елда үзәк утарда 800 
метр асфальт юл салынган, ә бер ел элек биредә мо-
дульле ветеринария пункты эшли башлаган. Ул 2015 
елда ачылган полиция участок уполномоченные йор-
ты белән янәшәдә генә урнашкан. Узган елдан алда-
гы елда җирлек 1 миллион сумлык республика гран-
тын откан. Бүләк акчалары яңа су манарасын урнаш-
тыруга һәм юлларны төзекләндерүгә тотылган. Су 
үткәрү һәм юл челтәрләре үзара салым программа-
сы акчалары хисабына актив яңартыла. Казан эшкуа-
ры ярдәме белән Күгәрчендә дүрт ел элек яңа мәчет 
ачылган. 

Җирлектә шулай ук, иске булса да, әле эшләп 
килүче медпункт бар, «Россия почтасы» бүлекчәсе, 
тулы балалар бакчасы эшли. Монда шулай ук биш 
фермер хуҗалыгы оештырылган, шуларның өчесе 
Зәңгәр Күл авылында урнашкан, 600 башка якын 
мөгезле эре терлек исәптә. Алай гына да түгел, иха-
таларда терлекләр саны өзлексез үсә бара. Бары тик 
узып баручы елда гына да терлек көтүе 80 башка арт-
кан. Балык Бистәсе районында күп кенә авылларда 
шәл, яулык, бияләй һәм оекбашлар бәйлиләр, шулай 

Күгәрчен авылындагы яңа мәчет Казан эшкуары Рәис Вәлиев ярдәме белән төзелгән.

«Рус мәрмәре» АСК» ЯАҖнең башкарма директоры Рәмис Сираҗиев.

Олы Кульга авылы җирлеге башлыгы Александр Салмин сүзләренә караганда, 
Россиядә җирле бюджетларның торышы мактанырлык түгел.

Быелның октябрь 
аенда Олы Кульга 
авылында ачылган 
модульле ФАП 
районда төзелгән 
шундый типтагы 
биналарның 
унынчысы.

Җирлек башлыгы Александр Салмин 
ышанычын югалтмый һәм якын ара-
ларда әлеге кискен проблемаларның 
кайберләре генә булса да чишелер дип 
өметләнә. Большая Осиновка авылында 
республика ярдәме белән ремонтлан-
ган күпер, үзара салым акчаларына 
яңартылган юллар, шул ук программа 
кысаларында ике торак пунктта 
урнаштырылган янгын гидрантлары, 
һәм шулай ук быелның октябрь аенда 
Олы Кульга авылында ачылган ФАП та 
әлеге оптимизмга нигез булып тора.

ҖИРЛЕ ҮЗЕНЧӘЛЕКТУГАН ТӨБӘК

да Күгәрчен кул эшләре буенча беренчелектә. Биредә 
әлеге кәсеп белән ир-атлар да, хатын-кызлар да 
шөгыльләнә. Әлеге авыл осталары бураган бураларны 
да халык бик теләп ала.

ИТ ЮНӘЛЕШЕНДӘ ЭШ
2013 елда Күгәрчен авылы янәшәсендә «Рус мәрмәре» 
дип аталган инновацияле ит эшкәртү комплексы 
пәйда була. «Эдельвейс Групп» хуҗаларының амби-
циоз проекты җирлекне алга таба үстерүдә өстәмә 
ярдәмгә әверелә. Ит комбинатында хәзер аена урта-
ча 1000 башка якын МЭТ ите эшкәртелә. Гомумән ал-
ганда, биредә 130 кеше хезмәт куя, шуларның төп 
өлешен тирә-як авылларда яшәүче халык тәшкил итә. 
Предприятие цехларына заманча немец һәм венгр 
җиһазлары урнаштырылган, ә җитештерү калдыкла-
ры Алабугага эшкәртелүгә җибәрелә. 

– Без әлегә тирәнтен эшкәртү белән шөгыльләнми-
без, итне турап, төреп, суытылган һәм катырылган 
килеш сатабыз, – дип аңлатып китә «Рус мәрмәре» 
АСК» ЯАҖ башкарма директоры Рәмис Сираҗиев 
завод цехлары буенча зур булмаган экскурсия ба-
рышында. – Моннан тыш, «мәрмәр» сыер ите дә 
җитештерәбез. Моның өчен бездә махсус өлгертү ка-
мерасы бар. Анда билгеле бер температурада һәм 
дымлылыкта 30–40 көн дәвамында сырт ите тиешле 
кондициягә җиткерелә. Алардан без рестораннарга 
дип стейклар ясыйбыз. 

Хәзерге вакытта комплекс продукциясе илнең уни-
ке шәһәренә озатыла. Якын киләчәктә фарш, бургерлар 
өчен кәтлит җитештерү дә җайга салыначак, һәм шу-
лай ук алар 6 мең башка исәпләнгән үзләренең симертү 
мәйданчыкларын эшләтеп җибәрергә җыеналар.

СҮЗ БЕЛӘН ТҮГЕЛ, ЭШ БЕЛӘН
Составына дүрт торак пункт кергән Олы Кульга авылы 
җирлегендә гомер итүче 600 кешенең дә киләчәккә 
үз ниятләре бар. Атап әйткәндә, Кече Кульга һәм 
Большая Осиновка авылларына юл үткәрү таләп 
ителә. Соңгысында су үткәрү челтәре дә искергән. Ә 
Дон-Урай авылында яңа күпер комачауламас иде. 

Җирлек башлыгы Александр Салмин ышаны-
чын югалтмый һәм якын араларда әлеге кискен 
проблемаларның кайберләре генә булса да чишелер 
дип өметләнә. Большая Осиновка авылында республи-
ка ярдәме белән ремонтланган күпер, үзара салым ак-

чаларына яңартылган юллар, шул ук программа кыса-
ларында ике торак пунктта урнаштырылган янгын ги-
дрантлары, һәм шулай ук быелның октябрь аенда Олы 
Кульга авылында ачылган ФАП та әлеге оптимизмга 
нигез булып тора. 

Корноухово авылы халкы да күптән түгел генә 
күңелле хәбәргә сөенде: авылда 50 кешегә исәп-
ләнгән Мәдәният йорты тамашачылар каршында үз 
ишекләрен ачты. 

– Безгә яңа клуб бик кирәк иде, – дип сөйли Кор-
ноухово авылы җирлеге башлыгы Владислав Колча-
нов. – Чөнки хәтта халык җыеннарын үткәрү өчен дә 
урыныбыз юк иде: иске Мәдәният йортының авария 
хәлендәге бинасын биш еллап элек сүттек. Узып бару-
чы ел безнең өчен Шетнево-Черемышевога капиталь 
күпер салынуы һәм юлны реконструкцияләү белән дә 
истә калды. Авыл кешеләре бу турыда күптән хыялла-
на иде.

Корноухово авылы 
җирлеге башлыгы 
Владислав Колчанов.

Фермерлар Ильмир һәм Данил Габдриевлар  
хуҗалыгында 500 баштан артык МЭТ асрала. 

Яңа Арыш авыл җирлеге 
башлыгы Хәлим Зарипов 

безне яңа универсаль 
хоккей мәйданчыгы 

янында каршы алды.

Балык Бистәсе районында торак пунктларда  
юл төзелешенә зур игътибар бирелә.

Район үсеше нәтиҗәләре турында сөйләгәндә, Яңа 
Арыш авылында ясалма өслекле универсаль хоккей 
мәйданчыгы турында да әйтми булмый. Ул 100 тама-
шачыга исәпләнгән һәм ел әйләнәсендә куллану өчен 
ясалган. Ике җылы киенү-чишенү урыны да каралган 
монда. Кышын монда хоккей уйныйлар яисә тимера-
якта шуалар, җәен баскетбол, волейбол, гандбол, ми-
ни-футбол белән шөгыльләнәләр. 

Яңа Арыш авыл җирлеге башлыгы Хәлим Зарипов 
сүзләренә караганда, монда 2011 елдан «Чиста су» фе-
дераль программасы гамәлгә ашырыла. Аның ярдә-
мендә авылда биш чакрым суүткәргечне алыштыр-
ганнар, яңа су манарасы урнаштырганнар. Киләсе 
елда Яңа Арышта тагын дүрт чакрым озынлыктагы 
су китерү торбаларын яңартырга планлаштыралар. 
Бер үк вакытта иганәчеләр ярдәме белән чишмәләр 
төзекләндерелә. 2016 елда халык һәм хәйриячеләр ак-
чаларына яңа «Иман нуры» мәчете төзелгән. Җирле 
халык үзара салым акчалары җыюда актив катна-
ша, тупланган акчалар тулысы белән юл ремонтла-
уга тотыла. Юл проблемаларын хәл итүгә 2012 елда 
җирлек тарафыннан отып алынган 1 миллион грант ак-
чалары да киткән. Авыл янәшәсендә 25 һәм 50 баш-
ка исәпләнеп төзелә торган ике яңа гаилә фермасы да 
саланың якты киләчәгенә өмет уята.

Олы Кульга авылы җирлегеннән Ильмир һәм Дамир 
Габдриевлар кебек фермерлар яхшы эш нәтиҗәләре 
күрсәтәләр. Алар җиде ел элек Дон-Урай авы-

Крестьян хезмәтенә мәхәббәт Ильмир Габдриевка ана сөте белән кергән.

Яңа Арыш халкы казлар үстерергә ярата.2016 елда Яңа Арышта авыл халкы һәм иганәчеләр  
ярдәме белән «Иман нуры» мәчете төзелгән.

Яңа Арыш авыл җирлеге башлыгы 
Хәлим Зарипов сүзләренә караганда, 
монда 2011 елдан «Чиста су» феде-
раль программасы гамәлгә ашырыла. 
Аның ярдәмендә авылда биш чакрым 
суүткәргечне алыштырганнар, яңа 
су манарасы урнаштырганнар. Киләсе 
елда Яңа Арышта тагын дүрт чакрым 
озынлыктагы су китерү торбала-
рын яңартырга планлаштыралар. 
Бер үк вакытта иганәчеләр ярдәме 
белән чишмәләр төзекләндерелә. 2016 
елда халык һәм хәйриячеләр акча-
ларына яңа «Иман нуры» мәчете 
төзелгән. Җирле халык үзара салым 
акчалары җыюда актив катнаша, 
тупланган акчалар тулысы белән юл 
ремонтлауга тотыла. Юл проблема-
ларын хәл итүгә 2012 елда җирлек 
тарафыннан отып алынган 1 мил-
лион грант акчалары да киткән. 

лы янәшәсендә җир кишәрлеген арендага алалар. 
Хәзер Габдриевларның 1500 гектар җире бар. Бер-
туганнар ит һәм сөт терлекчелеге буенча махсусла-
шалар. Аларның фермаларында барлыгы 500дән ар-
тык МЭТ асрала. Ә узган елдан башлап, дәүләттән 
субсидияләр алып, алар сарыкчылык белән дә җитди 
шөгыльләнә башлаганнар. 

 – Соңгы биш ел эчендә безнең үз эшләренә кереш-
кән генә фермерларыбыз 100 миллион сум күләмендә 
республика грантларын оттылар, әлеге акчалар гаилә 
фермалары төзелешенә дип тәгаенләнгән, – дип тө-
гәллек кертә район башлыгы Илһам Вәлиев. – Шул 
акчаларның 15 миллион сумын быел оттылар. Рай-
онда хәзерге көндә 75 крестьян-фермер хуҗалыгы 
эшли. Әлеге күрсәткеч буенча без Татарстан муници-
паль берәмлекләре  арасында алдынгылыкта, берен-
че  бишлеккә керәбез.

ЭКСПЕРТИЗА КАНУН ЯҢАЛЫКЛАРЫ

«ТАТАРСТАНДА ҖИРЛЕ 
ҮЗИДАРӘ» ЖУРНАЛЫ 
РЕДАКЦИЯСЕ МУНИ-
ЦИПАЛЬ ХАКИМИЯТ 
ӨЧЕН ИҢ ӘҺӘМИЯТЛЕ 
ЯҢА ЗАКОННАРГА 
ҺӘМ НОРМАТИВ АКТ-
ЛАРГА, ШУЛАЙ УК 
ФЕДЕРАЛЬ ҺӘМ РЕСПУ-
БЛИКА ЗАКОННАРЫНА 
КЕРТЕЛГӘН СОҢГЫ 
ҮЗГӘРЕШЛӘРГӘ КҮЗӘТҮ 
ЯСЫЙ.

«Дәүләт реестрлары белешмәлә­
рендәге каршылыкларны бетерү 
һәм җир кишәрлегенең билгеле 
бер җирләр категориясенә кара­
вын билгеләү максатларында Россия 
Федерациясенең аерым закон акт­
ларына үзгәрешләр кертү турында» 
2017 елның 29 июлендәге 280­ФЗ 
номерлы Федераль закон.

2017 елның 11 августында 2017 елның 29 
июлендәге 280-ФЗ номерлы Федераль закон 
(«урман амнистиясе турында»гы Закон була-
рак билгеле) үз көченә керде, аның нигезендә 
РФ Җир, Шәһәр төзелеше кодексларына, 
күчемсез мөлкәтне дәүләт теркәве турындагы 
Законга, шулай ук кайбер башка закон актла-
рына үзгәрешләр кертелде.

Төзәтмәләр кертү, дәүләт урман реестрын-
да һәм Бердәм дәүләт күчемсез мөлкәт ре-
естрында (алга таба – БДКМР) урман фон-
ды җирләренең һәм аның составындагы ае-
рым урман кишәрлекләренең чикләре узу 
урыннарына һәм мәйданнарына кагылыш-
лы белешмәләр арасындагы шактый зур 
төрлелек булганга күрә, җирләрне исәпкә 
алуда тәртип урнаштыру таләп ителү белән 
аңлатыла.

Үзгәрешләр БДКМР һәм дәүләт урман ре-
естры белешмәләрендә җир кишәрлекләрен 
билгеле бер җирләр категориясенә кертү 
өлешенә караган каршылыкларны бетерү ме-
ханизмын билгели.

Аерым алганда, БДКМР белешмәләренең 
дәүләт урман реестрындагы, РФ субъекты ур-

ман планындагы белешмәләргә караганда 
өстенрәк булуы күрсәтелә.

Әгәр дә җир кишәрлеге дәүләт урман ре-
естры, РФ субъекты урман планы белеш-
мәләре буенча урман фонды җирләренә, 
ә БДКМР белешмәләре, аңа хокук бирү 
һәм хокук тану документлары буенча баш-
ка җирләр категориясенә караса, аның нин-
ди җирләр категориясенә каравы БДКМР 
белешмәләренә ярашлы рәвештә (яисә БДКМР 
белешмәләр булмаган очракта, хокук бирү 
һәм хокук тану документларында күрсәтелгән 
мәгълүматларга нигезләнеп) билгеләнә. Әлеге 
кагыйдәнең төп шарты бар: җир кишәрлегенә 
хокук иясенең яки аңа кадәрге хокук 
ияләренең хокуклары 2016 елның 1 гыйнвары-
на кадәр барлыкка килгән булырга тиеш.

Бу кагыйдә кайбер җир кишәрлекләренә 
карата (махсус саклана торган табигать 
территорияләре, мәдәни мирас объектлары 
территорияләре һ.б. чикләрендә урнашкан җир 
кишәрлекләренә карата) кулланыла алмый.

Әгәр җир кишәрлегенең БДКМРда күрсә-
телгән билгеле бер категория җирлә ренә 
каравы турындагы белешмәләр аңа хо-
кук бирү яки хокук тану документларында 
күрсәтелгән мәгълүматларга каршы килсә, 
кишәрлек хокук иясе гаризасы буенча, хо-
кук бирү һәм хокук тану документлары «ур-
ман амнистиясе» турындагы Закон үз көченә 
кергән көнгә кадәр алынган булса, алар-
да күрсәтелгән категориягә кертеләчәк. 
Әгәр җир кишәрлегенә карата аны бер 
категориядән икенчесенә күчерү турында акт 

(җир кишәрлеген билгеле бер категориягә 
кертү турында карар) кабул ителгән булса, бу 
кагыйдә кулланылмый.

Урман кишәрлекләре чикләре һәм алар-
га хокуклар турында мәгълүматны, БДКМР 
белешмәләренә нигезләнеп, дәүләт урман ре-
естрына кертү каралган.

Әгәр урман кишәрлекләренә хокуклар-
ны теркәгәндә хокукларны теркәү ор-
ганы урман кишәрлекләре чикләренең 
2016 елның 1 гыйнварына кадәр хокук 
теркәлгән җир кишәрлекләре чикләре белән 
кисешүен ачыкласа, табылган реестр хата-
лары, урман кишәрлекләренең чикләре җир 
кишәрлеге чикләре урнашу урынының БДКМР 
белешмәләрендәге күрсәтелгән тасвирлама-
сына нигезләнеп үзгәртелә.

Шулай ук урман кишәрлекләре турындагы 
белешмәләр, әгәр алар БДКМРна кертелмәгән 
булса, аларның чикләре башка урман һәм (яки) 
җир кишәрлекләре чикләрен кисеп үтсә, һәм 
шул ук вакытта белешмәләрне төшереп кал-
дырган вакытка мондый кишәрлекләрне арен-
далау шартнамәләре туктатылган яки өзелгән 
очракта дәүләт урман реестрыннан алына, 
дип билгеләнгән.

Законда суд яклавы турында махсус норма-
лар каралган:

– күчемсез мөлкәт объектларының ур-
манчылык, урман паркы чикләрендә урна-
шуы сәбәпле гражданнарның һәм юридик 
затларның аларга хокукларын туктатуны 
таләп иткән суд актларына карата арби-
траж һәм граждан процессуаль законнарында 
билгеләнгән тәртиптә һәм срокларда шикаять 
бирелергә мөмкин;

– карала торган федераль закон үз көченә 
кергән көнгә кадәр гамәлгә кергән суд акты 
нигезендә югарыда күрсәтелгән шартлар бу-
енча күчемсез мөлкәт объектларына хокук­
лары туктатылган гражданнар аларның 
шушы объектларга хокукларын җирләрне яки 
җир кишәрлекләрен бер категориядән икен-
че категориягә күчерү турындагы Законның 
(«урман амнистициясе» хакында Закон 
редакциясендә) 14 статьясы нигезләмәләрен 
исәпкә алып тануны судта таләп итәргә хокук­
лы. Күрсәтелгән дәгъва монда карала торган 
федераль закон үз көченә кергән көннән алып 
бер ел дәвамында бирелә ала.

Шулай ук урман поселоклары һәм хәрби 
шәһәрчекләр җирләрен торак пунктлар 
җирләренә күчерү тәртибе дә билгеләнгән.

РФ Икътисадый үсеш министрлыгы­
ның «2017 елның 29 июлендәге 280­
ФЗ номерлы Федераль закон үз 
көченә керүгә бәйле рәвештә феде­
раль законнар нигезләмәләрен 
куллану турында» 2017 елның 
15 сентябрендәге 26268­ВА/Д23и 
номерлы хаты.

Дәүләт реестрлары белешмәләрендәге 
арасындагы каршылыкларны бетерүгә һәм 
җир кишәрлегенең билгеле бер җирләр 
категориясенә каравын билгеләүгә багышлан-
ган кайбер актларга төзәтмәләр 2017 елның 11 
августыннан гамәлгә керде. Сүз дәүләт урман 
реестры (ДУР) һәм Бердәм дәүләт күчемсез 
мөлкәт реестры турында (БДКМР) бара.

БДКМР мәгълүматларына туры килмәгән 
ДУР белешмәләре территорияне планлашты-
руга, шәһәр төзелешен зоналаштыруга, ка-
дастр исәбенә алуга һәм хокуклары теркәүгә, 
җир кишәрлеген бер категориядән икенче 
категориягә күчерүгә (җир кишәрлеген билге-
ле бер категориягә кертү) киртә була алмый.

Җир кишәрлегенең урнашу схемасын 
килештерү үзенчәлекләре аңлатылган. Шу-
лай, урманчылык (урман­парклар) чикләре ту-
рындагы белешмәләр БДКМРның чикләр ре­
естрына кертелгән яисә муниципаль берәмлек 
территориясендә урманчылык булмаган оч-
ракта, килештерү таләп ителми. Вәкаләтле 
төбәк башкарма органы тиешле муниципаль 
районнарның, шәһәр округларының җирле 
үзидарә органнарына 2017 елның 1 октябренә 
кадәр җирлек, шәһәр округы, авылара терри-
тория чикләрендә урманчылыкның булу­бул-
мавы турында хәбәр итә, шулай ук мондый 
мәгълүматны интернет челтәренә урнаштыра.

Әгәр кишәрлек ДУР буенча урман фонды 
җирләре категориясенә, ә БДКМР мәгълү­
матлары, хокук бирү документлары буен-
ча башка категориядәге җирләргә кара-
са, мондый кишәрлекнең кайсы җирләр 
категориясенә каравы БДКМРнан алынган 
мәгълүматка нигезләнеп, яисә гражданның 
яки юридик затның җир кишәрлегенә хокукын 
раслый торган документларда күрсәтелгән 
мәгълүматларга таянып билгеләнә. Бу 
кагыйдәләр хокук иясенең җир кишәрлегенә 
хокукы 2016 елның 1 гыйнварына кадәр бар-
лыкка килгән очракларда кулланыла. Әгәр 
җир кишәрлеге чикләренең урнашу урыны ту-
рында БДКМРда күрсәтелгән белешмәләр бу-
енча җир кишәрлеге торак пункт чикләрендә 

ЭКСПЕРТИЗА КАНУН ЯҢАЛЫКЛАРЫ

урнашкан булса, ул югарыда күрсәтелгән да-
тага бәйсез рәвештә һәрвакытта торак пункт-
лар җирләренә карый (торак пункт җирләре 
категориясенә күчерелә).

Әгәр җир кишәрлегенә карата аны билге-
ле бер җирләр категориясенә күчерү турында 
акт яки җир кишәрлеген башка категориягә 
күчерү турында акт кабул ителгән булса, 
әлеге карарлар мондый җир кишәрлегенең 
җир категориясе турында БДКМР, ДУР, хо-
кук бирү документларында күрсәтелгән 
белешмәләргә караганда өстенлеккә ия.

Урман фонды җирләре составында-
гы урман кишәрлекләре, алар турында 
белешмәләр ДУРна 2017 елның 1 гыйнвары-
на кадәр кертелгән булса, элек исәпкә алын-
ган күчемсез мөлкәт объектлары булып та-
ныла. Мондый урман кишәрлекләре турын-
дагы мәгълүматлар, аларның чикләре ызан 
планы нигезендә төгәлләштерелгәннән соң, 
БДКМРна кертелергә тиеш.

«Татарстан Республикасында җирле 
үзидарә турында» Татарстан Респу-
бликасы Законына үзгәрешләр кертү 
хакында» 2017 елның 7 октябрендәге 
75-ТРЗ номерлы ТР Законы.

Закон «Татарстан Республикасында җирле 
үзидарә турында» 2004 елның 28 июлендәге 
45-ТРЗ номерлы Татарстан Республикасы 
Законының аерым нигезләмәләрен федераль 
законнардагы үзгәрешләргә туры китерү мак-
сатында кабул ителгән.

Муниципаль берәмлек уставына кертелә тор-
ган үзгәрешләрне рәсмиләштерү һәм аларның 
үз көченә керү тәртибе төгәлләштерелгән. 
Уставка үзгәрешләр һәм өстәмәләр 
вәкиллекле органның рәисе һәм муници-
паль берәмлек башлыгы яки вәкиллекле ор-
ган рәисе вәкаләтләрен башкара торган му-
ниципаль берәмлек башлыгы берүзе имзала-
ган вәкиллекле орган (гражданнар җыены) 
карары белән йә вәкиллекле орган (граж-
даннар җыены) тарафыннан кабул ителгән 
һәм муниципаль берәмлек башлыгы имзала-
ган аерым норматив хокукый акт белән рәс-
миләштерелә. Соңгы очракта әлеге хокукый 
актта аны кабул итү турында карарның рек-
визитлары күрсәтелә. Мондый карарга күчмә 
нигезләмәләрне яки уставка кертелә торган 
үзгәрешләрнең һәм өстәмәләрнең үз көченә 
керүе турында нормалар кертү рөхсәт ителми.

Уставка үзгәрешләр һәм өстәмәләр кертү 

турында хокукый акт белән уставны яңа 
редакциядә бәян итү тыела. Бу очракта яңа 
устав кабул ителә, ә элек гамәлдә булган 
устав үз көчен югалткан дип таныла.

Муниципаль берәмлек гамәлгә куйган 
оешмаларның хокукый статусын билгели тор-
ган муниципаль норматив хокукый актлар, шу-
лай ук җирле үзидарә органнары арасында 
төзелә торган килешүләр рәсми басылып чык-
каннан соң (халыкка игълан ителгәннән соң) 
үз көчләренә керәчәк.

Шәһәр җирлекләренең һәм шәһәр округ-
ларының җирле әһәмияттәге мәсьә ләлә-
ренә җылылык белән тәэмин итүнең бәя зо-
наларында җылылык белән тәэмин итү сис-
темасын үстерү, аның ышанычлылыгын һәм 
энергетик файдасын арттыру өчен кирәкле 
җылылык белән тәэмин итү объектларын төзү, 
реконструкцияләү һәм (яисә) модернизацияләү 
чараларының бердәм җылылык белән тәэмин 
итү оешмасы тарафыннан үтәлүенә муници-
паль контрольне гамәлгә ашыру кертелгән. 

Моннан тыш, җирле үзидарә органнары-
на инвалидлар, сәламәтлеге мөмкинлекләре 
чикләнгән затлар өчен физик культураны һәм 
спортны, җайлашу физик культурасын һәм 
җайлашу спортын үстерүгә булышлык күрсәтү 
хокукы бирелгән.

Татарстан Республикасы Президен-
тының «2018 елны Татарстан Респу-
бликасында Лев Толстой елы дип 
игълан итү турында» 2017 елның 21 
сентябрендәге ПУ-832 номерлы Указы.

Мәдәниятне һәм тел белемен үстерү мәсьә-
ләләренә җәмәгать игътибарын җәлеп итү 
максатларында, бөек рус язучысы Лев Нико-
лаевич Толстой иҗади мирасының илебез һәм 
дөнья әдәбиятына зур йогынтысын танып, Тол-
стойлар нәселенең Казан белән булган тыгыз 
элемтәсен истә тотып, шулай ук Лев Николае-
вич Толстойның тууына 190 ел булу уңаеннан 
2018 ел Татарстан Республикасында Лев Тол-
стой елы дип игълан ителә.

Лев Толстой елын үткәрү буенча оештыру ко-
митеты һәм төп чаралар планы киләсе өч айда 
ТР Министрлар Кабинеты тарафыннан расла-
начак.

Муниципаль берәмлекләргә, дәүләт орган-
нарына, иҗтимагый берләшмәләргә һәм оеш-
маларга әлеге чараларны үткәрү буенча эшне 
оештырырга һәм аларда актив катнашырга 
тәкъдим ителде.

«Татарстан Республикасы Министр­
лар Кабинетының 2016 елның 
13 августындагы 553 номерлы 
карары белән расланган Муници­
паль милек җирләрендә яки җир 
кишәрлекләрендә, шулай ук дәүләт 
милке чикләнмәгән җирләрдә һәм 
җир кишәрлекләрендә стацио­
нар булмаган сәүдә объектлары 
урнаштыру тәртибенә үзгәрешләр 
кертү турында» Татарстан Респу­
бликасы Министрлар Кабинетының 
2017 елның 18 сентябрендәге 675 
номерлы карары.

Үзгәрешләрдә каралганча, стационар бул-
маган сәүдә объекты урнаштыру өчен 
элек төзелгән җир кишәрлеген арендалау 
шартнамәсе буенча бурычларны тиешенчә 
башкармау дигәндә шартнамәнең гамәлдә 
булу чорында аренда түләве (шул исәптән 
пеня) буенча булган бурыч, шулай ук стацио­
нар булмаган сәүдә объекты урнаштыруга 
шартнамә төзү турында гариза биргән вакыт-
ка җирдән фактта файдаланган өчен түләү бу-
енча булган бурыч аңлашыла.

Бер урынга ике һәм аннан күбрәк гариза бул-
ган очракта, стационар булмаган сәүдә объек-
тын урнаштыруга шартнамә шул урынга торг­
лар уздырмыйча гына шартнамә төзүгә хоку-
кы булган дәгъва итүчеләр арасында торглар 
нәтиҗәләреннән чыгып төзелә.

«Архив эше турындагы законнарның 
үтәлешен тикшереп торуны гамәлгә 
ашыру тәртибен раслау хакында» 
Татарстан Республикасы Министр­
лар Кабинетының 2017 елның 30 
сентябрендәге 734 номерлы карары.

Татарстан Республикасында архив эше ту-
рында законнарның үтәлешен тикшереп тору 
эшен оештыру мәсьәләләре җайга салына.

Тикшерү объектларына дәүләт хакимияте 
һәм җирле үзидарә органнары, аларның ва-
зыйфаи затлары, шулай ук юридик затлар, 
аларның җитәкчеләре һәм башка вазыйфаи 
затлары, индивидуаль эшкуарлар, аларның 
вәкаләтле вәкилләре керә.

Тикшереп торуның максаты тикшерү объект-
лары тарафыннан архив эше турындагы закон-
нар таләпләре бозылуны кисәтүдән, ачыклау-
дан һәм булдырмый калудан гыйбарәт.

Тикшереп торуны Архив эше буенча ТР 
Дәүләт комитеты план буенча һәм планнан 

тыш документларны тикшерү һәм (яки) урын-
га чыгып тикшерүне оештыру һәм үткәрү, 
мәҗбүри таләпләрне бозуларны профилак-
тикалау буенча чаралар оештыру һәм үткәрү, 
ачыкланган таләп бозулары аркасында зыян 
килүне булдырмый калу һәм (яки) бетерү чара-
ларын күрү аша башкарыла. 

Тикшереп торуны оештыру һәм гамәлгә ашы-
ру тәртибе регламентлаштырылган. Тикшерү 
нәтиҗәләре буенча Дәүләт комитетының 
тикшерү уздыручы вазыйфаи затлары 
билгеләнгән форма буенча ике нөсхәдә акт 
төзи. Ясалган экспертизалар ның беркетмәләре 
яки бәяләмәләре, мәҗбүри таләпләрне боз-
ган өчен җавап лылык йөкләнә торган юридик 
зат хезмәткәрлә ренең, индивидуаль эшкуар-
лар хезмәткәр ләренең аңлатмалары, ачыклан-
ган таләп бозуларны бетерү турында күрсәтмә 
һәм тикшерү нәтиҗәләренә бәйле башка до-
кументлар яки аларның күчермәләре тикшерү 
актына беркетелә. Тикшерүләр нәтиҗәләре 
турында мәгълүмат Дәүләт комитетының 
рәсми сайтына урнаштырыла.

«Муниципаль берәмлекләр башлык­
ларының, үз вәкаләтләрен даими 
нигездә башкаручы җирле үзидарә 
депутатларының, сайланулы вазый­
фаи затларының, контроль­хисап 
органнары рәисләренең вазый­
фага бәйле акчалата тәэмин ителү 
күләмнәрен һәм муниципаль хезмәт­
кәрләрнең айлык вазыйфа оклад­
ларын индексацияләү турында» 
Татарстан Республикасы Министр­
лар Кабинетының 2017 елның 28 
июлендәге 525 номерлы карары. 

2017 елның 1 октябреннән Татарстан Ре-
спубликасы муниципаль берәмлекләре баш­
лыкларының, үз вәкаләтләрен даими нигездә 
башкаручы җирле үзидарә депутатларының, 
сайланулы вазыйфаи затларының, контроль­
хисап органнары рәисләренең вазыйфага 
бәйле акчалата тәэмин ителү күләмнәре һәм 
муниципаль хезмәткәрләрнең айлык вазыйфа 
окладлары 1,049 тапкырга арта.

Әлеге чыгымнарны финанслау тиешле фи-
нанс елына җирле бюджетларда каралган ак-
чалар кысаларында башкарыла.

ЭКСПЕРТИЗА КАНУН ЯҢАЛЫКЛАРЫ

«Татарстан Республикасы терри­
ториясендә гражданнар оборонасы 
буенча гамәлләрне планлаштыруга 
кагылышлы методик тәкъдимнәр 
турында» Татарстан Республи­
касы Министрлар Кабинетының 
2017 елның 17 августындагы 2047­р 
номерлы күрсәтмәсе.

Методик тәкъдимнәр Татарстан Респу-
бликасы башкарма хакимияте органнары, 
җирле үзидарә органнары һәм оешмаларның 
ГО (гражданнар оборонасы) гамәлләрен 
планлаштыру һәм үткәрү буенча эшчәнлек 
юнәлешләрен билгели.

ГО гамәлләрен планлаштыру һәм үткәрү бу-
енча методик җитәкчелекне РФ Гадәттән 
тыш хәлләр министрлыгының ТР буенча Баш 
идарәсе башкара.

ГО алып баруга республиканы әзерләү, хәрби 
чуалышлар вакытында яки мондый чуалыш-
лар аркасында, шулай ук табигый һәм техно-
ген гадәттән тыш хәлләр вакытында барлыкка 
килә торган хәтәрләрдән халыкны яклау чара-
ларындагы яңалыкларны исәпкә алып, тыныч 
вакытта алдан башкарыла.

Үзенең характеры һәм колачы буенча ты-
ныч вакытта үткәрелә алмаган ГО гамәлләре 
Россиядә (аерым җирлекләрендә) хәрби 
хәл кертелгәннән һәм мобилизация игълан 
ителгәннән соң, шулай ук хәрби чуалышлар 
булганда мөмкин булган кадәр кыска вакыт 
эчендә үткәрелергә тиеш.

ГО гамәлләрен планлаштыру оператив план-
лаштыруны, шул исәптән ГО һәм халыкны 
яклау планнарын эшләүне; ГО мәсьәләләре 
буенча төп чараларның еллык планна-
рын эшләүне үз эченә ала. Аларны эшләү, 
килештерү һәм раслау мәсьәләләре җайга са-
лына.

«Һәлакәт, табигый һәм техноген 
характердагы башка гадәттән тыш 
хәл барлыкка килгән очракта Рос­
сия Федерациясе Торак кодексының 
189 статьясындагы 5 өлешенең 1­4 
пунктларында каралган мәсьәләләр 
буенча карар кабул итү тәртибен 
раслау турында» Татарстан Респу­
бликасы Министрлар Кабинетының 
2017 елның 12 октябрендәге 787 
номерлы карары.

 

Һәлакәт, табигый һәм техноген характердагы 
башка гадәттән тыш хәл барлыкка килгән оч-
ракта күпфатирлы йортта гомуми мөлкәтне 
капиталь ремонтлау буенча хезмәт күрсәтүләр 
һәм (яки) эшләр исемлеге, капиталь ремонтка 
чыгымнар сметасы, аны үткәрү сроклары һәм 
финанслау чыганаклары турында карар кабул 
итү процедурасы билгеләнгән.

Мондый очракта капиталь ремонт аны кап­
ремонт буенча төбәк программасын гамәлгә 
ашыруның кыска вакытлы планына кертмичә 
генә һәм һәлакәт (гадәттән тыш хәл) арка-
сында барлыкка килгән зыянны бетерү өчен 
кирәкле күләмдә генә башкарыла һәм төбәк 
программасын ел саен актуальләштергәндә 
исәпкә алына. Капремонт региональ оператор 
акчалары хисабына башкарыла.

Һәлакәт (гадәттән тыш хәл) барлык-
ка килгән очракта карар кабул итү өчен 
җирле үзидарә органнары 30 көн эчендә 
вәкаләтле органга (ТР Төзелеш, архитекту-
ра һәм торак­коммуналь хуҗалык министрлы-
гына) капремонт ясау таләп ителү турын-
да мәгълүмат бирә. Аңа күпфатирлы йортның 
гомуми мөлкәтенең техник торышы турын-
да белешмәләр, Министрлыкның Техник 
инвентарьләштерү бюросының күпфатирлы 
йортта гомуми мөлкәтнең техник торышы ту-
рында бәяләмәсе, капремонт буенча хезмәт 
күрсәтүләр һәм эшләр исемлеге, чыгымнар 
сметасы беркетеп тапшырыла.

Вәкаләтле орган, шушы мәгълүматларга 
нигезләнеп, 15 көн эчендә капремонт буенча 
хезмәт күрсәтүләр һәм (яки) эшләр исемлеген, 
чыгымнар сметасын, аны үткәрү срокларын 
һәм финанслау чыганакларын раслау турында 
ТР Министрлар Кабинеты норматив­хокукый 
акты проектын әзерли.

Региональ оператор ТР Министрлар 
Кабинетының норматив­хокукый акты басы-
лып чыккан көннән алып биш календарь көн 
эчендә капремонт буенча хезмәт күрсәтү һәм 
(яки) эшләр башкару турында шартнамә төзи.

